HECHOS 1:1 i HECHOS 1:6

Xowa'in t’aja’
an abatwaletsik

In ulu na Dios abal ne'ech kin abtsi an ti T'okat
Ejattalab an belomtsik

1 Pulek Tedfilo, ban jidhtal uw xi tu dhutsuntsi,
u dhutsa' ejtal xowa' na Jesus in t’aja' ani in
ok’tsixna' tam ti tujeyK'i ejtal jeché' 2 ani asta tam
tin bajaw na K’itsd xowk’i ti K'adhich walk’i'. Tam ti
yabélk’adhinek walk’i', in tak’iy nin abatwalejiltsik
xin takwyam tin chdp an Tokat Ejattalab abal
kin cho'ébna'tsik xant’éy ne'ech kin t’aja'. 3 Tam
ti chemdhda na Jesus ani ejnekich ti it, in xalk’a'
tinbd' abal ka chu'tat k’al nin abatwalejiltsik. Tin
nakil chab inik a K’itsd, in Ontsi kin xalk’a' tinba'
abalka chu'tatk’aljaja'tsik ke tsubax lejtal ti ejnek
ti it. U tiltsinaltsik k’al na Jesus xan tu tak’ix na
Dios.

4 Tam ti bél k'wajat junax k’al an abatwaletsik,
utsantsik k’al na Jesus abal yab ka kaletsik ban
bitsow Jerusalén. Enché' ti utsantsik:

—Ka aytsitsik an T’okat Ejattalab xin ulumal
nu Tata' ke ne'ech ka tsich, jelt xan ti Nand' tu
utsdmaltsik. > Tsubax K'ejle, na Juan pujlach k’al i
ja', por té' chab 0x a K’itsd ne'ech ka bach’utsik an
T’okat Ejattalab.

Na Jesus k’adhich walk’i'
6 Konyat tdm enché' na Jesus k’al xi ta' ti
junkunéktsik:

—Ajatik, ¢xo'ichxe' ti ne'ech ka t’aja' abal yabich
kuk'wajay tak’nél k’alipilinik wawa'xu israelita?

7Ték’oyattsik enché' k’al na Jesus:

—Yab tatd'tsik a lujyal ka cho'dbna' xowk’i
o xowa' ne'ech kin t'aja' an Tata'lab xi tokot
Jajd'k’i in ko'ol i awiltalab kin t’aja'; & por tam
ka bach'utsik an Tokat Ejattalab, ne'ech ka
bach’utsik i chaplab. Ne'ech ti ki likedha' abal
ki K’'aletsik ti kin t’'ila' putal Jerusalén, putal ban
chabdl xi Judea, xi Samaria ani asta ban owdha'
bitsowtsik xi wa'ach teché' ti k’ay'la.

9 Tam ti ok’onich kin ulu jeché', lejat jaja'tsik
Kk'wajat in teldl, na Jesds dhayan ani jundjich
walk’l'; mak’'wchiyat k’al jun i1 tokow ani yabich
mads chu'tat. 10 Lejat k'wajat in teldaltsik walk’i' tam
tiexom tik’adhil naJesus, xalk’an jun jik’'towal xon
ti kK'wajattsik, chdab i iniktsik xeketlidh k’al dhakni'
11 ani utsantsik enché' k’al jachan' an iniktsik:

—Pay'lomlabtsik xi Galilea, ¢jant’0k’i ta
k'wajattsik a telal walk’i'? Jayéchk’i jeché' na Jesus
xa chu'utsik ti k’adhil walk’i', ne'ech ka witsiy juni
anilk’i jelt xan ta chu'utsik ti k’ale.

Takwyat na Matias abal kin kuxuy na Judas

12Injila'ichtsik tdm an ch’én xu bijyab Olibos ani
witsiytsik Jerusalén. An bél abal ban ch’én Olibos
asta Jerusalén, yab lej nakat; ja'ich tokot xowa'
in ulal an tak’ixtalab ka belna tam in K’itsdjil an
koy6xnich. 13 Tam ti ulichtsik ban bitsow, k’adhiy
ban ata xon tu K'wajiltsik. Jaja'tsik, ja'ich na Pe-
dro, na Jakobo, na Juan, na Andrés, na Felipe,
na Tomas, na Bartolomé, na Mateo, na Jakobo xu
chakamlab k’al na Alfeo, na Simo6n xu tak’nal ban

junkuntaldb xu bijyab kananista ani na Judas, nin
kidhab na Jakobo. 14 Ejtal jaja'tsik u junkunal
ech’ek’i abal ka oOlantsik junax k’al nin kidhabtsik
na Jesus, k’al na Maria nin ndna' na Jesus ani k’al
Xi mds an mimlabtsik.

15 Tam ti jachan' i K’ij, kubey na Pedro junax
ch’ejel xon ti K'wajat an kidhablabtsik, (nin yanil
an kidhablabtsik ja'ich jun i1 bo' inik k’al jun inik i
atiklabtsik) ani in utsa'tsik enché':

16 —Kidhablabtsik, ko'ol ka t'djan xowa' an T’okat
Ejattalab in ulimal ban T’okat Dhuslab, xi kawnék
tin wi' na Dabid, k’al tin kwenta xowa' ne'ech ka
tdmun K’'al na Judas. Jeché' na Judas, ja'ich xi éyan
ti 0lnax k’al an iniktsik xi k’al ti yak'wan na Jesus.
17 Pos na Judas ja'ich jun ti éb xi wawa' i kidhtal
ani in ko'ol jeyewi'ik xowa' yejat kin t’aja' k’'al
jeché' an t'ojlab. 18 Por k’ale ani in ch’a'ay jun i
chabal k’al an tumin xin ata' k’al nin walab; tayil
kwajlan ch’epat, pewen ani t’axin ejtal nin t'idhidh.
19 Ejtal an k'wajiltsik xi Jerusalén, in cho'6bna' ani
in bijiytsik jachan' an chabal, Aséldama, ke jaja' tin
kawintaltsik in 1é' kin ulu, Xich’ Chabal. 20 Abal ban
dhutsadh uw, an ajatlabtsik in ulal enché"

Ka jilk’on walbadh nin alt4jil

ani yab ka k'wajay ni jun xita' taja'.
Aniin ulal jeye enché"

Ani ka kuxyat k’al K'e'et.

21°’Wa'ach teché' k’al wawa' i pay'lomlabtsik xi
tu juniknamal ech’ek’i tam ti teché' ti k'wajat k’al
wawa' ni Ajatik Jesus, 22 asta tam ti pujyat k’al na
Juan asta tam ti K’'adhich walk’i'. Yejat pé, ke jun ti
éb xi jaja'tsik ka junkun k’al wawa' abal kin t’ila’
jeye ke na Jesus ejech ti it tam ti chemdha.

23 Bijyat tdm chab xi jaja'tsik: na José, xu bijyab
Barsabas ani u bijyab jeye ta Justo ani na Matias.
24 Olantsik tdm enché':

—Ajatik, Tata' xa a exlal ejtal an ejattalabtsik, ti
ku ¢ltsi xita' xi jeché' chdb a takwydmal 25 abal kin
t’aja' nin t'ojlabil jun i abatwale xi na Judas in jila'
k’alnin walab, posjaja'k’ale xon tin lujyal ka k’ale.

26 Ub4at’intsik tdm abal kin chu'u xitam j&' kin
lujuy ka jilk’on tin kuxul na Judas, ani na Matias,
ja'ich in lujuy ka jilk'on. Asta ti tdm, na Matias
junkunich k’al xi lajujun an abatwaletsik.

2

Tam ti tsich an T'okat Ejattalab

1 Tam tin bajuch nin Kitsdjil an ajib Pen-
tekostés, ejtal an belomtsik junkunék junini'. 2 Jun
jik'towdle ti ach’atmé jun xata' xi tal walk’i', jelti
tam u waw'nal jun i chapik ik’ ani ach’atmé
putdlk’i an altd xon ti buxutsik. 3 Xalk’an tdm ba
jaja'tsik in éb jun i k'amal jomomdl. ¢ Ejtal in
bach’utsik an T'okat Ejattalab ani in tujutsik ti kaw
k’e'etich k’e'etich, xantik’i ti t'ajan ka kdwin k’al an
T’okat Ejattalab.

> Tam ti jachan'i K’ij, ta' ti k'wajat ti k'wajiltsik
Jerusalén i judiotsik xin t'ajal t’ajat xan tin ulal
nin belomtaltsik, xi taltsik tuk’i tak’i tin putalil an
K'ay'ld. 6 Tam ti ach’atmé jachan', junkun jeché'
an atiklabtsik ani nibalich in cho'Obtsik xant’éy
kin chalpay abal in ach’altsik ti kdw an belomt-
sik k’e'etich Kk’e'etich jelt xan ti jaja'tsik u kaw.
7Labnéktsik t'ajat ani u Utsaxtsik jun anijun enché'

—¢Yabxe' ja'ich xu k'wajiltsik Galilea xi jeché'
K'wajat ti t'ilomtsik? 8 sJant’0k’i pé tdm ti ach’dltsik
ti kdw jelt xan ti wawa' u kaw asta tu ts’itsik? 9 Pos
teché' K'wajat i atiklabtsik xi tal Partos, xi Medos,
xi Elam, xi Mesopotamia, xi Judea, xi Kapadosia,

xi Ponto ani xi taltsik ban chabal xi Asia. 10 Teché!
jeye K'wajat xi taltsik Frijia, xi Panfilia, xi E]lpto

ani xi ban chabaltsik xi Afrika xi k'wajattsik mads
Oow ké Sirene. Teché' jeye k'wajat i romanotsik xu
k'wajiltsik teché'; taltsik xi jaja'tsik u judio ani talt-
sik yaba', por in wéwnantsamalichtsik tin belomtal
an judiotsik. 11 Teché' jeye k’'wajat i atiklabtsik xi
tal Kreta ani xi Arabia. Ani ejtal i ach’altsik ti kaw
k’al wawa' i kdwintal, tam ti k'wajattsik in t’ilal an
pakdha'labidhtalab xin t'ajdm na Dios.

12 Ejtal labnéktsik t'ajat, yabich in cho'ébtsik
xant’éy kin chalpay ani u konox jaja'k’itsik enché':

—¢Jant’éy in 1é' kin ulu ejtal jeché'?

13 Por taltsik u labidhnax ani in ulaltsik enché":

—U itelK’itsik ti k'wajat.

Xant’éy utsan an atiklabtsik k’al na Pedro
14 Kubey tdm na Pedro junax Kkal xi lajujun

an_abatwdletsik ani in utsa' kawidh enché' an
atiklabtsik: _ ) ) o
—At judiotsik Xi ulnek teché' Jerusalén ani ejtal

xi k'wajiltsik teché', ka cho'Obna'tsik jeché' ani ka
ach’a'tsik alwa' xant’éy ne'ech tu utsa'. 15 Jeché!
an atiklabtsik yab u itel jelt xan ta chalpayaltsik,
pos xowéy beléju i dhajaw. 16 Yab u iteltsik, jeché'
ja'ich xowa' xin ulumal an t’iltsix Joel, tam tin ulu
enché' ijtsidh k’al na Dios:

17Na Dios in ulu abal enché' ne'ech ka tdmun tam
u kK'unelich an pakwenib,

ne'ech ku abtsi an tu T'okat Ejattal ejtalk’i an
atiklabtsik;

an chakamlabtsik ne'ech ti t’iltsix,

Xi yabéltsik lej pakdha', ne'ech kin chu'u i
xalk’antsixtalab

ani an yejcheltsik ne'ech kin ko'oy i watsib.

18 Jachan' i K’ij ne'ech ku pidha' t’ajat tu T’okat
Ejattal an pay'lomlabtsik ani an mimlabtsik
Xi tin t’Gjontsal

anine'ech ti t'iltsixtsik.

19Ban walk’i' ne'ech ku xalk’a' xowa'kich i labidh
exOltsik

ani ban chabdl ne'ech ku xalk’a' i exdltsik:

ixich’,1k’amal ani i paw xi jelti tokow.

20 Na k’itsa ne'ech ka jik’'wchin

ani na ich’ ne'ech ka wenk’on jelti xich’,

tam yabél in bajumal an K’ij xowKk’i ti ne'ech ka
tsich an Ajatiklab,

xija'ich na K’itsa xi pulek ani labidh.

21 Ani ejtal xita' kin konoy ka lo'wat k’al an
Ajatiklab, ne'ech ka lo'ey.

22 At judiotsik, ka ach’a' xant’éy ne'ech tu
utsa'tsik: Na Jesus xi Nasaret, ja'ich jun i inik xi
takudh k’al a Dios ta tamét tatd'tsik abal kin t’aja’
i pakdha'labidhtalab, i labidh labandhaxtalabtsik
ani i exdltsik xin t’aja' na Dios ba tata'tsik k’al na
Jesusk’i, jelt xan ta cho'6bichtsik alwa'. 23 Por bélk’i,
tam ta pidhantsik an ta Jesus, jelt xan ti na Dios
in ko'olich k’ejle chalpadh, a juna'tsik ti wik'nél
ani a pidhna' ban at’ax iniktsik abal ka chemdha
pajk’idh ban peltsidh te'. 24 Por na Dios in ejdha' ti
it ani in atantsi tin awiltal an chemla. Pos na Jesus
yab ne'ech ka ejtowat ka ata k’al an chemla. 25 A

Jesusu t'ilnal k’al an pulek tak’ix Dabid tam tin ulu
tiweje' enché"
Ech’ek’i u chu'tal an OKk’0xlab tu tamét;
Jaja'kK'wajat tu ejat abal yab ku jik’'na' ni jun xata'.
26 Jaxtam ti kulbé t'ajat nu itsich ani jaxtadm tu t’ila’
i tilabtsik xi k’ijidh.
Ani jaxtam jeye ti ne'ech kin koydch u aytsim ke
Jaja'ti kin ejdha’ ti it;
27pos Tatd', tin T'okat Chakamil, yab ne'ech ka jila'
nu ejattal bin tak’ixtal an chemla,
nibal ne'ech ka walka' ka k’achey nu t'u'ul.
28 Tin Oltsdmalich an ti bél abal ku ela' an
xe'chintalab xi yab in ko'ol in ok’ontal
ani ne'ech tajat ti kin k’ijidhmédha' tam kin
k’'wajach xon ta k'wajat.
29°At kidhabtsik, tsubax k’ejle ke ni weje' pakélil
Dabid chemech ani jolyat, pos an jolimtalab xon
ti jolidh, teché' bél k'wajat k’al wawa'. 30 Por
na Dabid ja'ich jun i tiltsix ani in cho'ob abal
usnék tsubax t’'ajat k’al na Dios, ke jun ti éb nin
kidhtaltsik ja'ich ne'ech an ti Kristo xi ne'ech ka
buxkan ti tak’ix bin t'okat k'wajtalabil. 31 Jaxtam
na Dabid, kom in cho'dbich xant’éy usnék k’al na
Dios, in ulu abal an Kristo ne'ech ka ejech ti it ani
in ulu jeye abal nin ejattal yab ne'ech ka jilk’on
bin tak’ixtal an chemla nibal ne'ech ka odhey nin
t'u'ul. 32PosnaDiosin ejdha'tiitjeché'naJesus ani
ejtal jeché'i chu'umal ani i ulal abal tsubax lejtal.
33 Pos Jaja' dhayan k’al in chdp nin ejat k'ubak
na Dios an Tata'lab ani pidhan k’al an ti T'okat
Ejattalab xi usnék ne'ech ku abtsin. Ejtal jeché'
xowa'a chu'imaltsik ani a ach’amal, tal ban T'okat

Ejattalab. 34 Pos na Dabid yab jaja' na k’adhiy

walk’i', por jaja' in ulu enché'

An Ok’6x1ab in utsa' enché' nu Ajatik:

“Ki buxkan tu ejat,

35 asta tu atantsi an ti atiklabtsik xi ti tomnal.”
36’Ka cho'dbna'tsik alwa', atiklabtsik xi Israel, ke

jeché'naJesus xitatd'tsik a chemdha' pajk’idh ban

peltsidh te', na Dios in k'wajba' abal ti Ajatiklab ani

ti Kristo.

37Tam tin ach’a'tsik jeché', t'e'pintsik t’ajat asta
tin itsich ani konyat enché' na Pedro ani xi mas an
abatwaletsik jeye:

—Kidhablabtsik, ¢jant’éy yejat ki t’aja'?

38 Tok’oyattsik enché' k’al na Pedro:

—XKa jila'ichtsik ta walablom ani ka t’aja'ichtsik
xowa' in 1é' na Dios. Ki pujanichtsik tin bij
na Jesukristo abal ki pakwlantsatich an ta
walastalabiltsik ani anchan', na Dios ne'ech tam ti
pidha'ichtsik an ti T'okat Ejattalab. 39 Jeché' xowa'
na Dios in pidhnadl, ja'ich abal tata'tsik, abal na
chakamiltsik ani abal ejtalk’i jeye xi kK'wajattsik
owdha'; ja'ich abal ejtalk’itsik xita' ka kanyat k’al
an Ok’6x1ab ni Diosil.

40 K’al jeché' an t’ilabtsik ani chdb 6x mds, na
Pedro in tawna' ani in tak’iytsik enché":

—Ka bach’uchtsik an lo'eltalab ani yabich ki
k'wajaytsik yab alwa'jelti xi k’e'et an atiklabtsik.

41 Anchan' pé, xin bela'tsik jeché' xowa' utsan,
pujyattsik. Jachan' a K’itsd, belmach ox mil x0na' i
atiklabtsik mds. 42 Ejtal in Ontsi kin bela' xowa' j&'
u ok’tsinaltsik k’al an abatwaletsik, k'wajajadhtsik
alwa' jun ani jun, u Oltsik ani u junkunaltsik abal
kin K’apu an pan.

Xan ti k'wajinek an jidhtal belomtsik

43 Ejtal u labnaltsik t'ajat, k’al tin kwenta xi yan
an labidh labandhaxtalab ani an ex0ltsik xin t’'ajal
an abatwdletsik. 44 Ejtal xi belmdamadhichtsik, u
junkunal t’ajat ani u ch’éjwdlix xata'kich jun ani
jun. 45 In nujwaltsik nin chabdlil ani ejtal xowa'
in ko'oltsik ani in wélchixnaltsik an tumin ejtalk’i
ti éb xantik’i tin ko'oltsik an yejetalab. 46 Tsudhey
ka tsudhey u junkunaltsik ban pulek atd xon tu
k’ak’'nab na Dios ani ban atatsik abal kin péjtsixna'
an pan; in kK’apaltsik k’al yantam i kulbétalab ani
k’al jun in cha'at ejattaltsik. 47 In ajtintsaltsik na
Dios ani u k’ak’nabtsik k’al ejtal an atiklabtsik. Ani
an Ajatiklab in yanedhal an belomtsik tsudhey ka
tsudhey xu utelichtsik abal ka lo'éch.

3

Jeldha junik'wech’e’

1Jun i K'ij, tam ti d6xich i wdkal, na Pedro ani na
Juan K’ale junax ban pulek ata xon tu k’ak’nab na
Dios. Jeché'i ora tdmich tin ujnamaltsik ka k’alel ti
o0l 2Tsudhey ka tsudhey u k'wajil taja' juniinik xu
k'wech’e'; jeché' an inik, u K'wech’e' ti wa'chinék.
U jundb ban pulek ata xon tu k’ak’'nab na Dios ani
u k’'wajbdab ban wi'leb xu bijyab ti Labidh abal kin
kontsi ti tolmixtaldb xu ocheltsik taja'. 3 Tam ti
chu'tat na Pedro ani na Juan k’al an kK’'wech’e' ke
exomichtsik ti ochel ban pulek atd xon tu k’ak’'nab
na Dios, pakabédhaxin an k'wech’e' abal ka pidhan
ti tolmixtaldb. 4 Teloloyat tdm k’al na Pedro ani na
Juan ani utsan enché' k’al na Pedro:

—Tiku tela'.

> Telxin tdm an inik abal in chalpay max ne'ech
ka pidhan ti tolmixtaldb. 6 Por utsan enché'k’al na
Pedro:

—Yab u ko'ol i plata nibal i oro, por ne'ech
tu pidha' xowa' u ko'ol. Tin bij na Jesukristo xi
Nasaret, tu utsal ki kubey ani ki beley.

7In téyna' tdm na Pedro an inik bin ejat k'ubak
ani in dhaya'; tamk’i ti likey nin akantsik ani nin
mulik’ nin akantsik jachan' an inik. 8 T’ikcholach
tdm an k'wech’e', kubey ani in tujuch tam ti be-
lal. Ochich tdm junax k’al jaja'tsik ban pulek ata
xon tu kK'ak'nab na Dios, u belal, u t'ikwnal ani
in pubédhantsal tin bij na Dios. 9 K'al ejtal an
atiklabtsik ti chu'tat ti belal ani ti pubédhantsix tin
bij na Dios. 10 Labnéktsik t’ajat ejtal ani u jik’él abal
anchan'in chu'utsik tdmun, pos u exlab ke jachan'
an inik, ja'ich xu buxkanal ti konox tolmixtalab
bin wi'lébil an pulek atd xon tu k’ak’'nab na Dios,
Xu bijyab ti Labidh.

An tilabtsik xin ulu na Pedro ban chak’ xin bij
Salomon
11Yab u jilch’owdb na Pedro ani na Juan k’al an
inik xi jeldha; ejtal an atiklabtsik labnék t’ajat ani
adhiktsik ti k’ale bin chak’lil an pulek ata xon tu
k’ak’'nab na Dios. Jecheé' an chak’, ja'ich xu bijyab
Salomon. Taja' ti k'wajattsik na Pedro, na Juan ani
an inik xi jeldhats. 12 Tam ti na Pedro in chu'u
jeché', in utsa' enché' an atiklabtsik:
—Pay'lomlabtsik xi K'wajil Israel, ¢jant’ok’i ta
labnéktsik t'ajat? ¢Jant’0k’i ta K'wajattsik tu telal
jeltimax k’al wawa'i chap oit’okattal tijeley ani ti
beley jeché' an inik? 13Yab anchan', nin Diosil na

Abraham, na Isdk, na Jakob ani ni weje' pakéliltsik
in pidhamal tin pulek awiltal nin Chakamil Jesus.
Jachan' an inik, ja'ich xi tatd'tsik a pidhna' ban
t'0jodhtsik. Tam ti na Pilato in le'na' kin walka',
tata'tsik yab a le'na'. 14 Tam ti yejat ka konoy
abal ka walka jachan' an inik xi t'okat ani lujat,
tata'tsik, tokot a konoy ki walkantsat jun i chemd-
hax inik. 15 Anchan' ta chemdha'tsik jachan' an
inik xin pidhnal i xe'chintalab xi yab in ko'ol in
ok’ontal. Por na Dios in ejdha' ti it ani ejtal jeché',
wawad' i chu'umal. 16Ja'ich k’al tin bij jeché' na
Jesus, oja'ich ki ulu, an belomtalab k’al Jaja' tin bij,
ja'ich k’al ti pidhan an ti chaplab jeché' an inik xa
chu'taltsik ani a exlal. Jeché' an belomtaldb k’al
na Jesus, ja'ich k’al ti jeldhd, anchan' xan ti xo' i
k’'wajat a chu'taltsik.

17 "’Kidhadblabtsik, u cho'db alwa', ke tam ti
tata'tsik ani na ok’lékiltsik a chemdha' na Jesus, a
t'aja'tsik anchan' abal yab a cho'ébtsik xant’éy i
Kk'wajat a t’ajdl. 18 Por na Dios in t’aja' anchan' jelt
xan tin ulumich K’ejle mdas ok’ox k’al nin t’iltsixiltsik,
ke an Kristo ko'ol kin wat'na' i yajtsiktalab ani ka
chemdha. 19Jaxtam xo0', kajila'ich ta walablomtsik
ani ka bela'ichtsik na Dios abal ki pakwlantsattsik
an ta walastalabil. An Ok’0xlab ne'ech tdm Kkin
abna'ik’ijxialwa', 20ne'ech kin aba' na Jesukristo,
xi takudhich ti weje' abal tata'tsik ki lo'ey. 21 Por
x0', yejat K'ejle ke na Jesukristo ka k'wajay ban
walk’i' asta tam na Dios kin lejkich ejtal, jelt xan tin
ulumal k’al nin t'okat t'iltsixiltsik xi k'wajinektsik
ti weje'. 22 Anchan' pé, na Moisés in utsa' enché'
ni weje' pakéliltsik: “Na Dios an Ok’0xlab ne'ech
kin takuy jun ti éb xi tata'tsik abal ti t’iltsix jelt

Xan ti nand' tin takwyamal. Ka exbantsitsik ejtal
xowa' Jaja' ti ki utsa'. 23 Pos ejtal xi yab kin t’aja’
ti K’ij jachan' an t’iltsix, ne'ech ka K’ibdhatsik ani
ne'ech ka wék’oyat ban atiklabtsik xin takwyamal

na Dios.” e e . .
24 ’Ejtal an tiltsixtsik, asta tam ti xe'chin na

Samuel ani xi mas tayiltsik, in t'ilamal jeché' an
Kijtsik. 25 Xowa' na Dios in ulumal k'al nin
tiltsixiltsik, ja'ich abal tatd'tsik. Ja'ich jeye abal
tatd'tsik ta alwa'bil tin t'ajdmal na Dios jun i lejk-
intalab k’al ni weje' pakéliltsik, tam tin utsa' na
Abraham enché': “Ejtal xi ka wa'chintsik teché' ti
kK’ay'la, ne'ech ka labt’ajan K’al tatd'k’i na kidhtalt-
sik.” 26 Tam tina Dios in ejdha’ ti it nin Chakamil, tu
abtsi ok’ox wawa' abal ti ku labt’aja’ ani ki jila'ich
tu walablom.

4

Na Pedro ani na Juan tin tamét an t’0jodhtsik

1 Tam ti na Pedro ani na Juan bél K'wajat in
tawnadl an atiklabtsik, ulich an pale'tsik junax k’al
nin ok’1ékil an belkol pulek ata xon tu k’ak’'nab na
Dios ani k’al an saduseotsik. 2 Jaja'tsik u chakul
t'ajat abal na Pedro ani na Juan in ok’tsal an
atiklabtsik ani in ulal abal an chemélomtsik u ejel
ti it jelt xan ti na Jesus ejech ti it. 3 Junatsik tdm ani
balyat ban wik’axte' asta jun tsudhelom, pos tam
ti jachan' a K’itsd, wdkalich. 4 Por ydn i atiklabtsik
belmach xin ach’a' xowa' in ulu na Pedro. Nin
yanil an atiklabtsik xi belmach, tokot jak’i ajidh an
iniktsik, in bajaw x0na' wé'ich bo' mil.

>Tam tijun tsudhelom, junkuntsik Jerusalén an
pakdha' awiltalabtsik, nin ok’lékiltsik an judiotsik

ani an ok’tsixtsik xin wildl nin tak’ixtal na Dios Xin
jildm dhutsadh na Moisés. 6 T4' jeye ti k’'wajattsik

na Ands, xi ja'ich in ok’lékil an pale'tsik, na Kayfas,
na Juan, na Alejandro ani ejtal in kidhtaltsik an
ok’lek pdle'tsik. 7 Abnd tdm ka ik’'tat na Pedro ani
na Juan, k'wajbatsik junax ch’ejel ani konyattsik
enché"

—c:K’al jant'om awiltalab, o k’al jita' in bij ta
t'ajamaltsik ejtal jeché'?

8 Na Pedro, teykomte k’al nin chdp an T’okat
Ejattalab in utsa'tsik tdm enché':

—OKk’lek atiklabtsik ani ok’lek judiotsik, 9 kom
tata'tsik tu konyal k’al tin kwenta an alwa'talab xi
t'ajan ba jun i ya'ul inik abal a 1é' ka cho'ébna'tsik
xan ti jeldhd, 10 ne'ech ki ulu ta taméttsik abal kin
cho'ébna' ejtal an atiklabtsik xi Israel, ke jeché' an
inik xi jé' k'wajat, jelnek tin bij na Jesukristo xi
Nasaret. Jeché' na Jesukristo, ja'ich xi tata'tsik a
chemdha' pajk’idh ban peltsidh te' ani xi na Dios
in ejdha' ti it. 11 Jelti jun i kubal atd xin k'wajba’
pil jun i t'ujub abal yab in 1é' kin éyna', anchan' ta
t'aja'tsikk’al naJesus, porJaja'in bajaw ka k'wajay
jelti an t'ujub xi ultaldb. 12 Ba ni jun xita' mas ti
ne'ech ki ela'ilo'eltalab; pos na Dios yab xita' mas
tu bijtsdmal teché' ti K’'ay'l4, xi ne'ech kin ejto ti ku
lo'o.

13 Tam ti an ok’lektsik in chu'u ti kdw na Pedro
ani na Juan K’al ni jun i jik'ib ani in cho'Obtsik ke
jaja'tsik yab exdblomdmadh, nibal in cho'Obtsik xan
tu wilnal nin tak’ixtal na Dios xin jildm dhutsadh
na Moisés, labantsik t’ajat ani in ulutsik tam, ke
jeché'tsik ja'ich xi xe'chinék k’al na Jesus. 14 An
inik xi jeldhats ta' jeye ti kubat junax k’al jaja'tsik,

jaxtam an ok’lektsik ti yab in ejto kin ulu ke yab
tsubax. 15 Utsantsik tdm abal ka kaléch taja' xon
ti Kwajat an junkuntaldb ani jaja'tsik jilk’'on ti
kawlix. 16 Ani in ulaltsik enché':

—¢Jant’éy ne'ech ki taja' k’al jeché' an iniktsik?
Pos ejtal xu K'wajiltsik Jerusalén in cho'6b abal
in t'ajamal jeché' an labidh labandhaxtalab ani
yab ne'ech ki ejto ki ulu ke yab ani'. 17 Por abal
yabich mas ka cho'6bna k’al an atiklabtsik jeché'
xowa' tamun, wana ki utsa'tsik abal ne'ech ki at’ax
t'ajtsitsik abal yabich mas xita' kin t’iltsitsik an ta
Jesus.

18 Kanyattsik tdm ani utsantsik abal yabich ka
kawin nibal ka ok’tsixin tin bij na Jesus. 19 Por
tok’oyattsik enché' k’al na Pedro ani na Juan:

—XKa chalpaytsik max alwa' mas tin tamét na
Dios ki t’'aja' xowa' tata'tsik a 1é', o ki t’aja' xowa'
in 1é' na Dios. 20 Pos wawa' yab ne'ech ki ejto ki
jila' ki t'ila' xowa'i chu'imal aniiach’dmal.

21 Utsantsik tdm mas K’'al an ok’lektsik abal
ne'ech ka at’ax t’ajtsintsik, por walkatsik. Yab in
ela' xant'ok’al ti kin walbindha'tsik, pos ejtal an
atiklabtsik in pubédhantsal tin bij na Dios k’al tin
kwenta xowa' tdmun. 22 An inik xi jeldha k’al
tin awiltal na Dios, in ko'olich chab inik wat’ats i
tamub.

An belomtsik in konyal ka tolmiyat ka belmach
mds ani ka pubédhantsat tin ejattal
23 Tam ti walkadhichtsik, na Pedro ani na Juan,
K'aletsik xon ti k’'wajat nin kidhtaltsik ani in
Oltsi ejtal xowa' utsantsik k’al nin ok’lékiltsik an
pale'tsik ani kK’al nin ok’lékil an judiotsik. 24 Tam

tin ach’a'tsik, ejtal jununul ti 6lan ani in utsa'tsik
enché'na Dios:
—OK’0xlab, Tata'ni Dios xa t’'ajamal an walk’i', an
chabdl, an pujal ani ejtal xowa' wa'ach. 25 Tatd',
k’al na T’okat Ejattal ani k’al nin wi' na t’¢jontsixil
Dabid, a ulu ti weje' enché':
¢Jant’0k’i tu péjéx an pakdha' bitsow
ani an atiklabtsik in chalpayal xowa' xi yab xata'in
jalbil?

26 An pakdha' tak’ix ani an ok’lektsik xi teché' ti
chabal,

junkuntsik abal ti kin péjey ani abal kin péjey jeye
an Kristo xu takwyam.

27 'Tsubax Kk’ejle, na Erodes ani na Ponsio Pi-
lato, junkuntsik ba jeché' an bitsow k’al an pil
iniktsik ani k’al an israelitatsik abal kin péjey na
t'okat Chakamil Jesus, xi Tata' a takwyamal. 28 K’al
jeché', jaja'tsik in t’aja' ejtal xowa' Tata' a ulimal
ke anchan' ne'ech ka tdmun. 29 Ani xo', Ok’6xlab,
ka ach’a' xan tu utsan ke ne'ech ku at’ax t’ajtsin,
por ti ku pidha' ti chaplab abal wawa' xi ja'ich na
t'ojnaliltsik, ki Ontsi ki t'ila' na kdwintal k’al ni jun i
jik’ib. 30K’al na awiltal ki jeldha'i ya'ultsik, ki t’aja’
1 exoltsik ani ilabidh labandhaxtalabtsik tin bij na
t'okat Chakamil Jesus.

31 Tam ti ok’onichtsik an ti 61, an chabal xon ti
k’'wajattsik, yoyon; likedhantsattsik tin itsich k’al
an T'okat Ejattalab ani in Ontsi kin t’ila'tsik nin
kawintal na Dios K’al ni jun i jik’ib.

Ejtal ti éb tin dhabal xowa' xin ko'oltsik
32 Ejtal xi belmdmadhichtsik, jununultsik ani' tin
ko'ol nin chalab ani jununultsik nin ejattal. Ni

jun xita' yab in ulal ke xowa' in ko'ol kwetém
tin dhabal, tokot in ulal abal ejtalk’i tin dhabalt-

sik. 33 An abatwadletsik in Ontsal kin t’ila' k’al
yantam i awiltaldb, ke na Jesus ejnek ti it ani u

labt’ajnaltsik t’ajat k’al na Dios ejtalK’itsik. 34 Yab
wa'ach k’al jaja'tsik ni jun xita' xi wat’atsich t’ajat
tin yéntsal jun xata'; pos ejtal xin ko'ol i chabaltsik
0 1 atatsik, in nujwaltsik, in tsi'dhal an tumin
35 ani in pidhdl an abatwaletsik. An abatwaletsik
in wélchixliyal xantiK’i jun tin yéntsal. 36 Anchan'
jeye tin t’aja' na José, jun i lebita xi Chipre tu
chakam, an chabdl xi k'wajat ban ja'; bijyat k’al an
abatwaletsik ta Bernabé, jeché' an bijlab in 1é' kin
ulu Xu k’ijidhmédhom. 37 Jeché' an inik in nuju jun
i chabal xin ko'ol ani in tsi'dha' an tumin abal kin
pidha' an abatwaletsik.

)

An walastalab xin t'aja'tsik na Ananias ani na
Safira
1 Por jun i inik jeye xu bijyab ta Ananias ani
nin tomtal xin bij ta Safira, in nujutsik jeye jun
i chabdl. 2Jeché' an inik, yab in pidhna' ejtal
an tumin, in jila' wé' ani xi mds, in pidha' an
abatwaletsik. Por jaja'in pidhna'jachan' an tumin
jelti max ejtal xin bach’u ani nin tomtal in cho'6b
alwa'ejtal jeché'. 3Utsan tdm enché'k’al na Pedro:
—Ananias, ¢jant’0k’i ta walka' ti ki dtantsi ta itsich
an lej at’ax abal ti t’aja’' ka kK’ambiy an T okat Ejat-
taldb ani yab ka pidhna' ejtal in jalbil an chabal xa
nujumal? 4;Yabxe' tatd' adhabal jachan'an chabal?
Ani tam ta nujuch, ¢yabxe' tatd' a dhabal an tumin
Xa bach’u? ¢Jant’0k’i ta chalpay ka t’aja' anchan'?

Yab a k'ambiyamal i iniktsik, xita' a le'namal ka
k’ambiy, a Dios.

5 Tam tin ach’a' jeché', na Ananias kwajlan ani
chemech. Ejtal xin cho'ébna'tsik jeché', jik’eytsik
t’'ajat. 6 Ulich tdm chab 6x i kwitdl iniktsik, in boliy
an chemélom ani in juna'tsik kin joliy.

70xioramas tayil, ochich nin tomtal na Ananias
ani jaja' yab in cho'éb xant'éy tdmnék. 8 Konyat
enché'k’al na Pedro:

—Ti kin utsa', ¢tsubaxxe' lejtal anchan' ta
nujumaltsik an chabdl jelt xan ta ulumaltsik?

An mimlab tok’on enché':

—Anchan'.

9Utsan tdm enché' k’al na Pedro:

—¢Jant’0k’l ta t'aja'tsik 1 kaw abal a le'na' ka
K’ambintsi tin T'okat Ejattal an Ok’6x1ab? Jachan'
tal eléb xi K’'aletsik kin joliy na tomkil ani xo', tata'
teye ne'ech ti ki juna'.

10 Tamk’i jachan', kwajlan jeye chabal na Safira
ani chemech. Tam ti ochich an kwitdl iniktsik,
chemnekich tin ela'; in kaldha'ichtsik tam ani in
juna' Kkin joliy tin wal xon ti jolidh nin tomkil.
11Ejtal an atiklabtsik xu belomich ani ejtal jeye xin
cho'ébna'tsik jeché!, jik’eytsik t’ajat.

Yan i labidh labandhaxtalab ani i exOltsik
~ 12Yan i exoltsik ani i labidh labandhaxtalabtsik
in t’ajal an abatwaletsik ban atiklab k’al tin awiltal

an Ajatiklab; ejtal an belomtsik u junkunal ban
chak’ xu bijyab Salomon ani junini'tsik nin cha-
lab. 13 Yab u junkunal K’al jaja'tsik ni jun xita'
xi yab u belom, por u K'ak’ndbtsik t'ajat k’al an
atiklabtsik. 14 Tsudhey ka tsudhey mds u yanel an
atiklabtsik xin belalich an Ajatiklab, i pay'lomlabtsik

ani i mimlabtsik. 15 U kdldhab an ya'ultsik ban
béltsik, u K'wajbab ban chéytsik ani ban chayte'tsik
abal ka bajwattsik k’al nin chaldm na Pedro tam ka
wat’ey taja'. 16 U ulel jeye i atiklabtsik Jerusalén xu
k’'wajil ban kwentsaltsik xi taja' K'unat. In tsi'dhal
an ya'ultsik ani xi k'wajattsik jeye ochadh Kk’al i
at’ax ejattalab ani ejtal u jeldhdabtsik.

Na Pedro ani na Juan u at’naltsik

17 An ok’lek pale'tsik ani nin kidhtal an saduseot-
sik, xi ta' ti k'wajattsik k’al jaja', chakuytsik t’ajat
abal in at’dl xowa' in t’ajal an abatwaletsik 18 ani
in juna' abal kin baliy ban wik’axte' xon tu ba-
lyab ejtalk’itsik. 19 Por tam ti akal, jun in t'okat
abatwalejil an Ajatiklab in japiy in wi'lébil an
wik’axte' ani in kaldha'tsik. Tam ti exomich ti
kalel, utsantsik enché"

20—Ki k’aléchtsik ani tam i k'wajattsik ban pulek
ata xon tu k’ak’ndb na Dios, ka t’iltsi an atiklabtsik
ejtal k’al tin kwenta jeché' an it xe'chintalab.

21 Tam tin ach’a'tsik jeché', jun tsudhelom dha-
jawe ti ochichtsik ban pulek ata xon tu k’ak’'nab na
Dios ani in tujutsik ti ok’tsix.

Tam ti jachan', ulich an ok’lek pale'tsik junax
k’al xi ta' ti K'wajattsik k’al jaja', in kaniytsik xu
tak’ix ban Junkulom Awiltalab ani ejtal jeye nin

ok’lékil an israelitatsik. In abna' tam ka ik’tat ban
wik’axte' an abatwdletsik. 22 Por tam ti ulich ban
wik’axte' an belkoltsik, yab in ela'tsik; ani tam ti

witsiytsik, 23in ulu enché':

—Mapupudh alwa'ti ela' an wik’axte' anian sol-
dadotsik ta' ti k'wajat eléb ti belkol ban wi'lebtsik;
por tam tin japiy an wi'lebtsik, yabiela'nijunxita'
alta.

24 Tam tin ach’a'tsik jeché' nin ok’lékil an
pale'tsik, nin ok’lékil xu belkoltsik an ti pulek
ata xon tu k’ak’nab na Dios ani an ultalab pale'tsik,
u konoxtsik xan ti ne'ech ka K’ale ti ok’nal jeché'.
25 Tdmk’i jachan', ulich jun i inik ani utsantsik k’al
enché"

—An iniktsik xa balydmaltsik ban wik’axte', ta'
k'wajattsik in ok’tsal an atiklabtsik ban pulek ata
xon tu K’'ak’'nab na Dios.

26 K’ale tdm nin ok’l1ékil xu belkoltsik an ti pulek
ata, k’al an yak'waltsik ani in tsi'dha'tsik, por yab
xata' tin t’ajtsitsik abal in ch’ejnal ka t'ujbayat
k’al an atiklabtsik. 27 Tam ti uldhatsik, k'wajba tin
tamét an Junkulom Awiltalab ani utsantsik enché'
k’al nin ok’1ékil an pdle'tsik:

28 —Wawa'i ulu alwa' abal yabich i 1é' ki chu'u
ki ok’tsixintsik tin bij na Jesukristo. ¢Ani jant’éy
a t'aja'tsik? Ejtal an atiklabtsik xi Jerusalén a
ok’tsamalichtsik k’al jachan' an ok’tsixtalab ani a
1é'tsik ti ku walbindha' k’al nin chemtal jachan'an
inik.

29Tok’on tdm na Pedro ani xi mds an abatwdletsik
enché"

—Wawa'icho'6b alwa' ke yejat ki t’aja' xowa'in
ulal nin tsubaxtalabil na Dios aniyab, xowa'in ulal
an iniktsik. 30 Nin Diosil ni weje' pakélil in ejdha’
ti it na Jesus, xi tata'tsik a chemdha' pajk’idh ban
peltsidh te'. 31 Na Dios in dhaya' t'ek’at, in k'wajba'
tin ejat ani in K'wajba' ti Ok’pidh OKk’lek ani ti
Lo'ox. In t’aja' anchan' abal kin pidha' bél ti k’jj
an atiklabtsik xi Israel abal kin jila'tsik ti walablom
ani ka pakwlantsat tin walastalabiltsik. 32 Ejtal
jeché'ichu'imal weye ani an T'okat Ejattalab jeye.

Jeché' an T'okat Ejattalab, ja'ich xi na Dios in
pidhamalich xu axtsinal k’al tin tsubaxtalabil.
33 Tam tin ach’a'tsik jeché', chakuytsik t’ajat

ani in lema'tsik kin chemdha' an abatwaéletsik.
34 Por taja' ban awiltaldbtsik, ta' ti kK'wajat jun

i fariseo xu bijyab ta Gamaliel, ja'ich jun ti €b

an ok’tsixtsik xin wildl nin tak’ixtal na Dios xin
jilam dhutsadh na Moisés ani u k’ak’'nab t’ajat k’al

an atiklabtsik. Kubey ani in ulu abal ka kaldha
junwé' an abatwdletsik. 35In utsa' tdm enché' an
awiltalabtsik:

—Atiklabtsik xi Israel, ka ko'oytsik t'ajat i
kwenta k’al xant’éy a 1é'ka t’ajtsijeché' an iniktsik.
36 Ka chalpaytsik ke ti we'él chabk’i' xe'chin na
Tewdas, xin péjey an lej pulek tak’ix ani in ulu
ke jaja' ja'ich jun i pulek inik, wéwna k’al ché' i
bo' inik i iniktsik. Por chemdhad ani ejtal xi k’al ti
wéwnadh, buk’lantsik ani anchan' ti ok’on.

37°Mas tayil, tam ti t'ajan an ajumtalab, xe'chin
jeye na Judas xu k'wajil Galilea ani k’al yan jeye ti
wéwna; por chemdha jeye ani ejtal xi wéwnaxnék,
buk’lan. 38Jaxtdm tu utsdltsik, jila' k'wajat jeché'
an iniktsik ani yab xata' ka utsa'tsik. Pos max
jeché'xowa'in t’ajdltsik, in chalab i iniktsik, ne'ech
ka ok’on; 39 por max a Dios in chalab, yab ne'ech
ka ejto ka tamk’uytsik. Ka kd'oytsik t'ajat i kwenta;
pos yab a cho'dbtsik max exom ta péjéx k’al i inikt-
sik o k’al a Dios.

40 Ejtal in exbaytsik xowa' utsan Kkal na
Gamaliel. Kanyat tdm an abatwaletsik, kwadhan
aniutsantsik abal yabich mas ka xe'chintsik ti kaw
tin bij na Jesus ani walkdjichtsik tdm. 41 Kaléch tdm
an abatwaletsik xon ti k'wajat an awiltalabtsik ani

u kulbéltsik t’ajat abal pidhan ti chaplab k’al a Dios
kin wat’'na'i tidhetalab k’al tin kwentak’i in bij na
Jests. 42 Tsudhey ka tsudhey yab in jilaltsik kin
ok’tsixna' an alwa' t'ilab ani kin t’ila' ke na Jesus
ja'ich na takudh Kk’al na Dios. U ok’tsixtsik ban
pulek atad xon tu k’ak’'ndb na Dios ani ban atatsik

jeye.
6

Bijyat buik i tolmix belomtsik

ITam ti jachan'iK’ij, kom an belomtsik yanéch,
an judiotsik xu kaw griego tujey tiit'ixbéltsik k’al an
judiotsik xu kaw ebreo. In ulaltsik xu kaw griego
ke an chemtsidh mimlabtsik xi jaja' in kidhtal,
yab u lej t'ajtsinaltsik ti K’ij tam u pidhndb an
k’apnél tsudhey ka tsudhey. 2 Junkuwat tam ejtal
an belomtsik k’al xi lajuchab an abatwaletsik ani
utsantsik enché':

—Yab in tomnal ki jila' ki t'ila' nin kawintal na
Diosk’al tin kwentak’i abal ku k'wajay tu pidhnom
Kapnél. 3 Jaxtdm kidhdablabtsik, ka aliy buk i
pay'lomlabtsik xi tata'tsik a kidhtal, xi alwa' inik-
tsik, xi chalpadhtsik, xi teykOmte t’ajat k’al in chap
an T’okat Ejattaldb ani ja'ich ka punk’untsitsik
jeché' an ti t'ojlab. 4 Wawa' ne'ech ki Ontsi tu 6l ani

ki ok’tsixna' nin kawintal na Dios.
> Ejtaltsik in tok’oy jeché' ani takwyat na Este-

ban, jun i inik xu belom t’ajat ani teykomte t’ajat
k’al in chap an T'okat Ejattalab. Takwyat jeye na
Felipe, na Prokoro, na Nikanor, na Timon, na Par-
menas anina Nikolds, juniinik xu k'wajil Antiokia
xin beldmal jeyewi'ik nin belomtal an judiotsik.
6 Tsi'dhatsik tdm xon ti K'wajat an abatwaletsik, 6lan

an abatwaletsik ani in k'wajba'tsik nin k'ubak bin
éb xi takwyattsik.

7Nin kdwintal na Dios jik’at t'ajat ti buk’ey ani an
belomtsik jik’at t’ajat ti yaney Jerusalén, asta yan
in pale'iltsik an judiotsik belmach.

Juna tiwik’nél na Esteban

8 Na Esteban, jun i inik xin bachimal t’'ajat nin
alwa'tal ani nin chap na Dios, in t’ajal i labidh
labandhaxtalabtsik ani i exo6ltsik ban atiklabtsik.
9 Tam, taltsik i atiklabtsik xu tak’nal ban atd xon
tu t'ajnal an junkuntalab xu bijyabtsik ti jolib xi
walkadhich, junax k’al i atiklabtsik xi Sirene, xi
Alejandria, xi Silisia ani xu k'wajiltsik ban chabal
Xi Asia, in tujutsik ti kdwlix k’al na Esteban; 10 por
yab u ejtowdab ka tomna na Esteban abal jaja' u
kaw Kk’al yantam i chalpadhtalab xu pidhnal k’al
an T'okat Ejattalab. 1Jalbiyat tam K'al jeché'tsik

taltsik i iniktsik abal kin ulu ke 1n ach’amal ti
odhbijil ta Moisés ani ta Dios. 12 Anchan' ti

chakuadha an atiklabtsik, nin ok’ 1el<11 an judiotsik

ani an ok’tsixtsik xin wildl nin tak’ixtal na Dios
xin jilam dhutsadh na Moisés; péjeyat k’al na Es-

teban, yak'wan ani jund tin tamét an Junkulom
Awiltaldb. 13 Alyat jeye i janum kawtsik, xin ulutsik
enché"

—Jeché' aninik yab ukoyol ti odhbijil an ti pulek

atd xon tu k’ak’nab na Dios ani an tin tak’ixtal na
Dios xin jildm dhutsadh na Moisés. 141 ach’dmal

jeye tin ulu ke na Jesus xi Nasaret ne'ech kin paku
an pulek atd xon tuk’ak’'ndb na Dios ani ne'ech kin
jalk'uy ejtal xowa' in jilamal ka t’ajan na Moisés.

15 Tam ti an awiltalabtsik ani ejtal xi ta' ti buxut-
sik in tela' na Esteban, in chu'utsik ke nin wal na
Esteban in junwal jelt in wal jun i t'okat abatwale.

7

In lo'wal tinbd' na Esteban

1 Konyat tdm enché' na Esteban k’al nin ok’1ékil
an pale'tsik:

—¢Tsubaxxe' jeché' xowa'iusnal?

2 Ani na Esteban ték’on enché':

—At kidhtaltsik ani tata'labtsik, ka ach’a' xant’éy
ne'ech tu utsa'tsik: Ni labidh t'okat Diosil,
in xalk’'a' tinba' abal ka chu'tat k’al ni weje'
pakélil Abraham tam ti K'wajat ban chabal xi
Mesopotamia, tam ti yabél K’alnek ti kK'wajil Aran
3 ani utsan enché': “Ka jila' na chabalil ani ejtal

na exlowaltsik ani ki k’ale ban chabal xi ne'ech
tu Oltsi.” 4 Kale tdm na Abraham bin chabalil an
kaldeotsik ani k’ale ti k’'wajil Aran. Tayil chemech

nin tata' ani na Dios in tsi'dha' na Abraham ti
k'wajil teche' xon ti tata'tsik xo' 1 K'wajat. > Por

yab pidhan k’al na Dios teché' ni jun peje' ti
chabal abal kin dhabalna', nibal jun peje' ela' xon
ti kin kuba' jun in akan; por utsan abal ne'ech ka
pidhan ani ke tayil, tam jaja' ka chemchich, nin
chakamiltsik ja'ich ne'ech kin dhabalna'; maske
tam ti jachan' i K’ij, na Abraham yabél in ko'ol ni
jun in chakdmil. ¢ Ani utsan jeye enché' k’al na
Dios: “Na kidhtaltsik ne'ech ka k'wajay jelti pil
iniktsik ba jun i chabdl xi yab jaja'tsik in dhabal,
ne'ech ka t’ajan ti jolibtsik ani ne'ech ka t’ajtsin
xan ti ka le'nd, tin nakil ché'i bo' inik i tamub.”
7Por utsan jeye enché': “Nand' ne'ech ku lijundha’

an yejche' bitsow xi kin t’aja' ti jolib na kidhtaltsik
ani tayil, na kidhtaltsik ne'ech ka kale taja' ani
ne'ech ti kin t'¢jontsitsik ba jeché' an chabal.” & Na
Dios in t’aja' jun ilejkintalab k’al na Abraham ani
utsan kin t’ajtsal jun i exol bin t'u'al an kwitol
chakamtsik abal kin ko'oy ti exol k’al tin kwenta
anlejkintalab. Jaxtam, tam ti wa'chin ti chakam na
Isdk, na Abraham in t’ajtsi jun i exol bin t'u'ul tam
tin kidhbach waxik a K’itsa ti wa'chinék ti chakam.
Anilk’ijeyetin t’aja' na Isdk k’al nin chakamil Jakob
ani na Jakob anilk’i jeye tin t’aja' k’al xi lajuchab
nin chakamiltsik. Jeché'tsik, ja'ich ni weje' pakélil.

9°Teché' ni weje' pakéliltsik, in at’a' nin kidhab
Xin bij José ani in nujutsik abal ka juna ban chabal
xi Ejipto. Por na Dios taja' ti k'wajat junax k’al na
José 10 ani in tolmiy k’al ejtal an yajtsiktalab xin
tametna'. In pidha'ti chalab ani in tolmiy abal
kin bajaw ka k’anidha k’al an Faraon. Jeché' an
Faraon, ja'ich an pulek tak’ix xi Ejipto, xi k’'al ti
bijyat na José ti pulek awiltalab abal ka tak’xin
Ejipto ani abal ka tak’xin jeye bin k'imad' jeché' an
pulek tak’ix.

11°Wa'chin tam i k’'a'inab ani jun i yajtsiktalab
pulek, ban chabal xi Ejipto. Anchan' jeye ti tdmun
Kanan ani ni weje' pakéliltsik yabich in elal xant’éy
kin k’apu. 12 Por tam ti na Jakob in ach’a' abal
wa'ach i trigo Ejipto, in aba' taja' nin chakamiltsik,
Xi ja'ich ni weje' pakéliltsik. Jeché' ja'ich an jid-
htal bél xin t’aja'tsik. 13 Tam ti k’aletsik juni tin
chabtal, na José in xalk’a' tinba' abal ka exla k’al
nin kidhdbtsik. Anchan' tin cho'6bna' an pulek
tak’ix xi Ejipto xita' k’al tu kidhtalab jeye na José.
14In abna' tdm na José ka ik’tat nin tata' Jakob ani

ejtal nin kidhtaltsik, jaja'tsik ox inik lajubd' ti éb.
15 Anchan' ti tdmun, na Jakob K’ale ti k’'wajil Ejipto
xon ti chemech mas tayil ani xon ti chemechtsik
jeye ni weje' pakéliltsik. 16 Mas tayil, juntsintsik an
tin beklék Sikém ani joltsin ban jolimtalab xi na
Abraham in ch’ay'tsdmal nin chakamiltsik na Amor
ban chabal xi Sikém.

17 Tam ti K'unatich an K’ij xowK'i ti ne'ech ka
tdmun Xowa' na Dios in lej tsubax utsdmal na
Abraham, an atiklabtsik xi Israel yanenekich taja'
Ejipto. 18 Tujey tam ti tak’ix taja' Ejipto jun i pulek
tak’ix xi yab u exlab k'l na José. 19Jeché' an pulek
tak’ix, in Kambiy ni kidhtaltsik ani t’ajtsintsik xan
ti ka le'nd ni weje' pakéliltsik. In t'aja' jeye abal
kin walba' ka chemech nin chakamiltsik xi ts’itsik.
20 Jachan' i K’ij, tdm jeye ti wa'chin na Moisés.
Jeché' an chakam, kulbetna t’ ajat k’al na Dios ani

tokot beletnd 0x aich’ bin K'imd' nin tata'tsik. 21 Por
tam ti an tata'labtsik in jila', nin tsidhanil an pulek

tak’ix in pena' ani in pubedha' jelti max jaja' in
chakamil. 22Jaxtam, na Moisés ok’tsin ejtal xowa'
in cho'db an atiklabtsik xi Ejipto in chabalil ani in
ko'oy t'ajat i awiltalab k’al xowa' in t’ajal ani k’al
xowa'in ulal.

23’Tam tin ko'olich chab inik i tamub, na Moisés
in le'na' ka k’ale kin dlna' nin at kidhtaltsik, xi
ja'ich an israelitatsik. 24 Ani in chu'u taja' ke
jun i inik xi Ejipto in chabdlil exom in at’ax
t'ajtsal jun 1 israelita. Abal kin lo'o ani abal kin
t’'ajtsi jayéchk’i xowa' exom in t'ajal, na Moisés
in chemdha' jachan' an inik xi Ejipto in chabalil.
25 Pos na Moisés in chalpayal ke ni at kidhtal, xi
ja'ich an israelitatsik, ne'ech kin exbaytsik ke jaja'

takudh k’al na Dios abal kin walka' nin at kidhtal;
por yab in exbaytsik. 26 Tam ti jun tsudhelom, na
Moisés in ela' chab i at kidhtal ti péjéx ani kom
in 1é' kin chu'u yabich ka péjéxintsik, in utsa'tsik
enché" “Tata'tsik a kidhabk’itsik taba'; ¢jant’ok’i
ta at’ax t'ajtsixtsik jun ani jun?” 27 Tam, xi k'wajat
in cha'wal nin at kidhtal nixik’la k’al na Moisés
ani utsan enché'": “¢Jita' ti K'wajbamal ta ok’lek ani
ta ldjundhom k’'al wawd'? 28 ;A 1é'xe' neye ti kin
chemdha!, jelt xan ta chemdha' ti we'él an inik xi
teché' Ejipto in chabalil?” 29 Tam tin ach’a' jeché'
na Moisés, djlach ani k’ale ban chabal xi Madian.
Taja' ti K'wajay jelti jun i pil inik ani in kd'oy chab
in chakamiltsik.

30’Chab inik i tamub mads tayil, tam ti k'wajat
ban chabdl xon ti yab kK'wajtsidh k’'unat ban ch’én
Xu bijyab Sinai, in chu'u jun i t'okat abatwale
bin kK’amalil jun i kK'idhadh te' xi k'wajat ti t’a'il.
31 Na Moisés laban t’ajat tam tin chu'u jeché' an
xalk’antsixtalab ani tam ti utey abal kin chu'u mas
alwa', in axtsi tin kdwintal an Ok’6xlab. Enché’
tin ulu an Ok’6xlab: 32 “Nand' tin Diosil na weje'
pakéliltsik, nin Diosil na Abraham, na Isdk ani na
Jakob.” Tujey tdm na Moisés ti wipipil k’'al 1 jik’ib
ani yab in 1é' kin tela'. 33 Utsan tdm enché' k’al
an Ok’oxlab: “Ka Kot’ly na pajab, pos an chabal
xon ta kubat, ja'ich jun i chabdl xi t'okat. 34 Nand'
u chu'imalich an yajtsiktalab xi exom in ach’al
Ejipto an atiklabtsik xu takwyam, xi ja'ich na kid-
htal, u ach’amich ti ej'éltsik ani in pa'inek abal ku
kaldha'ichtsik taja'. Pos x0', jala'ich, ne'ech tu aba'
Ejipto.”

35 Teché' na Moisés xi pojkd ani utsan enché'

k’al an israelitatsik: “Jita' ti bijiy ta ok’lek ani ta
IGjundhax?”,ja'ich aban k’al na Dios jelti junipulek
awiltalab ani i walkax, k’al an t'okat abatwalek’i
xin chu'u ta' ti k'wajat bin k’amalil an k’idhadh
te' xi K'wajat ti t’a'il. 36 Jeché' na Moisés, ja'ich
xin kaldha' Ejipto ni weje' pakéliltsik ani xin t’aja’
i labidh labandhaxtalabtsik ani i exoltsik tin nakil
chab inik i tamub ba jachan' an chabal, ban
Chak Pujal ani ban chabal xon ti yab k’'wajtsidh.
37 Jeché' na Moisés ja'ich xin utsa' enché' an is-
raelitatsik: “Na Dios ne'ech kin takuy jun i t’iltsix
xi wawad' i kidhtal, jelt xan ti nand' tin takwyamal,
ka exbantsitsik xowa' jaja' ti ki utsa'tsik.” 38 Na
Moisés k'wajay k’al an atiklabtsik ban chabal xon
ti yab k'wajtsidh, tam ti junkuntsik ban ch’én xu
bijyab Sinai. Taja', utsan na Moisés k’al an t’okat
abatwale k’al tin kwenta an xe'chintaldb ani na
Moisés, in wat’bantsi ni weje' pakéliltsik jeché'
xowa' utsan.

39"Por ni weje' pakéliltsik yab in le'na' kin exbay,
in pojka'tsik tokot ani in 1é'tsikwi'ik ka witsiy
Ejipto, 40tam ti k'wajat in utsaltsik enché' na Arén:
“T'1é' ti ku t’ajtsi ti diostsik xi ka okxin, pos yab i
cho'db xant’éy in tamu na Moisés xi tu kaldha' ban
chabadl xi Ejipto.” 41 In t’aja'tsik tdm jun in ch’ilabil
1 beserro k’al 1 oro, in chemdhantsi ti ko'néltsik
abal kin pikbantsi ani kulbétsik t'ajat k’al xowa' in
t'ajdmaltsik k’al in k'ubak. 42 Wék’on tdm na Dios
k’al jaja'tsik ani walkatsik kin k’ak’'na' a Ottsik xi
wa'ach walk’l'. Pos anchan' ti k'wajat dhutsadh

bin dhutsadh uwil an t’iltsixtsik ke enché' ti utsan
ni weje' pakéliltsik k’al na Dios:

cAwxe' tata'tsik, atiklabtsik xi Israel, a chemdhamal

1 ko'méltsik abal ti kin pikbantsi

tin nakil xi chab inik i tamub ban chabal xon ti yab
k'wajtsidh? jYaba'l

43 Tata'tsik tokot a xe'chindhantsitsik tin o6t
padhélil na dios Molok

ani nin 6til na dios Renfén,

i ch’ilabtsik xa t’ajamaltsik abal ka k’ak’'na'.

Jaxtam Nand', ne'ech tu kdldha'tsik ba na chabalil
anine'ech tu abna'tsik mas tuwa' ké Babilo-
nia.

44In Ontsi ti kdw na Esteban ani in ulu enché'

—Taja' ban chabdl xon ti yab k'wajtsidh, ni
weje' pakéliltsik ta' tin ko'ol an 6t’ padhel xon tin
ta'pal an t'ujubtsik xon ti k'wajat dhutsadh nin
tak’ixtal na Dios. Jeché' t'ajnék anchan' xan ti na

Dios tin utsa' na Moisés, tam ti utsan kin t’aja’

jelt xan ti Oltsin. 45 Ni weje' pakéliltsik in bach’u

jeché' an ot’ padhel jelti jun 1 jiltsixtaldb ani xi

tsichtsik k’al na Josué, in tsi'dha' k’al jaja'tsik tam

tin K’antsitsik an ti chabal an kK’e'et atiklabtsik, ja'ich
xin kaldha'tsik na Dios abal kin pidha' an ti chabal
ni weje' pakéliltsik. Anchan' ti t'ajan asta tam tin
bajaw na Dabid. 46 Na Dios kulbé k’al an pulek

tak’ix Dabid ani na Dabid in le'na' kin t’ajtsi jun i

ata xon ti ka kK’'wajay nin Diosil na Jakob; 47 por na

Salomon ja'ich nin kubtsi tin k'imd' na Dios. 48 Por

na Dios xi pulek t'ajat, yab uk'wajilba ata xit’'ajadh

k’al i iniktsik. Jelt xan tin ulu an t’iltsix enche':

49 An walk’i' ja'ich nu t'okat k'wajtal

ani an chabadl, ja'ich xon tu kubal nu akan.

In ulu enché' an Ok’0xlab:

¢Janti uwats an atd xi ne'ech kin t’ajtsin?

0 ¢jon' ti ne'ech ku ejto kin koyoch?



HECHOS 7:50 XXix HECHOS 7:60

50, Yabxe' Nand'u t’'ajamal kK’'al u k’'ubak ejtal jeché'?
511In Ontsi ti kdw na Esteban ani in ulu enché'
—Por tata'tsik ech’ek’i t'ajat chapik na itsich ani

a ko'oltsik na och’oxtal ani na itsich jelti xi yab in

exlaltsik na Dios. Ech’ek’i a tomnaltsik an T okat

Ejattalab. A junwaltsik jelti na weje' pakéliltsik.

52 sJowa' t'iltsix yab at'nék k’al na weje' pakéliltsik?

In chemdha'tsik xi tsi'nek mas ok’ox kin t’ila'

abal ne'ech ka tsich jachan' xi lujat t’ajat ani xo'

tam ti ulich, a chinat pidhna'tsik ani a chemdha'.

53 Tatd'tsik xa bach'u an tak’ixtalab k’al an t'okat
abatwalek’i, yab a t’ajaltsik ti K’ij.

Tam ti chemdha na Esteban
>4 Tam ti jajd'tsik in ach’a' ejtal jeché', in
chakuntsitsik t’'ajat na Esteban ke asta u

rech’ech’éltsik nin kamab k’al i chdkub. 5> Por
na Esteban, teykdmte k’al nin chap an Tokat

Ejattalab, in teloloy walk’l', in chu'tsi tin labidh
t'okat na Dios ani in chu'u jeye na Jesus tin ejat na
Dios. 56 In ulu tdm enché':

—iKa tela'tsik! U chu'tal jebél an walk’i' ani u
chu'tal na Jesus xi aban abal ka wenk’on jeye ti
inik k’'wajat tin ejat na Dios.

57 Por jaja'tsik in ts'uts’K’iy nin xuchun ani u
dhajnaltsik kawidh, tujeytsik tdm kin nixk’a' na

Esteban. 58 Kaldhd ban bitsow ani exmdch ti
t'ujbayab. An olnaxtsik xin t'aja' jeché', in jila' nin

xekét ka beletnantsat k’al jun i kwitol inik xin bij
ta Sawlo. 59 Lejat k'wajat ti t'ujbayab, na Esteban
Olan ani in ulu encheé"

—Ajatik Jesus, ka bach’u nu ejattal.

60 Tayil tudhlan ani in ulu kawidh enché'

—Ajatik, ka pakwlantsitsik an tin walastalabil xi
exom in t’ajal.
Tam ti ok’onich kin ulu jeché', chemech.

8

Na Sawlo in at’al an belomtsik

INa Sawloinulujeye abal alwa'ka chemdhda na
Esteban.

Tamk’i jachan' a K’itsa, tujey t’'ajat ti atnal an
belomtsik xi Jerusalén. Ejtalk’i an belomtsik at’an,
jaxtam ti buk’eytsik ban chabal xi Judea ani xi
Samaria. Tokot an abatwaletsik yab at’an, jaxtam
ti jilk’ontsik ja' Jerusalén. 2 Taltsik an iniktsik xin
wéwnaltsik t'ajat xan tin ulal nin tak’ixtal na Dios,
injuna'kinjoliy na Esteban aniin uk’intsitsik t'ajat
abal chemdha. 3 Tam ti jachan', na Sawlo in dynél
an belomtsik, u ochel ban atatsik abal kin kaldha'
bodhodhdl an pay'lomlabtsik ani an mimlabtsik ani
in junal kin baliy al wik’axte'.

T’ilan an alwa' t’ilab ban chabdl xi Samaria

4Por xi kaletsik ban bitsow Jerusalén, in t’ilaltsik
an alwa' t'ilab xontik’i ti xe'echtsik. 5 Jun ti éb
Xi jaja'tsik, xin bij ta Felipe, k’ale ba jun i bitsow
xu tak’nal Samaria ani in tuju kin tiltsitsik an
ta Kristo. 6 An atiklabtsik u junkunal ani ejtal in
ach’dltsik k’al yantam i kwenta xowa' in ulal na
Felipe ani in chu'taltsik jeye an labidh laband-
haxtalabtsik xin t’ajal jeché' na Felipe. 7 Pos yan
1 atiklabtsik xi ochadh Kk’al i at’ax ejattalabtsik, u
jeldhab ani an at’ax ejattalabtsik u dhajnal u kalel
ba jaja'tsik ani yan xi yab in ejtowal ka yoyon ani
xu k'wech’e'tsik, u jeldhdab. 8 Ejtal an atiklabtsik xu

k’'wajil ba jachan' an bitsow u kulbéltsik t’ajat k’al
jeché' xowa'in chu'tal.

9 Por ta' ti kK'wajat ba jachan' an bitsow jun i
inik xu bijyab ta Simon. Jeché' an inik, ja'ich jun
i dhiman ani in k'ambiyal an atiklabtsik xi taja'
Samaria. In ulal ke jaja'ja'ich jun i chalpadh inik.
10 K’al ejtaltsik tu axtsinal xowa' jaja' in ulal, k’al
xits’itsik ani asta k’al xi pakdha'tsik ani in ulaltsik
enché"

—TJeché' an inik, ja'ich nin pulek chap na Dios.

11 U beltsinal t'ajat xowa' in ulal ani in t’ajal,
pos k’al nin dhimantal, nakatich t'ajat i K’ij tin
koé'ydmal k’'ambidhtsik. 12 Tam ti na Felipe xe'ech
in t’ilal na Jesukristo ani an alwa' t’ilab k’al tin
kwenta xan tu tak’ix na Dios, yan i pay'lomlabtsik
ani i mimldbtsik belmdach ani pujantsik. 13 Na
Simon xu dhimanwi'ik, belmdach jeye ani pujan ani
xe'chin k’al na Felipe. Tam in chu'tal an pakdha'
labidh labandhaxtalab ani an exdltsik xu t’ajnal, u
labnal t’ajat.

14 Tam ti an abatwadletsik xi k'wajat Jerusalén
in cho'obna' ke xu Kkwajiltsik Samaria in
bach malichtsik nin kawintal na Dios, aban taja'
na Pedro ani na Juan. 15 Tam ti na Pedro ani
na Juan ulichtsik taja', oOlantsik k’'al tin kwenta

an belomtsik xi Samaria abal kin bach’utsik an
T’okat Ejattalab. 16 Pos an belomtsik xi Samaria,

yabél in bach’umaltsik an T’okat Ejattalab, tokot
pujadhtsik tin bij an Ajatiklab Jesus. 17 Na Pedro
ani na Juan in k'wajba'tsik nin k'ubak bin éb an
belomtsik ani in bach’u tam an T’okat Ejattalab an
belomtsik.

18 Tam ti na Simon in chu'u ke an belomtsik in
bach'uan T'okat Ejattalab tam ti an abatwaletsik in

k’'wajba' nin k’'ubak bin éb an belomtsik, in le'na'
kin ch’a'ay jeché' an awiltalab, 19in ulu enché"

—Ti kin pidha' neye jachan' an ti awiltalab abal
tam ku k'wajbantsi an tu k’'ubak bin éb jun xita',
kin bach’u jeye an T’okat Ejattalab.

20 Utsan tdm enché' k’al na Pedro: )
—LKa k’ibchon na tuminal junax k’al tata' abal a

chalpayal ke xowa' in pidhndl na Dios, ne'ech ka
ejto ka ch’a'ay k’al i tumin. 21 Tatd' yab a ko'ol ni
jun xata' xant’éy ka chu'uk’al jeché', pos na ejattal
yab k'wajat lujat tin tamét na Dios. 22 Ka jila'ich
jeché' an walastalab xa ko'ol ani ka pakabédha' na
Dios abal ka chu'u max anchan' ti ki pakwlantsi
k’al xowa' a chalpay ta ejattal. 23 Pos u chu'tal ke
yab t’ajat alwa' na chalab a ko'ol ani i teykOmte
t'ajat ta k'wajat k’al an walastalab.

24Tok’on tdm enché' na Simon:
—Ti kin kontsintsi neye ban Ok’6xlab abal yab

ku tamu ni jun xata' xowa'i K'wajat tin utsal.

25 Tam ti ok’onichtsik kin 6lna' ani kin t’ila' nin
kawintal na Dios, an abatwaletsik k’ale jeye kin t’ila'
an alwa't’ilab ba yanikwentsaltsik xi Samaria ani
tayil witsichtsik tdm juni Jerusalén.

Na Felipe ani an inik xu k'wajil Etiopia

26 Mas tayil, utsan enché' na Felipe k’al jun in
t'okat abatwalejil an Ajatiklab:

—XKich’akay ani ki k’ale alal, ka yak'wa' an bél xi
tal Jerusalén ani ne'ech Gasa.

Jeché' an bél, ja'ich xu wat’el ban chabal xon
ti yab k'wajtsidh. 27 Ch’akay tdm na Felipe ani
k’ale; ti bél, in ela' jun i inik xu k’'wajil Etiopia.

Jaja'ja'ich jun i inik xu ewnuko. Jeché'ja'ich jun
1 pulek t'6jodh, pos jaja' in belkomtsal tin tuminal
na Kandase, an pulek tak’'ix mimlab xi Etiopia,
jaja' kK’'alnek Jerusalén abal kin k’ak’na' na Dios.
28 Jeché' an inik u witsélich bin pulek bitsowil,
punat bin karretajil ani k'wajat in ajyal nin dhut-

sadh uwil an tiltsix Isaias. 29 Utsan tam enché' na
Felipe k’al an T’okat Ejattalab:

—XKi utey ban karreta ani ki beley junax k’al
jeché'an inik.

30 Tam ti utey na Felipe, in ach’a' ke jachan' an
inik k’'wajat in ajyal nin dhutsadh uwil an t’iltsix
Isaias ani in konoy enché':

—¢A exbayalxe' xowa'i k’'wajat a ajyal?

31Ték’oyat enché' k’al an inik:

—¢Janti ne'ech ku ejto ku exbay max yab wa'ach
nijun xita' ti kin wiltsi?

Ani pakabédha na Felipe k’al an inik abal ka
k’adhiy ani ka buxkan junax k’al jaja'.

32 An T’okat Dhuslab xi k'wajat in ajyal, ja'ich
jeché':

Juna abal ka chemdha jelti jun i borrego.

Anchan' jelti an borrego yab u k'uxnal tin tamét
an inik xi k’al ti K'wajat ti kaxwab,

anchan'jeye Jaja' yab k'uchun ni wé' abal kin ulu
xata'.

33T’ajan jelti max yab xata' in éy ani yab ltjundhd
jelt xan tin ulal an tak’ixtalab.

Kom chemdhad ani yab in jila' ni jun in kuxul, ¢jita'
k’al ti ne'ech ka ejtowat ka t'ilan?

Abal nin xe'chintal wék’oyat teché' ti k’ay'la.

34 Konyat tdm na Felipe enché' k’al jachan' an
t’0jodh inik:

—Tu kontsal ti alwa'talab abal ti kin utsa!, ¢jita'
K'wajat in t’ilal jeché' an t’iltsix, jaja' in t’ilal tinba'
ok’e'et in t’ilal?

35In tuju tdm na Felipe kin wiltsi xon ti K'wajat
in ajyal ban T’okat Dhuslab ani in t’iltsi an ti alwa'
t'ilab k’al tin kwenta na Jesus. 36 Tam ti ne'echtsik
ti belal, ulichtsik xon ti wa'ach i ja' ani an t’6jodh
inik in ulu enché"

—Teché'wa'achija', ;awxe' yab awil kin pujyat
neye?

37Utsan enché' k’al na Felipe:

—Max a beldl lejtal k’al ejtal na ejattal na Je-
sukristo, awil ki pujan.

An inik ték’on enché'

—U belal abal na Jesukristo ja'ich nu Chakamlab
k’al na Dios.

38 In ulu tdm ka kubdhd an karreta, pa'ay
chablam ti éb ban ja' ani pujyat k’al na Felipe.
39 Tam ti kaletsik ban ja', jundjich tdm na Felipe
k’al nin T’okat Ejattal an Ajatiklab ani yab mas
witsiy ka chu'tat k’al jachan' an t'6jodh inik; por
u kulbél t'ajat an t'djodh inik tam tin Ontsich nin
bélil. 40 Tayil, jun jik'towdl tin chu'u na Felipe abal
Asotojich ti kK'wajat ani wat’ey bitsow ti bitsow ti
t'iltsix an ti alwa' t'ilab, asta ti ulich Sesarea.

9

Xan ti tujey ti belom na Sawlo
(Hch. 22:6-16; 26:12-18)

ITam ti jachan', na Sawlo in dntsal kin ulu abal
ne'ech kin chemdha' xin beldlichtsik an Ajatiklab.
Jaxtam ti k’ale kin chu'u nin ok’lékil an pale'tsik,
2abal kin kontsi ti awiltaldb ka pidhan ka k’ale ban

atatsik xon tu t’ajnal an junkuntalab xi Damasko
abal kin aliy xin beldlichtsik an alwa' t'ilab ani kin
tsi'dha' ti wik’nél Jerusalén; i pay'lomlabtsik ani i
mimlabtsik. 3Por tam ti ne'ech ti bél ani u k'unelich
ban bitsow xi Damasko, jun jik’towal ti wiliyat k’al
jun i ch’axixil k’amal xi tdl walk’i'. 4 Kwajlan tdm
na Sawlo chabdl ani in ach’a' jun i kdwintalab, xu
kaw in ulu enche'

—Sawlo, Sawlo, ¢jant’0k’i tin at’al?

5 Konoxin jeye tdm na Sawlo enché':

—¢Jita' pé teye, ja'ub?

Ani tok’oyat enché' k’al xi k’'wajat ti kaw:

—Nana' in Jesus, xi tatd' a at’dl. Exom a ya-
jlombédhal tatd'k’'i tabd', jelt xan tin t'ajal an ko'nél
tam in chochbiyal an ch’upidh pat’al.

6In ulu tdm enché'na Sawlo u wipipil k’al i jik’ib:

—Ajatik, ¢jant’éy a 1é' ku t’aja'?

Utsan enché' k’al an Ajatiklab:

—XKi ch’akach ani ki ulchich ban bitsow ani taja'
ne'ech ki utsan xant’éy yejat ka t’aja’'.

7 An iniktsik xi junax ti ne'ech k’al na Sawlo,
labnéktsik t'ajat abal in ach’altsik an kawintalab por
yab in chu'taltsik xita'. 8 Ch’akay tam na Sawlo
ban chabdl xon ti kwachat, por tam tin lama' nin
wal, yab in chu'tal ni jun xata'. Jaxtam ti lot’ok’'na
ani juna Damasko. 9 K'wajay taja' 6x a K’itsd yab u
chu'ux, yab u k’apul nibal xata'in uch’al.

10 Taja' Damasko, ta' ti k'wajat jun i inik xu
belom t’ajat xu bijyab ta Ananias, Xi utsan enché'
k’al an Ajatiklab ba jun i xalk’antsixtalab:

—ijAnanias!

Anijaja'tok’'on enché"

—]Je'tdm in k'wajat, Ajatik.

11 Utsan tdm enché' k’al an Ajatiklab:

—Ki ch’akay, ki k’ale ban bél xu bijyab Ejat ani
ka konoy bin K'ima' na Judas max ta' k'wajat taja'
jun i inik xu bijyab ta Sawlo xu k’'wajil Tarso. Ta'
K'wajat ti 6l 12 ani ba jun i xalk’antsixtalab, in
chu'imal ke jun i inik xin bij Ananias ne'ech ka
ochich xon ti jaja' k'wajat ani ne'ech kin k’'wajba'
nin k’'ubak bin éb jaja' abal ka chu'xindhd juni.

I3Tam tin ach’a' jeché'na Ananias,in ulu enché'

—Ajatik, kK’al yanich tin t'iltsidh xant’éy in t’ajal
jachan' an inik ani in tiltsidhich jeye ejtal an
at’axtalab xin t’ajtsal xi ti beldlichtsik xu k’'wajil
Jerusalén. 14 Xo' tsi'nek teché' Damasko ani in
kontsam ti awiltalab an ok’lek pale'tsik abal kin
yak’'wa' ejtal xi ti belalichtsik.

15 Por utsan enché' k’al an Ajatiklab:

—Ki Kale, pos Nana' u takwyamal jachan' an
inik abal ti kin t’ila' ban atiklabtsik xi yab u judio,
ban pulek tak’ixtsik ani ban israelitatsik jeye.
16 Nana' ne'ech ku 0ltsi ejtal an ti yajtsiktalab xi
yejat kin wat'na' k’al Nand' tu kwenta.

17K’ale tdm na Ananias ban atd xon ti K'wajat na
Sawlo. Tam ti ochich, in k'wajba' nin k’'ubak bin
éb na Sawlo ani in utsa' enché"

—Kidhdablab Sawlo, an Ajatiklab Jesus, xin xalk’a'
tinba' ti bél xon ta tal abal ka chu'u, tin abamal
abal tu chu'xindha' juni ani abal ka bach’u jeye
nin chép an T'okat Ejattalab.

18 Tamk’i jachan' ti kwajlan jun xata' xi pitk’an
bin wal jelt in ot’dl i to'ol ani chu'xinich tdm juni.
Ch’akach tam na Sawlo ani pujyatich jeye tam.
19 Tayil kK’'apuch ani likey tdm juni ani k'wajay chab

Ox a K’itsa taja' k’al an belomtsik xu k’'wajil taja'
Damasko.

Na Sawlo ok’tsixin Damasko

20 M4s tayil, in tujuch tdm na Sawlo ti ok’tsix ban
atatsik xon tu t’ajnal an junkuntalab, in ulal ke na
Jesus ja'ich nu Chakamldb k’al na Dios. 21 Ejtaltsik
xi K’al tu axnal, u labnaltsik t’ajat ani in ulaltsik
enché'

—¢Yabxe' ja'ich jeché' an inik xi xe'chinék
Jerusalén in at’ax t’ajtsal xin beldltsik na Jesus?
¢Yabxe' jaxtam ti tsi'mek jeye teché' abal kin
yak’'wa'an belomtsik ani kin juna'abal kin pidhna'
ban ok’lek pale'tsik?

22Por na Sawlo u ok’tsix k’al ydn mas i awiltalab
ani in Glndl ke na Jesus ja'ich xi takudh k’al na
Dios abal tilo'ox, asta in uk’pindhadl an judiotsik xu
k'wajil taja' Damasko.

Na Sawlo in chink’ontsi an judiotsik

23 Tam ti wat’enekich yan a K’itsa, an judiotsik
in t'aja' i kdw abal kin chemdha' na Sawlo; 24 por
na Sawlo in cho'Obna' xant’éy tu le'nab ka t’ajtsin.
Akal i K’ij an judiotsik u k'wajil kin aytsi na Sawlo
bin wi'lébiltsik an bitsow abal kin chemdha'; 25 por
an belomtsik, in baliy na Sawlo ba jun i t'oknal
pulek ani in kaldha' rechechél bin kux in mapul an
bitsow tam ti jik'wax. Anchan' ti kaldha na Sawlo
ba jachan'an bitsow.

Tam tina Sawlo ulich Jerusalén
26 Tam ti na Sawlo ulich Jerusalén, in le'na'
ka junkun k’al an belomtsik; por k’al ejtaltsik tu
jiknab abal yab u belnal max jaja' u belomich
jeye. 27 Por juna k’al na Bernabé abal ka utwat

ban abatwaletsik. Na Bernabé in t’iltsitsik xan tina
Sawlo tin chu'imal an Ajatiklab ti bél, xan ti jeye

ti tawnd k’al an Ajatiklab ani xan ti na Sawlo ti
ok’tsixnék Damasko k’al yantam i awiltalab k’al tin
bij na Jesus. 28 K'wajay tam Jerusalén na Sawlo ani
xe'chin junax k’al jaja'tsik. 29 U kdw k’al yantam i
awiltalab tin bij an Ajatiklab, u t'iloldl ani u kawlix
k’al an judiotsik xu t'ilom griego; por u lemab ka
chemdhd k’al jeché'tsik. 30 Tam ti an kidhablabtsik
in cho'Obna' jeché', juna Sesarea na Sawlo ani tam
ti taja'ich ti k'wajat, aban Tarso.

31 Tam ti jachan', ejtal an belomtsik xi ban
chabdl xi Judea, xi Galilea ani xi Samaria,
Kijidhtsik t’ajat ti kK'wajat ani u likeltsik. In
ko'oltsik nin belomtal ban Ajatiklab ani k’al tin
chdp an T’okat Ejattaldb, tsudhey ka tsudhey u
wa'chinal mas xin beldlich an Ajatiklab.

Jeldha na Eneas

32 Tam ti na Pedro xe'chin ti &lnax an ti
kidhablabtsik, k’ale jeye kin dlna' an kidhablabtsik
xu k'wajil Lida. 33In ela' taja' jun i inik xin bij ta
Eneas, xin ko'olich waxik i tamub ti kwachil, kom
yab in ejtowal ti belal. 34 Ani utsan enché' k’al na
Pedro:

—Eneas, na Jesukristo ne'ech ti ki jeldha'. Ki
ch’akay ani ka dhaya' na waytal.

Na Eneas tamk’i ti ch’akay 35 ani chu'tat k’al
ejtaltsik xu k'wajil Lida ani Sarodn, in jila'ichtsik
tdm nin weje' belomtaldbiltsik ani in bela'ich an
Ajatiklab.

Ejdhana Dorkas

36Tam tijachan'ik’ij, ta' tik'wajat ban bitsow xu
bijyab Jope jun i mimlab xu belom t’ajat xu bijyab
Tabita, ke ti kdwintalab griego, u ulwab Dorkas.
Jeché' an mimlab ech’ek’i in t’ajal xowa' alwa' ani
in tolmiyal an ch’ojontdltsik. 37 Tam tijachan'iK’ij,
yaw'lach ani chemech. Tam ti ok’onich ti t'aknal,
k'wajba ba jun i altd xi kK'wajat t'ek’at ba jun i
puntsix ata. 38 An bitsow xi Jope, K’'unat ti k'wajat
Lida, xon ti k'wajat na Pedro tam ti jachan'1i k’ij.
Kom an belomtsik in cho'dbna' abal taja' ti K'wajat
na Pedro, in abna' ka pakabédha enché'k’al chab i
iniktsik:

—XKi tsich dhubat ban bitsow xi Jope.

39K’ale tdm na Pedro junax k’al jaja'tsik. Tam ti
ulchich, juna ban alta xon ti K'wajat an chemélom
ani k’'al ejtal an chemtsidh mimlabtsik ti wiliyat,

u ukmaltsik ani in Olnaltsik nin lakab ani nin
xekeéttsik xi t’ajtsidh k’al na Dorkas tam ti ejat.

40Utsantsik tdm k’al na Pedro abal ka kaletsik ejtal,

tudhlan tam ani 6lan ani in teltdom an mimlab xi
chemnek, in ulu enché':

—Tabita, ki ch’akay.

Inlama'tam nin wal an mimlab ani tam ti chu'tat
na Pedro, buxkan an mimldb. 41 In téyna' tdm bin
Kk’'ubak aniin dhaya'. In kaniy tdm an kidhablabtsik
ani an chemtsidh mimlabtsik ani chu'tatich tam
abal ejnek ti it jachan' an mimlab. 42 Ejtal jeché',
cho'6bna putdl ban bitsow xi Jope ani k’al yan ti
belan an Ajatiklab. 43 Na Pedro k’'wajay yan a K'itsa
ba jachan' an bitsow, bin K'ima' jun i inik xin
lejkiyal i ot’, jeché' an inik, u bijyab ta Simon.

10

Na Pedro ani na Kornelio

1'T4' ti K'wajat ban bitsow Sesarea jun i inik
Xin bij ta Kornelio, jaja' ja'ich jun i ok’lek xin
tak’yal bo' inik i soldadotsik, jeché' an kwene' u
bijyab Italiano. 2Jaja' ani ejtal nin kidhtaltsik in
k’ak’nal na Dios ani in jik'ndl abal in cho'obtsik ke
na Dios ejtal in ejtowal kin t’aja’. In pidhnal jeye
yandha' i tumin abal kin tolmiy an judiotsik ani
ech’ek’i in Olantsal a Dios. 3Jun i k’ij, tam ti 6xich
XOna' 1 wakal, in chu'u jun i xalk’antsixtalab. Ba
jeché' an xalk’antsixtalab, in chu'u ke jun in t'okat
abatwalejil a Dios ochich xon ti jaja' kK'wajat ani
utsan enché':

—iKornelio!

4 Na Kornelio jilk’'on in teldl an t'okat abatwale
k’al yantam i jik’ib ani in konoy enché":

—¢Jant’éy, Ajatik?

Utsan tam enché' k’al an t'okat abatwale:

—Na Dios in ach’d@malich an olabtsik ani in
chu'uimich xowa' a t’ajal jeye abal ka tolmiy an
ch’ojontdltsik. 5 Pos ka aba' xo' i iniktsik ban
bitsow xi Jope abal kin kaniy na Simdn, xu bijyab
jeye ta Pedro. 6]aja'ta' k'wajatbin K'imd' juniinik
xu bijyab jeye ta Simodn, an inik xu lejkix 6t” ani in
ko'ol nin K'ima' bin wal i pujal. Na Simo6n Pedro
ne'ech ti ki utsa' xant’éy yejat ka t’aja’'.

7 Tam ti K'aléch an t'okat abatwdle xi kK'al ti
tawnd, na Kornelio in kaniy chab nin t'ojnaliltsik
ani in kaniy jeye jun i soldado, jeché'ja'ich jun i
inik xin belal jeye t’ajat na Dios jelti na Kornelio
ani alwa' inik t'ajat. 8 In t’iltsitsik ejtal xowa' in
chu'umal ani in aba'tsik Jope.

9 Tam ti jun tsudhelom, lejat jaja'tsik ne'ech ti
bél ani exomich ti kK'unel Jope, na Pedro k’adhiy
bin éb an ata tam ti ch’ejelich x6na' a K’itsa abal
ti 6l. 10 K’a'ay t’ajat ani in le'na' ti k’apul, por
lejat kK'wajat ti lejkintsab xant’éy kin Kapu, in
chu'u jun i xalk’'antsixtalab. 11 In chu'u jak’pin an
walk’i'aniin chu'u ti pa'iljun xata' xin junwal jelti
jun i Kudhk’'um pulek xi wik’ats tamatk’i. 12 Ban
K'udhk'um, ta' ti k'wajat yan i ko'néltsik xi che'tsik
in akan, i chantsik ani i ch’ichintsik. 13 In ach’a'
junikawintalab xi utsan k’al enché':

—Pedro, ki ch’akay, ka chemdha' ani ka k’apu.

14Por na Pedro ték’on enché':

—Yaba', Ajatik;nand'yabjayk'iuk'apumal nijun
xata'xowa' Tata' a ulumal ke yab yejat ka k’apat.

15 Tawnad tdm juni k’al jachan' an kdwintalab ani
utsan enché':

Xowa' Nand' u t'okdmal, yab yejat ka bijiy
at’ax.

16 Oxil t'djan jeché' ani tayil k'adhbajich tam
juni walk’i' an k'udhk'um. 17 Lejat na Pedro
Kk'wajat ti chalpax xant’éy in 1é' kin ulu jachan' an
xalk’antsixtalab, ulich ban wi'leb nin t’ojnaliltsik
na Kornelio, xi taltsik in konowiyal xon ti K’'wajat
nin K'imd' na Simon. 18 Tam ti ulichtsik, in konoyt-
sik kawidh max ta' ti k'wajat ba jachan' an ata
jun iinik xin bij Simo6n ani u bijyab jeye ta Pedro.
19 Kom na Pedro bél k’'wajat ti chalpax Kk’al tin
kwenta an xalk’antsixtalab, utsan enché' k’al an
T’okat Ejattalab:

—Na' k'wajat ti ayal 6x i iniktsik. 20 Ki pa'ay, ki
k’ale k’al jaja'tsik ani yab ki k'wajay ta chalpax,
pos Nand' u abamaltsik.

21 Pa'ay tdm na Pedro xon ti k'wajat an iniktsik
xiabnék k’al na Kornelio ani in utsa'tsik enché"

—Nanad'ich xita'i xe'echtsik a ayal. ¢Jant’éy a 1é!
ta tsi'nektsik?

22Ték’ontsik enché':

—U tsimek abal u abnék k’al an ok’lek soldadot-
sik xu bijyab ta Kornelio. Jaja'ja'ich junilujat inik
xin beldl a Dios, xu k’'ak’'nab ani u k’anidhab t’ajat
k’al ejtal na at kidhtaltsik. Usnék k’al jun in t’okat
abatwalejil na Dios abal yejat ti kaniy ki k’ale tin
k’imd' ani kin ach’a' xowa' ne'ech ka utsa'.

23 Utsantsik tdm k’al na Pedro abal ka ochichtsik
ani taja' ti jilk’'ontsik k’al jaja' jachan'i akal. Tam
ti tsudhey, na Pedro K'aléch tam k’al jaja'tsik ani
juniknd k’al chdab 6x i kidhablabtsik xu k’'wajil Jope.

24 Tam ti jun tsudhelom, ulichtsik Sesarea, xon
ti k'wajat aytsimte k’al na Kornelio junax k’al
jun kwene' in exlowdltsik ani nin ja'ubtsik Xin
kanyamal na Kornelio. 25 Tam ti na Pedro ulich
ban ata, kale ti bach’'wab k’al na Kornelio, tudhlan
tin tamét na Pedro ani in kK'ak’'na'. 26 Por dhayan
k’al na Pedro ani utsan enché':

—XKi ch’akay, pos jayéchk’i neye jun i inik jelti
tata'.

27 Lejat u t'iloldltsik, ochich alta ani in ela' taja'
yan i atiklabtsik xi junkunék. 28 Utsantsik tam
enché'k’al na Pedro:

—Tatd'tsik a cho'db ke nin belomtal an judiotsik
in ulal ke yab alwa' ka junkun jun i judio k’al jun
i pil inik o ka ochich bin k'imd' an pil inik. Por na
Dios tin Oltsamalich ke yab in tomnadl ku bijiy at’ax
oyab alwa'ni jun xita'. 29 Jaxtam, tokot tin kanyat,
in tsich ani yab in K'wajay tin chalpax. Pos xo' u 1é'
ku cho'dbna' xant’ok’i tin kanyamaltsik.

30Ték’on tdm enché' na Kornelio:

—In ko'olich ché' a K’itsd, enché' x6na' i ora, in
k'wajat tin K’il teché' tuk’ima' ani tin 61 xin kwenta
an wakal ani in xalk’antsat abal ku chu'u juniinik
xi xeketlidh k’al jun i ch’axixil kudhk’'um. 31 Ani
tin utsa' enché': “Kornelio, na Dios in ach’dmalich
na 0labil ani in chu'umalich xowa' a t’ajal abal ka
tolmiy an ch’ojontaltsik. 32 Pos ka aba' xo' na
t'ojndliltsik ban bitsow xin bij Jope abal kin kaniy
na Simon, xu bijyab jeye ta Pedro. T4' kK'wajat bin
K’imd' na Simon, an inik xu lejkix 6t’, jaja' u kK'wajil
bin wal an pujal. Tam ka ulich teché', ne'ech ti kaw
k’al tatd'.” 33 Jaxtam tu abna' jik’atk’i ki K’ale ta
alyab ani alwa' t’ajat abal i tsich. Xo' ejtal teché!
u k'wajat tin tamét na Dios ani i 1é' ki ach’a' ejtal
xowa' an Ajatiklab ti abamal ti ku utsa'.

Xowa'in ulu na Pedro bin k'ima' na Kornelio
34In tuju tdm na Pedro ti kdw ani in ulu enché':

—Xo' ojni' u exbach abal na Dios yab u takukul
an ti atiklabtsik. 35 Na Dios in bach’'wal xita'kichk’i,
tokot ka exla ke Jaja' ejtal in ejtowal kin t’aja' ani
kin t’aja'tsik xowa' in 1é' na Dios. 36 Na Dios in
abtsi nin kidhtaltsik na Israel an ti tsubaxtalab.
Jeché' an tsubaxtalab, ja'ich an alwa' t'ilab xin
pidhnal an K’ijidhtaladb K’'al tin kwentak’i na Je-
sukristo anijeché'na Jesukristo, ja'ich nu Ajatiklab
k’al ejtalk’itsik. 37 A cho'dbtsik alwa' xant’éy t’ilan
bin chabalil an judiotsik, tujey Galilea, tin kuxmats
na Juan tam ti xe'chin ti t’iltsix ani ti pujal. 38 A
cho'dbtsik alwa' xan ti na Dios tin pidha' na Jesus
xi Nasaret tin chdp an T'okat Ejattalab. Xan ti na
Jesus ti xe'chin jeye in t'ajal xowa' alwa' ani in
jeldhal ejtal xi k’'wajat teykOmtetsik k’al in chap an

lej at’ax. Ejtal jeché' in t’ajal abal na Dios ta' ti
k'wajat k’al Jaja'. 39 Wawad' i chu'imal ejtal jeché'
xowa' in t’'ajdmal na Jesus, ban chabdltsik xi Judea
ani ban bitsow Jerusalén. Tayil chemdhd pajk’idh
ban peltsidh te'. 40 Por ejdha ti it k’al na Dios
tin 0xlab a K’itsa ani tu xalk’antsi an ta Jesus abal
ki chu'u ke Jajd' ejnek ti it. 4! Yab xalk’antsat
ejtal an atiklabtsik, tokot wawa'k’i, xi na Dios in
takwydamalich K’ejle ok’ox abal ku xe'chin tu 6ltsix.
Wawad' u K'apuch ani u uch’ach k’al Jaja' tam ti
ejdhatsich. 42 Ani tu aba' ki t’iltsi an atikldbtsik
ani ki Oltsitsik jeye ke jeché' na Jesukristo bijidhich
k’al na Dios abal kin IUjundha' xi ejattsik ani xi
chemnektsik. 43 Ejtal an tiltsixtsik xi ti weje', in
t'ilamaltsik na Jesus, ke ejtal xita' k’al ti ka belan,
ne'ech ka pakwlantsat tin walastalabiltsik.

In bach’utsik an T'okat Ejattaldab xi yabtsik u
Jjudiotsik

44 Lejat na Pedro k'wajat ti kdw, ulich an T’okat
Ejattalab ba ejtal xi k'wajat in ach’altsik nin tsub-
axtaldbil na Dios. 45 Ani an judiotsik xu belomich,
xi tsimektsik junax k’al na Pedro, labantsik t’ajat
abalin chu'u pidhantsik jeye an ti T'okat Ejattalab
xi yabtsik u judio. 46 Abal in ach’a'tsik ti kdaw Kk’al i
k’e'et kawintalabtsik ani ti K'ak'naxtsik an tin bij na
Dios. 47 In ulu tdm enché' na Pedro:

—¢Awxe' wa'ach jun xita' xi ne'ech kin ejto kin
tamk’uy abal yab ka pujyat jeché' an atiklabitsik,
kom in bachamichtsik jeye xo' an T'okat Ejattalab
jeltiwawa'?

48 In ulu abal ka pujyatichtsik tin bij na Je-
sukristo ani pakabédha na Pedro abal ka kK'wajay
chab 6x a k'itsa k’al jaja'tsik.

11

Xowa' oltsin k'al na Pedro an belomtsik xi
Jerusalén

1 An abatwdletsik ani an belomtsik xi k’'wajat
Judea, in ach’a' abal in bachumaltsik jeye nin
kawintal na Dios xi yabtsik u judio. 2 Tam ti na Pe-
dro ulich Jerusalén, kawyat k’al taltsik an judiotsik
xu belomich xin ulal ke yejat jeye ka t’ajtsintsik
an ti exol bin t'u'ul xin beldlichtsik na Jesukristo.
3Konyat enché'

—¢Jant’0k’l ta K’alnek ka alna' xi yab in ko'oltsik
an ex0l bin t'u'ul ani i Kapumadh k’al jaja'tsik?

4T’iltsintsik tdm k’al na Pedro asta tin tujtal ejtal
xowa' tdmnék, enché' ti utsantsik:

5 —Tam tin k'wajat ban bitsow xi Jope ani
in k'wajat tin 6l, u chu'u jun i xalk’antsixtalab.
Ban xalk’antsixtalab, u chu'u jun xata' jelti jun
1 Kudhk'um pulek xi tal ti pa'il walk’i' wik’ats
tamatk’i ani ulich asta xon tin k'wajat. 6 Tam
tu tela' alwa' abal ku chu'u xant’éy ta' ti k'wajat
alk’idh, u chu'u i ko'néltsik xi che'tsik in akan, i
padhumtsik, i chantsik ani i ch’ichintsik. 7 Ani u
ach’a' jun i kawintaldb xi tin utsa' enché': “Pedro
ki ch’akay, ka chemdha' ani ka k’apu.” 8 Por u ulu
enché" “Yaba', Ajatik, pos yab jayk’i u k’aptumal jun
xata' xowa' Tata' a ulumal ke yab yejat ka kK’apat.”
9 Tin tawna' tdm juni jachan' an kawintaldb xi
tal walk’i' ani tin utsa' enché': “Xowa' Nand' u
t'okdmal, yab yejat ka bijiy at’ax.” 10 Oxil t'djan

jeché' ani tayil k’aléch tdm juni walk’i'. 11 Tamk’i
jachan', ulich 6x i iniktsik ban ata xon tin k'wajat.
Jeché' an iniktsik, tal Sesarea ani tsi'nek abal ti
kin aliytsik. 12 An T’okat Ejattaldb tin utsa' abal
kin k’ale k’al jaja'tsik ani yab kin k’'wajay xata' ku
chalpay. Kaletsik jeye k’al nana' jeché' akak an
kidhablabtsik ani ejtal tu éb tu ochich bin K'ima'
jun i inik xin bij ta Kornelio. 13Jeché' an inik, tu
t’iltsi xan tin chu'imal kubul jun i t'okat abatwale
taja' tin k'imd' ani utsan k’al enché': “Ka aba'
1 iniktsik ban bitsow xi Jope abal kin kaniy na
Simon, xu bijyab jeye ta Pedro, 14 jaja' ne'ech ti
ki utsa' xan ti ne'ech ka ejto ki lo'ey, tatd' ani
ejtal na kidhtaltsik.” 15 Tam ti nand' u tuju ku
tawna'tsik, in bach’utsik an T’okat Ejattalab, jelt
xan ti wawa' i bach’imal mds ok’ox. 16 U chalpay
tdm xan tin ulumal an Ajatiklab: “Tsubax k’ejle ke
na Juan pujxin kK’al i ja', por tata'tsik ne'ech ka
bach’u an T’okat Ejattalab.” 17 Pos max na Dios in
pidha'tsik jeye jayéchk’i xowa' wawa' tu pidhamal
xibelamalich ni Ajatik Jesukristo, ¢jant’éy u éy nana'
abal kin k'wajay ku tamk’uy na Dios k’al xowa' in
1é'kin t'aja'?

18 Tam ti an kidhdabldbtsik xi Jerusalén in
ach’a' ejtal jeché', chamk’antsik ani k’'wajay kin
k’ak’na'tsik na Dios. Enché' tin ulutsik:

—iTam, in pidhamaltsik jeye na Dios xi yabtsik
u judio an ti chalab abal kin jila'ichtsik ti wal-
ablom ani anchan' kin ejtochtsik jeye kin ko'oy an
xe'chintalab xi yab in ko'ol in ok’ontal!

An belomtsik xi Antiokia

19 Tam ti chemdha’ulch na Esteban, tujey jeye ti

at'nal xi k'e'et an belomtsik ani taltsik k’ale asta
Fenisia, Chipre ani Antiokia. Taja', in tiltsitsik

an ti alwa' t’ilab an judiok’itsik ani xi K'e'et an
atiklabtsik, yaba'. 20 Por taltsik an belomtsik xi tal
Chipre ani Sirene, ulichtsik ban bitsow xi Antiokia
ani in tiltsitsik jeye xi yabtsik u judio an ti alwa'
tilab k’al tin kwenta an Ajatiklab Jesus. 21 Nin
chap an Ajatiklab k’'wajat k’al jaja'tsik, pos yan xin
jila' nin weje' belomtaltsik ani in bela'ichtsik an
Ajatiklab.

22 Tam ti an belomtsik xi Jerusalén in ach’a’
jeché', in aba' na Bernabé asta Antiokia. 23 Tam
ti na Bernabé ulich Antiokia, in chu'u xan ti na
Dios tin labt’ajdmal an belomtsik xi taja' ani kulbé
t'ajat. In tak’iytsik ejtal abal kin dntsi kin bela'tsik
an Ajatiklab k’al jun in ejattal lujat. 24 Pos jeché!
na Bernabé, ja'ich jun i alwa' inik, teykomte k’al
in chap an T’okat Ejattalab ani u belom t’ajat. Ani
anchan', yan i atiklabtsik in t’aja' abal kin bela' an
Ajatiklab.

25 Tayil, na Bernabé k’ale Tarso abal kin aliy na
Sawlo. Tam tin ela', in juna' Antiokia. 26 Taja' ti
k'wajaytsik k’al an belomtsik jun i tamub ani yan
1 atiklabtsik in ok’tsi. Taja' Antiokia ti tujey jidhtal
t'ajat ti bijyab an belomtsik, kristianotsik.

27 Tam ti jachan' i K’ij, kale Jerusalén chéb ox
i tiltsixtsik ani k’aletsik Antiokia. 28 Jun ti éb xi
jeché' an tiltsixtsik, xu bijyab ta Agabo, kubey
junax ch’ejel xon ti k'wajat an kidhablabtsik ani
tin ijtsixtal an T’okat Ejattalab, in ulu abal ne'ech
ka wat’ey jun i pulek K’'a'inab putdlk’i an chabal.
Anchan' lejtal ti tdmun, tam ti an lej pulek tak’ix

Klawdio k'wajat ti tak’ix Roma. 29 Tam, an be-

lomtsik xi Antiokia in ulu abal ne'ech kin abtsit-
sik jun i tolmixtalab an kidhablabtsik xu k'wajil

Judea, xantik’i kin ejtotsik kin pidhna' juntsik ti
éb. 30 Anchan' tin t’aja'tsik, in abtsitsik jun i
tolmixtaldb an tak’ix belomtsik xi Judea. Jeché'
an tolmixtalab pidhan kin juna' na Bernabé ani na
Sawlo.

12

Nin chemtal na Jakobo ani tam ti wik’an na
Pedro
1 Tam ti jachan' i k’ij, an pulek tak’ix Herodes
in tuju kin at’a' taltsik an belomtsik. 2 In ulu ka
chemdhad k’al i machét na Jakobo, nin kidhab na
Juan 3 ani kom in chu'u ke jeché' in kulbetna'
t'ajat an judiotsik xi yab u belom, in abna' jeye
ka yak'wan na Pedro. Jeché' tdmun tam ti exom
an ajib xowk’i tu K’apnal an pan xi yab jilbédhats
k’al an jilbédhaxtaldb k’oye. 4 Tam ti yak'wan na
Pedro, abna ka balyat al wik’axte' k’al na Herodes,
xon ti k'wajay belkomte k’al ché' i kwene' i sol-
dadotsik, xi juntsik kwene', che'tsik i soldado. In
chalpayal kin kaldha' tin tamét an atiklabtsik tam
wat’enekich an ajib. > Na Pedro u kd'yab balidh
ban wik’axte' belkdmte t’ajat alwa', por an belomt-
sik in Ontsaltsik kin kontsintsi na Pedro k’al yantam
ichéaplab.
Na Dios in kaldha' na Pedro ban wik’axte'
6 Jachan' an akal, tam ti ne'ech ka tsudhéch

xowk’i na Herodes ti ne'ech kin kaldha' na Pedro
tin tamét an atiklabtsik, na Pedro k'wajat ti wayal

junax ch’ejélidh k’al chab i soldado ani wik’ats k’al

chab i pat’al ani belkdmte nin wi'lébil an wik’axte'
k’al chab 6x i soldadotsik. 7 Jun jik'towdle ti ulich
junin t'okat abatwalejil an Ajatiklab ani tajk’an jun
i k'amal ba jachan' an wik’axte'. Takan na Pedro
bin choyil k’al jachan' an t'okat abatwale, bakyat
ani utsan enché':

—Ki ch’akay jik’atk’i.

Wilk’'an tam an pataltsik xi k'al ti k'wajat
wik’adh nin k’'ubaktsik na Pedro 8 ani utsan enché'
k’al an t'okat abatwadle:

—Ka wik’a' na tsukul k’al an ot” ani ka k'wajba
na pajab.

Tam ti na Pedro ok’on kin t'aja' jeché', utsan

enché'k’al an t'okat abatwale:

—Ka wdtna' na wat ani ti kin wéwna'.

9 Kale tdm na Pedro in wewkdm an t'okat
abatwale, maske yab in cho'6b max tsubax o

yaba' xowa' K'wajat in t’'ajal an t'okat abatwale.
Jaja' in chalpayal ke k'wajat in chu'tal jun i
xalk’antsixtalab. 10 Por wat’eytsik ban jidhtal
belkol ani bin chabtal jeye; tam ti ulichtsik ban
pat’al wi'leb abal ka kaléch ban bél xu k’alel ban
bitsow, an wi'leb kwetémtal ti jak’pin. Kaletsik
tdm, ani tam tin beldmalichtsik jun peje' an bél,
jilanich tdm kwetém k’al an t'okat abatwdle. 11 In
exbach tam na Pedro ani in ulu enche

—Xo' ojni' u exbach ke Jaja' an Ajatiklab in
abamal nin t'okat abatwalejil abal ti kin lo'o k’al na
Erodes ani k’al ejtal xowa' nu at kidhtaltsik xi yab
u belom in 1é' ti kin t’ajtsi.

12 In chalp6m jeché', na Pedro k’ale bin k’'im4'
na Maria, nin ndna' na Juan, xu bijyab jeye ta
Markos; taja', ta' ti K'wajat yan i atiklabtsik, jeché'
junkunéktsik abal ti 61. 13 Tam tin t'eney an wi'leb

xi kuxtdl, jun 1 tsidhan xu bijyab Rode kale kin
chu'u xitam ja' nin t'enyal an wi'leb. 14 Por tam
tin exbay abal a Pedro na k'wajat ti tawnax, yab in
japiy an wi'leb, jlach alta k’al i kulbéxnich abal kin
Olna'ke na Pedrota'ti k'wajat ban wi'leb ti tawnax.
15 Utsan tdm enché'

—ijTatad'iolmanal!

Por an tsidhan in ulal abal tsubax. Jaja'tsik in
ulal enché"

—Yab jajd', i t'okat abatwale xi k’al tu beletnab.

16 Por na Pedro in 6ntsal kin t'’eney an wi'leb, ani
tam tin japiytsik an wi'leb ani in chu'u, labantsik
t'ajat. 17 Por jajd' in utsa'tsik k’al in k'ubakKk’i abal
yab ka k’'uchuntsik ani in t’iltsitsik xan ti kaldha
ban wik’axte' k’al an Ajatiklab ani utsantsik jeye
enché'

—Ka tiltsitsik jeché' na Jakobo ani an
kidhdablabtsik.

Kale tam ani k’ale pil.

18 Tam ti tsudhey, laban t'ajat an soldadotsik
abal yab in cho'Obtsik xant’éy tamnék k’al na Pedro.
19Na Erodesin abna'ka alyat ani kom yab ejtowat
ka elan na Pedro, ejtal an belkol wik’axte'ldjundha
ani abna ka chemdhatsik. Tayil, na Erodes kale
Judea ani k’ale ti kK’'wajil Sesarea.

Nin chemtal na Erodes

20 Na Erodes in chakuntsal an atiklabtsik xi Tiro
ani Sidon, por jeché' an atiklabtsik in t'aja’' i kaw
abal ka k’aletsik tin tamét na Erodes. In ejtot-
sik kin atantsi tin alwa'tal na Blasto, jun in aw-
iltalabil an pulek tak’ix Erodes ani k’al jachan'k’,
an pulek awiltalab in konoytsik i lejkintalab abal
xi jeché'tsik tayki jeye tu tsi'dhantsabtsik an ti

K’apnél ban chabal xin tak’yal an pulek tak’ix.
21 Bijtsin jun i K'ij k’al na Erodes abal ka k’aletsik.
Jachan' a K’itsa, na Erodes in k'wajba' nin alwa'
k’'udhkamil, buxkan xon tu ldjundhom ani kdwin.
22 Tujey tdm an atiklabtsik kin ulu kawidh enché":

—iXita' jeché' K'wajat ti kdw yab 1inik, i dios!

23 Tdmk’i jachan!, jun in t'okat abatwadlejil an
Ok’6xlab in ya'undha' na Erodes abal in walka'
ka K'ak’'nd jelti max u Dios ani taja' ti chemech
k’apudh k’al i dhum.

24 Por nin kawintal na Dios dhubatK’i ti buk’ey
putdlk’i ani tuk’i tuk’i tu ok’tsixnab.

25Tam ti na Bernabé ani na Sawlo in pidhndmich
an tolmixtalab, witsiytsik Antiokia ani in juna' k’al
jaja'tsik na Juan, xu bijyab jeye ta Markos.

13

Na Bernabé ani na Sawlo in tujuchtsik ti K'alel
owdha' ti t’iltsix

1Ban belomtsik xi k'wajat Antiokia ta' ti k'wajat
i t’iltsixtsik ani i ok’tsixtsik. Ja'ich na Bernabé, na
Simon (xu bijyab jeye T'unuy), na Lusio Xxi Sirene,
na Manaén (xi junax ti pubenek k’al na Erodes,
an pulek tak’ix xi Galilea) ani na Sawlo. 2Jun i
K’ij, tam ti K'wajat in K’'ak’ndltsik an Ajatiklab ani ti
K’iltsik, an T'okat Ejattalab in ulu enché"

—Tikin pilmedhantsi an ta Bernabé k’al na Sawlo
abal kin t’aja'tsik an t’0jlab xowa' u utsamaltsik kin
t'aja’.

3 Tam ti ok’onichtsik ti 61 ani ti K’il, in K'wajba'
nin k’'ubaktsik bin éb na Bernabé ani na Sawlo ani
in utsa'ichtsik tdm ka k’aléch.

An abatwadletsik u ok’tsix ban chabadl xin bij
Chipre

4Mas tayil, na Bernabé ani na Sawlo k’aletsik Se-
lewsia abal abantsik k’al an T'okat Ejattalab. Taja',
balintsik ban tan abal ka k’ale ban chabal xin bij
Chipre xi k'wajat ban pujal. 5 Tam ti ulichtsik
ban kubtalab xi Salamina, in tujutsik kin t’ila' nin
kawintal na Dios ban atatsik xon ti an judiotsik in
t'ajal an junkuntaldb. Na Juan ta' jeye ti xe'ech
k’aljaja'tsik abal ti tolmix. 6 Xe'chintsik putdlk’i ba
jachan' an chabal ani ulichtsik Pafos. In ela'tsik
taja' jun i judio xin bij ta Barjesus ani jeché' an
inik, u dhiman. U Kambix t’ajat, pos in ulal ke
jaja'ja'ich junitiltsix. 7Jeché' an dhiman, k'wajat
junax k’al an pulek awiltalab xin bij Serjio Pawlo.
Na Serjio Pawlo, ja'ich juniinik xi chalpadh t’ajat.
In abna' ka kanyat na Bernabé ani na Sawlo abal
in 1é' jeye t’ajat kin ach’a' nin kawintal na Dios.
8 Por jachan' an dhiman xin bij Barjesus ani u
bijyab jeye ta Elimas, yab in walkal na Sawlo ani
na Bernabé kin ok’tsi an pulek awiltalab, pos jaja’
yab in1é'kin chu'u ka belmach an pulek awiltalab.
9 Na Sawlo, xu bijyab jeye ta Pablo, teykdmte k’al
in chdp an T’okat Ejattalab, in teloloy t'ajat 10 ani
in utsa' enché'

—iK’ambix, at’ax inik, xi chakamlab k’al an lej
at’ax ani xi yab a kulbetnal ejtal xowa' lujat!
¢Jant’ok’itiyab alé'kajila' ta ojtsix tin lujat bélil an
Ajétiklab? 11 Pos xo', an Ajatiklab ne'ech ti ki pidha'
ti yajtsiktalab; ne'ech ki jok’olbé ani yab ne'ech ka
ejto ka chu'tsi tin tajax na K’'itsa weé' i K’ij.

Tamk’i tin chu'u jik'wchin ani yab chu'xin; ani
in ayal tdm jun xita' abal ka lot'ok'na k’al kom

jaja' yab u chu'ux. 12 Tam ti an pulek awiltalab in
chu'u jeché', belmach, kom u labnal t’'ajat k’al an
ok’tsixtalab xin ach’al k’al tin kwenta an Ajatiklab.

Na Pablo ani na Bernabé ulichtsik Antiokia xi
Pisidia

13 Na Pablo ani nin juniktsik balin ban tan ban
chabdl xi Pafos ani Kkaletsik Perje ban chabal
xi Panfilia; por jilantsik k’al na Juan ani wit-
siy Jerusalén. 14 Tayil, na Pablo ani na Bern-
abé, kale Perje abal ka k’aletsik ban bitsow An-
tiokia xi kK'wajat ban chabal xi Pisidia. Tam ti
taja'ich ti k'wajattsik ani in bajaw nin K’itsajil an
koyoOxnich, ochichtsik ban atd xon tu t'ajnal an
junkuntaldb ani buxkantsik. 15 Tam ti ok’onich ti
ajyab nin tak’ixtal an Dios xin jildmal dhutsadh na
Moisés ani nin dhutsadh uwil jeye an t'iltsixtsik, an
ok’lektsik xi bajachan'an ata in abna'ka utsantsik
enché'na Pablo ani na Bernabé:

—Kidhablabtsik, max a tsi'dhal jun i tak’ixtalab
abal an atiklabtsik, awil ka ulu.

16 Ch’akay tam na Pablo, in kontsi an atiklabtsik
k’al in k'ubakk’i abal ka chamk’an ani in ulu
enché':

—Ka ach’a' pay'lomlabtsik xi Israel ani tata'tsik
teye xa exlal ke na Dios ejtal in ejtowal kin t’aja':
17 Ni Diosil xi wawa' xu Israel, in takuy ni weje'
pakéliltsik ani in t’aja' abal ka wenk’on ti yejche'
bitsow tam ti bél k’'wajattsik jelti pil iniktsik ban
chabal xi Ejipto. Tayil, in kaldha'tsik ba jachan' an
chabdl k’al nin awiltal.

18 °Na Dios in kuxuy chab inik i tamub ejtal
xowa' jaja'tsik in t’aja' ban chabal xon ti yab

K'wajtsidh 19 ani in k’ibdha' buk i pakdha' bit-
sow ban chabal xi Kanan abal ka pidhantsik an
ti chabal ni weje' pakéliltsik. 20 Mds tayil, ché'
1 bo' inik x0na' i tamub k’al chab inik laju, in
ko'oytsik tak’nél kK'al i ldjundhaxtsik, asta tam tin
bajaw xowKk’i ti K'wajay an tiltsix Samuel. 21 In
konoytsik tam abal in 1é' ka k'wajay tak’'nél k’al jun
ipulek tak’ix ani pidhantsik k’al na Dios an ta Saul
abal ti pulek tak’ix chab inik X0na'i tamub. Jeché'
na Saul, u chakamlab k’al na Sis, jun i inik xi tal
bin kidhtal na Benjamin. 22 M4s tayil, na Dios in
weék’oy ti pulek tak’ix na Saul ani in K'wajba' na
Dabid abal ja'ich ka k'wajay tin pulek tak’ixal an
israelitatsik. Na Dios in ulu enché' k’al tin kwenta
na Dabid: “Ueldmal na Dabid, nin chakamil na Isai,
jun i inik xu kulbetnal t’ajat ani ne'ech kin t’aja’
ejtal xowa' Nand' ulé'.” 23 Jun ti éb xin kidhtaltsik
jeché' na Dabid, ja'ich na Jesus. Jeché' na Jesus,
ja'ich xi aban k’al na Dios abal kin 1o'o an israeli-
tatsik jelt xan ti Jaja' tin ulumal. 24 Tam ti yabél
tsi'nek na Jesus, na Juan xe'chin kin t’iltsi ejtal an
atiklabtsik xi Israel, in utsal abal kin jila'ichtsik ti
walablom ani ka pujanichtsik. 25 Tam tu k'unelich
an K’ij xowk’i ti ne'ech ka chemdha na Juan, in ulu
enché': “Yab nand'xitatd'tsik a chalpayal ke nana'
u éy; por tu kuxmats ta' tal jun xi mas pulek ké
nand'. Pulek t'ajat ke yab xata' u éy abal kin kutpan
ku wiltsi tin wik’ab nin pajab.”

26 ’Kidhabldabtsik, xi chakdmlab k’al nin kidhtalt-
sik na Abraham ani tata'tsik teye xa exlal abal
na Dios ejtal in ejtowal kin t’aja': k’al tata'tsik ta
kwenta tu ulal jeché' an tsubaxtalab xi k’al tin
kwenta anlo'eltalab. 27 Pos xu k’'wajiltsik Jerusalén

ani nin ok’lékiltsik, yab in exla' xitam ja' jeye na
Jesus, nibal in exbantsi tin kdwintal an t’iltsixtsik
Xu ajyab ban atatsik xon tu t’ajnal an junkun-
taldb tam in K’itsdjil an koyoxnich. Jaxtam, tam ti
jaja'tsik in pidhna' na Jesus abal ka chemdh3, in
t'aja'ichtsik abal ka tdmun jelt xan tin ulumal an
tiltsixtsik. 28 Ani maske na Jesus yab eltsin ni
jun in walab xant’ok’i ti ka chemdha, in kontsitsik

na Pilato abal kin abna' ka chemdhda. 29 Tam ti
ok’onich ti t'ajtsinal ejtal xowa' kK'wajat dhutsadh

ban T’okat Dhuslab k’al Jaja' tin kwenta, pa'bdjich
tdm ban peltsidh te' ani jolyat. 30 Por ejdha ti it
k’al na Dios. 31 Tam ti jachan'i K’ij, yanil in xalk’a'
tinba' na Jesus abal ka chu'tat k’al xi juniknadhtsik
k’al tam ti kale Galilea ani k’ale Jerusalén. Xo'
ja'ich jaja'tsik xi xe'ech in t'iltsal an atiklabtsik k’al
tin kwenta na Jesus.

32’Taxtdm x0', wawa' exom tu Oltsaltsik an ti alwa'
tilab xi na Dios in utsdmal ni weje' pakéliltsik.
33 Pos wawd', xu kidhtaldb k’al jaja'tsik, na Dios
tu t'ajtsich xan tin ulumal abal in ejdha' ti it na
Jesus jelt xan ti kK'wajat dhutsadh bin chabtsil
an ajatlabtsik: “Tatd' tu Chakamil ani Nand' tu
pidhdmal xo' ti xe'chintaldb.” 34 Na Dios in uliimal
abal ne'ech kin ejdha' ti it abal yab ka Kachey

nin t'u'ul. Na Dios in ulu enché' ban T’okat Dhus-
lab: “Ne'ech tu pidha'tsik an ti labt’ajaxtalab xu

utsdmal ne'ech ku pidha' na Dabid.” 35 Jaxtdm tin
ulu jeye enché' ba jun i ajatlab: “Yab ne'ech ka
walka' ka K'achey nu t'u'al.” 36 Tsubax K’ejle, na
Dabid in t'gjontsi nin kidhtaltsik xi jachan' i Kij
xan ti utsan k’al na Dios, tayil chemech, jolyat xon
ti jolidh nin tata'tsik ani nin t'u'al K'achey. 37 Por

nin t'u'dl na Jesus, xi na Dios in ejdha’ ti it, yab ja'
k’achey. 38 Kidhablabtsik, yejat ka cho'dbna', ke an
pakwlantsixtalab k’al tin kwenta ni walastalabil,
ne'ech kibach'uk’al tin kwentak’i na Jesus. 39 Yejat
jeye ka cho'dbna'tsik ke xita' kin bela'ich na Jesus,
ne'ech ka k'wajbdjich alwa' k’al na Dios, pos tokot
naJesusin ejtowal kin t’aja'jeché'. Nin tak’ixtal na
Dios xin jilam dhutsadh na Moisés yab in ejtowal.
40 Ka kd'oytsik i kwenta abal yab ka tamu xowa'
in jildmal dhutsadh an t’iltsixtsik, tam tin ulutsik
enché'
41Ka kd'oytsik i kwenta, tatd'tsik xa pojkal an tsub-
axtaldab, ki labantsik ani ki k'ibchontsik;
pos Nand', xin Dios, ne'ech ku t’aja' ba na
K’itsdjiltsik i pakdha'labidh labandhaxtalab;
jeché' xowa' ne'ech ku t’aja', max ti ki t’iltsi jun
xita' yab ne'ech ka bela'tsik.

42 Tam ti na Pablo ani nin juniktsik kaléch
ban atd xon ti an judiotsik in t’ajal an junkun-
talab, pakabédha Kk’al xi yabtsik u judio abal ka
t’iltsintsik jeye jeché' tam kin bajaw juni nin
K’itsdjil an koydxnich. 43 Tam ti buk’lanichtsik xi
ta' ti junkunék ba jachan' an atd xon tu t’'ajnal an
junkuntaldb, wéwna na Pablo ani na Bernabé k’al
yan ijudiotsik ani xin belalichtsik jeye nin belomtal
an judiotsik k’al yantam i tsubaxtalab. Na Pablo
ani na Bernabé in tak’iytsik t'ajat abal yejat kin
Ontsi ka k'wajaytsik bin alwa'tal na Dios.

44 Tam tin bajaw juni nin K’itsdjil an koyoxnich,
junkun juni wé'ich xdéna' ejtal an atiklabtsik xu
k'wajil ba jachan' an bitsow abal kin axtsi tin
kawintal na Dios. 4> Por tam ti an judiotsik xi
yab u belom in chu'u yan an atiklabtsik, tujey



HECHOS 13:46 lvii HECHOS 13:52

ti it'ixbéltsik ani tujey ti tomnadb na Pablo ani ti
odhbijyab. 46 Na Pablo ani na Bernabé, kawintsik
tdm K’al yantam i awiltalab ani in utsa'tsik enché':

—Tsubax Kk’ejle ke yejat ki Oltsi ok'ox an tin
kawintal na Dios an judiotsik xi jelti tata'tsik; por
kom yab a 1é' ka bach’utsik, a xalk’alich abal yab
a 1é' ka bach’u an xe'chintalab xi yab in ko'ol in
ok’ontal. Jaxtam xo', u ne'chich abal ki tiltsi xi
yabtsik u judio. 47 Pos anchan' tu utsan k’al an
Ajatiklab tam tin ulu enche'

Tatd'tu k'wajbamal jelti jun i tajbaxtalab abal ejtal
an atiklabtsik xi yabtsik u judio

ani abal ka 0ltsi xan ti ne'ech kin ejto ka lo'ey ejtal
an atiklabtsik xu k’'wajil teché' ti kK’ay'la.

48 Tam tin ach’a'tsik jeché', xi yabtsik u judio
kulbé t’ajat ani in tujutsik kin ulu ke nin kdwintal
na Dios alwa' t'ajat. Ejtal belmach xi k'wajat
takudhtsik abal kin bach’u an xe'chintalab xi yab

in ko'ol in ok’ontal. 49 Anchan' ti xe'chin ti t'ilnal
nin kdwintal na Dios putdl jachan' an chabal xi

Pisidia. 59 Por an judiotsik xi yab u belom, in
pidhkawliy taltsik i mimlabtsik Xin t’ajal t'ajat xan
tinulalnin belomtal aniuk’ak’nabtsik t'ajat. Kawin
jeye kK’al an ultalab iniktsik xi ba jachan' an bitsow
ani in utsa'tsik abal alwa' kin kajna' na Pablo
ani na Bernabé, asta kin kaldha'tsik ba jachan' an
chabdl. 51 Na Pablo ani na Bernabé, in tiniy tdm an
pojodh xi palenek ba nin akan abal kin cho'6bna'
xi taja'tsik ke yab alwa' tin t’aja' abal in pojkantsi
tin kawintal na Dios ani kK’aletsik ban bitsow xin
bij Ikonio. 52 Por an belomtsik k'wajat k’ijidh ani
teykomtetsik k’al nin chap an T'okat Ejattalab.

14

Tam ti na Pablo ani na Bernabé k’'wajattsik ban
bitsow xi Ikonio
1 Taja' ban bitsow xi Ikonio, na Pablo ani na
Bernabé, ochichtsik ban atd xon ti an judiotsik
in t'ajal an junkuntalab, tiltsixintsik lujat t'ajat,
jaxtam ti yan belmachtsik, xu judiotsik ani xi yabt-
sik u judio. 2 Por an judiotsik xi yab u belom
in ojtsi tin chalab xi yabtsik u judio ani in t’aja'
abal kin chalpay xowa' yab alwa' k’al jachan' an
kidhéblabtsik. 3 Por bélk’i kK'wajaytsik taja' nakat
1 K’'ij na Pablo ani na Bernabé ani kawintsik k’al
yantam i awiltalab abal in cho'ob ke an Ajatiklab
k'wajat k’al jaja'tsik. An Ajatiklab in xalk’al xowa'
jaja'tsik in ulal k’al tin kwenta nin alwa'tal na
Dios ani u pidhnaltsik ti awiltalab abal kin t’aja’' i
ex0ltsik ani i labidh labandhaxtalabtsik. 4 Por an
atiklabtsik xi ba jachan' an bitsow, k’é'axnéktsik,
taltsik in tolmintsal an judiotsik xi yab u belom ani
taltsik in tolmintsal an abatwaletsik. > An judiotsik
ani xi yabtsik u judio, in t’aja'tsik tdm i kaw k’al an
awiltalabtsik abal kin odhbijiy ani kin t'ujbay an
abatwadletsik. 6 Por na Pablo ani na Bernabé, tam
tin cho'dbna'tsik, chinat k’aletsik Listra ani Derbe,
an bitsowtsik xi kK'wajat Likaonia ani putdlk’i an
kwentsaltsik xi taja' wililil, 7 xon ti xe'chintsik jeye
kin t'ila' an alwa' t'ilab.

T'ujbayat na Pablo ban bitsow xin bij Listra
8 Ban bitsow xi Listra, ta' ti kK'wajat jun i inik
Xi yab in ejtowal ti belal. Jeché' an inik k'wajat
buxul ani yab jayKk’i belnek kom K’ejle anchan' ti
wa'chinék ti chakam. 9 K'wajat in ach’dl xowa' na

Pablo exom in ulal, na Pablo in teloloy jachan' an
inik ani in chu'u abal in beldl t’ajat ke ne'ech ka
jeldhd. 10 Utsan tdm kawidh enché' k’al na Pablo:

—XKi kubey.

T’ikcholach tdm an inik, kubey ani in tujuch tam
ti belal. 11 Tam ti chu'tat xowa' in t’aja' na Pablo,
an atiklabtsik in tuju kin ulu kawidh enché' k’al i
kawintalab xi Likaonia:

—ijldiostsikxijayk'iiinik pa'inek asta teché'xon
tu k'wajat!

12 In ulaltsik ke na Bernabé, ja'ich an dios
Jupiter ani ke na Pablo, ja'ich an dios Merku-
rio abal jaja' nu kaw. 13 Nin pale'il na Jupiter,
xin ko'ol nin olab atdjil bin wi'lébil an bitsow, in
tsi'dha' i torotsik ani i t'idhats wich tin tamét an
wi'lebtsik. An pale', junax k’al an atiklabtsik in 1é'
kin chemdha' an torotsik abal kin pikbantsi na

Bernabé ani na Pablo. 14 Por tam ti na Bernabé
ani na Pablo, xi ja'ich an abatwaletsik in ach’a'

jeché', in mich’0na'tsik nin kK'udhkumil, ochich
xon ti k'wajat an atiklabtsik ani in ulutsik kawidh
enché"

15 —ipay'lomlabtsik! ¢Jant’0k’i ta t'ajdltsik jeché'?
Wawa' u iniktsik weye jelti tatd'tsik ani u tsi'nek
abal tu Oltsitsik ke yejatich ka jila' ejtal jeché' xi
yab xata' ti alwa'. Ka bela'ichtsik na Dios xi ejat,
xin t'ajamal an walk’i', an chabadl, an pujal ani ejtal
xowa'wa'ach taja'. 16 Tiweje'ich, na Dios in jilamal
K’ejle an atiklabtsik ka xe'chin xan ti jaja'k’itsik kin

lema'. 17 Por bélk’i in xalk’dl tinbd' na Dios xitam
ja' jeye, kK’'al an alwa'talab xowa' u t’ajtsinaltsik.

Jaja' tu uldhantsal an ti ab, tu labedhantsal an ti

K’apnél, tu pidhal xowa' i yéntsal abal ki k’apu ani
abal ku k'wajay K’ijidh.

18 Por maske in ulutsik ejtal jeché', bélk’i yab in
ejto kin kubdha' abal yab ka chemdhantsat an ti
torotsik abal ka pikbantsat.

19 Ulich tdm chdb 6x i judiotsik xi tdl Antiokia
ani Ikonio. In pidhkawliy an atiklabtsik abal ka
t'ujbaxintsik ani t'ujbayat na Pablo. Tam tin
chalpaytsik in chemdhamalich, in kaldha'tsik bod-
hodhdl ba jachan' an bitsow. 20 Por tam ti an
belomtsik junkun wililil xon ti K'wajat na Pablo,
jaja' ch’akay ani ochich juni ba jachan' an bitsow.
Tam ti jun tsudhelom, k’aléch tdm junax k’al na

Bernabé ban bitsow xi Derbe. _
21 Tam ti_ok’onich kin t’ila' an alwa' t'ilab ba
jachan' an bitsow xi Derbe, xon ti belmach yan

1 atiklabtsik, witsiytsik juni Listra, Ikonio ani An-
tiokia. 22 Ba jachan' an chabdltsik, in pakabédha'
t'ajat an belomtsik ani in utsa' abal kin Ontsitsik
an belomtalab. In utsaltsik jeye, ke abal kin
ejto jun xita' ka kK'wajay tak’'nél k’al na Dios, ye-
jat kin wat'na' yan i yajtsiktalab. 23 Bijyat jeye
putalk’i ban bitsowtsik xon ti wa'ach i belomtsik,

i tak’ixtsik xi ne'ech ti belkol an ti belomtsik. Tam
ti ok’onichtsik ti 6l ani ti K’il, in kawintsitsik abal
ka beletna k’al an Ajatiklab xu belomichtsik.

Na Pablo ani na Bernabé witsiytsik Antiokia, an
bitsow xi kK'wajat Siria
24 Tayil, wat’eytsik ban chabal xi Pisidia ani
ulichtsik ban chabadl xi Panfilia. 25 In tila'tsik
jeye an alwa' t'ilab ban bitsow xi Perje ani tayil
K’aletsik ban bitsow xin bij Atalia. 26 Taja' Atalia,
balintsik ban tan ani k’ale Antiokia, an bitsow xon

ti kontsintsidhtsik an tin alwa'tal na Dios abal kin
ejto kin t'aja'tsik an t'ojlab xi xo' in ok’dch. 27 Tam

ti ulichtsik Antiokia, in junku an belomtsik ani in
t’iltsi ejtal xan ti éynéktsik k’al na Dios abal kin t’aja’
an t'ojlab xi punk’'untsidh ani xan ti tolmiyat jeye
k’al na Dios xi yabtsik u judio abal ka belmachtsik.
28 Na Pablo ani na Bernabé, k’'wajaytsik taja' nakat
ikijk'al jaja'tsik.

15

An junkuntalab xi t'ajan Jerusalén

1 Tam ti na Pablo ani na Bernabé k'wajattsik
Antiokia, ulich taltsik i iniktsik xi tal Judea. Jeché'
an iniktsik, in tuju kin ok’tsi an kidhablabtsik ke
abal kin ejto ka lo'eytsik, ko'ol kin t’aja'tsik an exol
ba nin t'u'dl jelt xan tin ulal nin tak’ixtal na Dios
xin jildm dhutsadh na Moisés. 2 Na Pablo ani na
Bernabé in tujutsik jun i kawlixtaldb k’al jeché' an
iniktsik ani kawlixintsik t'ajat. Jaxtam ti utsan na

Pablo ani na Bernabé ani taltsik an kidhablabtsik
xi taja' abal ka k'aletsik Jerusalén kin lejkiy jeche!

k’al an abatwaletsik ani an tak’ixtsik xin beletnal
an belomtsik. 3 Xi aban k’al an belomtsik, wat’ey

ban chabal xi Fenisia ani xi Samaria. Taja', in
t'ilaltsik xan ti belmachtsik jeye an atiklabtsik xi
yabtsik u judio ani ejtal an kidhablabtsik u kulbél
t'ajat K’'al jeché' xowa'in ach’al u t'iltsinaltsik.

4 Tam ti ulichtsik Jerusalén, bach’'wat k’al an
belomtsik, k’al an abatwaletsik ani k’al an tak’ix
belomtsik. In t’iltsitsik xan ti éynéktsik k’al na Dios
k’al an t'ojlab xi punk'untsidh. 5 Por taltsik an
fariseotsik xi belmdamadhich jeye, kubeytsik ani in
ulu enché':

—An belomtsik xi yabtsik u judio, yejat ka
t’ajtsin an ti exol ba nin t'u'ul ani kin wéwna'tsik
nin tak’ixtal na Dios xin jilam dhutsadh na Moisés.

6 Junkun tdm an abatwadletsik ani an tak’ix be-
lomtsik abal kin chalpay xan ti ne'ech kin ejto kin
lejkiy jeché'. 7 Tam ti ok’onichtsik yanil ti kawlix,
ch’akay na Pedro ani in utsa'tsik enché":

—Kidhablabtsik, a cho'dbichtsik abal na Dios tin
takwyamal, xi ja'ich jun ti éb xi tata'tsik a kid-
htal abal ku dltsitsik an ti alwa' t'ilab xi yabtsik u
judio ani ka belmdchtsik jeye. 8 Ani na Dios, Xin
exlantsal tin ejattal ejtalk’itsik, in xalk’a' abal in
bach’u xi yabtsik u judio, tam tin pidha'ichtsik
an ti T'okat Ejattalab anilk’i jelt xan ti wawa' tu
pidhdmal. 9 Na Dios yab in pil kaldha' jaja'tsik
k’al wawa', nibal wawad' yab tu pil kaldha' k’al
jaja'tsik, pos in t'okedhantsitsik jeye an tin ejat-
tal k’al tin kwenta abal belméchtsik. 10 Ani xo',
¢jant’0k’1 ti yab a beldltsik xowa' na Dios in t’ajamal
ani a 1é' ka chu'utsik kin t’aja' jeché' an be-
lomtsik xowa' wawad' nibal ni weje' pakéliltsik in
ejtomal kin t'aja'? 11 Yab yejat ki t'aja' anchan',
tokot yejat ki chalpom abal u lo'odhich anik’i k’al
nin alwa'talabil ni Ajatik Jesus jelt xan ti jaja'tsik
lo'odh.

12 Chamk’antsik tdm ejtal ani in ach’a'tsik xan
ti exmach ti t’iltsinaltsik k’al na Bernabé ani na
Pablo an exoltsik ani an labidh labandhaxtalabtsik
xin t'ajamal na Dios k’al jaja'tsik ban atiklabtsik xi
yabtsik u judio. 13 Tam ti ok’onichtsik ti kdw na
Pablo ani na Bernabé, na Jakobo in ulu enché"

—Kidhablabtsik, ti kin axtsitsik: 14 Na Simon Pe-
dro tu t'iltsdmalich xan tina Dios tin tuju kin bachu

jeye xi yabtsik u judio abal kin dhabalna'ich.

15 Jeché' tdmun anchan' abal ka t’djan jelt xan

tin dhutsdmal an tiiltsixtsik ban T’okat Dhuslab

enché"

16 Tayil ne'ech kin witsiy juni ku k'wajba' jun i
Pulek Tak’ix xin kidhtal na Dabid.

Jeché' an Pulek Tak’ix ne'ech kin t’aja' abal kin
k’ak’na jelt tam ti ejat na Dabid.

17 Anchan' ne'ech ku t’'aja' abal ejtal an atiklabtsik
xi bijidh Nana' u dhabal ti kin aliytsik

ani xi yabtsik u israelita jeye, xi K'wajattsik
putalki an KkKay'la, ti kin exla'tsik abal
Nana'ich tin OK’0xlabil.

18 Anchan' tin ulu an Ok’6x14b, xin pidhndmal ka
cho'ébna ejtal jeché' asta ti weje'.

19°Jaxtam, nand' u ulal ke yab yejat ki it'ixbédha'
xi yabtsik u judio xin beldlichtsik na Dios. 20 Lejat
k’al ki dhutsuntsi abal ki utsa'tsik ke yabich
kin k’apu i K'apnél xi pikbantsidh an ch’ilabtsik,
ke yabich ka junkun Kal xi yab in tomtal ani
yabich kin k’apu i ko'néltsik xi k'uch’édhatsk’i o
putedhatsk’i nibal kin k’aputsik i xich’. 21 Pos
asta ti weje' wa'ach jun xita' ban bitsowtsik xin
ok’tsixnal nin tak’ixtal na Dios xin jildm dhutsadh
na Moisés. Jeché' ja'ich xu ajyab ech’ek’i ban
atatsik xon tu t’'ajnal an junkuntalab tam in K’itsajil
an koyodxnich.

22 An abatwadletsik ani an tak’ix belomtsik, ju-
nax Kk’al ejtal an belomtsik, in ulu tdm abal alwa'
kin takuy chab 6x xi jaja'tsik in kidhtal abal kin
aba'tsik Antiokia junax k’al na Pablo ani na Bern-
abé. Takwyat na Judas xu bijyab jeye Barsabas
ani na Silas. Jeché' an pay'lomlabtsik, ja'ich xi

K'wajat ultalab t'ajat k’'al an kidhdablabtsik 23 ani
k’al jaja'tsik, abna jeché' an dhutsadh uw, xin ulal
enché"

“Wawad' xu kK'wajat tu abatwale junax k’al an
tak’ix belomtsik ani ejtal an kidhablabtsik, 1 abnal
i chapnédhomtalab abal ejtal an kidhablabtsik
Xi yabtsik u judio xu K'wajil Antiokia ani xu
K'wajiltsik ban chabal xi Siria ani Silisia. 241
cho'Obnamalich ke taltsik i atiklabtsik xu k’'wajil
teché', k’alnektsik tachan', por yab wawa' i
abdmal. Jaja'tsik ti it'ixbédhamalichtsik k’al nin
ok’tsixtal ani ti uk’pindhdmalichtsik abal ti utsaltsik
ke yejat ka t'aja' an exdl ba na tu'ul ani ka
wéwna'tsik nin tak’ixtal na Dios xin jildm dhutsadh
na Moisés. 25 Jaxtdm wawa', i chalpay ejtal tu éb
ki takuy taltsik i kidhablabtsik xi wawa' i kidhtal
abal ka k’ale ti ki dlna'tsik junax k’al na Bernabé
anina Pablo, an kidhablabtsik xi wawa'ik’anidhal
t'ajat. 26 Jeché' na Bernabé ani na Pablo, ja'ich
an kidhablabtsik xi yab t'ajat in ajyaltsik tinba'
maske ka chemdhda k’al tin kwentak’i ni Ajatik
Jesukristo. 27 Jaxtdm, jé' i abdl na Judas ani na
Silas xi takwyamal, jaja'tsik ne'ech ti kaw Kk’al
tatd'tsik abal ti ki wiltsitsik ejtal jeché'. 28 Pos
an T’okat Ejattalab ani wawa' weye, i chu'u abal
alwa', ke yab méas xowa' tu utsa'tsik ka t’aja',
tokot jeché' xi mads yejat: 29 ke yab ka Kaputsik
xowa' pikbantsidhich an ch’ilabtsik, yab jeye
ka k’aputsik i xich’, nibal nin t'u"ul an ko'néltsik
Xi K'uch’édhatsk’i ani yab ki junkuntsik k’al xi
yab a tomtal. Max yabich ka t’aja'tsik jeché', a
t'ajalichtsik xowa' alwa'. Ki K'wajaytsik alwa'.”

30 Anchan' pé, tam ti abanichtsik, k’aletsik An-

tiokia. In junku taja' an kidhablabtsik ani in
pidha' an ti dhutsadh aw. 3! Tam tin ajay jeché'
an dhutsadh uw an kidhablabtsik, kulbétsik t’ajat
k’al jachan' an tak’ixtaldb. 32 Kom na Judas ani
na Silas i tiltsixtsik jeye, in tak’iy ani in pak-
abédha' an kidhablabtsik k’al yan i t'ilabtsik xin
ulu. 33 Tayil, tam ti k'wajach na Judas ani na Silas
chab 6x a K’'itsa Antiokia, chapnédhajichtsik tdm k’al
i kK'ijidhtalab k’al an kidhablabtsik abal ka witsich
xon ti kK'wajattsik xi k’al ti abnéktsik. 34 Por na Silas
inuluabalne'echja'kajilk’on taja'. 35NaPablo ani
na Bernabéjilk’on taja' Antiokia ani k’al yan mas xi
k’e'ettsik, in Ontsi ti ok’tsixtsik ani ti t'iltsixtsik an ti
alwa' t'ilab.

Na Pablo in tujuch tin chabtsil ti k’'alel owdha' ti
tiltsix

36 Tam ti mds tayilich, na Pablo in utsa' enché' na
Bernabé:

—Wana juni ki alna' ti it an kidhablabtsik xi
k’'wajat putalk’i an bitsowtsik xon ti t'ilamalich nin
kawintal na Dios abal ki chu'u xan ti K'wajattsik.

37 Na Bernabé in 1é' kin juna' na Juan kal
jaja'tsik, xu bijyab jeye ta Markos; 38 por na Pablo
in chalpayal abal yab alwa' max Kkin juna', pos
mads ok'ox, jilnéktsik Panfilia ani yab in Ontsi an
t'ojlab K'al jaja'tsik. 39 Kawlixin K'al jeché' tin
kwenta ani yabtsik in kd'oy i lejkintalab, jaxtam
ti K'ejtsik ti k’ale. Na Bernabé in juna' na Markos.
Balintsik ban tan ani k’ale ban chabal xin bij
Chipre xi k'wajat ban pujal. 40 Na Pablo in takuy
na Silas abal ka juniknd k’al. Tam ti ok’onich ti

kontsintsabtsik an tin alwa'talabil na Dios k’al an
kidh&blabtsik, k’aléchtsik tdm. 41 Xe'chintsik Siria

ani Silisia in punk'untsal an kidhablabtsik abal kin
Ontsaltsik an ti belom.

16

Junikna na Pablo ani na Silas k’al na Timoteo

1Na Pablo ani na Silas ulich ban bitsowtsik xin
bij Derbe ani Listra, taja', in ela' jun i belom xin
bij ta Timoteo. Jeché' na Timoteo u chakamlab
k’al jun i mimlab judio xu belom, por nin tata' i
griego. 2 An kidhablabtsik xu k'wajil Listra ani
Ikonio in t’ilal abal jeché' na Timoteo, ja'ich jun i
alwa' inik. 3 Na Pablo in le'na' ka juniknd k’al na
Timoteo, jaxtam tin t’ajtsi an ti exol bin t'u'ul, abal
yabkinit'ixbédha' an judiotsik xu k'wajil ba jachan'
an bitsowtsik. Pos k’al ejtal ti cho'obte ke nin tata'
na Timoteoigriego. 4Ba ejtal an bitsowtsik xon tu
wat’el, in dltsal an kidhdablabtsik an ti tak’ixtalab xin
pidhnamal an abatwaletsik ani an tak’ix belomtsik
xi K'wajat Jerusalén abal anchan' ti yejat ka t’'ajan
xan tin ulaltsik. 5> Anchan', an belomtsik u liked-

hantsab tin itsich ani in Ontsaltsik ti belom. Tsudhél
u tajk’anal u yanel mas an belomtsik.

Na Pablo in chu'u jun i xalk’antsixtaldb xon tin
chu'ujuniinik xi Masedonia
6 Yab walk4 k’al an T’okat Ejattalab kin t’ila'tsik
an alwa' tilab ban chabal xi Asia. Jaxtam,
wat’eytsik ban chabdl xi Frijia ani Galasia 7 ani
ulichtsik bin wal an chabal xi Misia. Tam ti taja'
ti k'wajattsik, in chalpay ka ochichtsik ban chabal
Xi Bitinia, por yab walka kin t’aja'tsik anchan'
k’al nin Ejattal na Jesus. 8 Wat’eytsik in lujtalk’i
ani yab ochich ban chabal xi Misia, k’aletsik ban

bitsow xi Troas. 9 Tam ti taja' ti k’'wajattsik, jun
i akal, na Pablo in chu'u jun i xalk’antsixtalab.
Ban xalk’antsixtalab, in chu'u kubul jun i inik xu
k’'wajil Masedonia ani u pakabédhab k’al enché':
“Ki wat’ey Masedonia ani ti ku tolmiy.” 10 Tam
ti na Pablo in chu'u jachan' an xalk’antsixtalab,
u t'ojojon abal ku k’ale Masedonia kom i cho'db
alwa' ke na Dios ja'ich xi k'wajat tu utsal ku k’ale
taja' ki t'iltsitsik jeye an ti alwa' t'ilab.

Tam ti k'wajat na Pablo ani na Silas ban bitsow
xi Filipos
11Taja' Troas, ubalin ban tan ani uk’ale in lujtal
Samotrasia, an chabal xi k'wajat ban ja'. Tam ti
jun tsudhelom, u ulich ban bitsow xin bij Nedpolis.
12Tam tu k'wajatich Nedpolis, uk’ale Filipos. Jeché'
an bitsow Filipos, k'wajat Masedonia, an bitsow
Xi mds ultaldb ani Roma tu tak'nal. U K'wajay
taja' chdb o6x a Kitsd. 13 Jun i k’ij, tam ti ja'ich
in K'itsdjil an koyoxnich, u kale ban bitsow ani u
k’ale xon ti k'wajat jun i walja', jun i kubtalab
xon tu k’alel t’ajat yan ti 6. U buxkan taja' ani u
k'wajay ki t’iltsitsik an ti alwa' t'ilab an mimlabtsik
Xi junkunék taja'. 14 Jun ti éb an mimldbtsik xin bij
Lidia xu k'wajil ban bitsow Tiatira, xin nujwal i
KkK'udhk’'umtsik xi t'unuyich t’ajat k’al in chdkni', ta'
ti k'wajat ti och’dwix. Jeché' an mimlab, in k’ak’nal
t'ajat na Dios ani palmédhantsat tin ejattal k’al an
Ajatiklab abal kin bela' xowa' k'wajat in ulal na
Pablo. 15 Pujyat tam, k’al ejtal nin kidhtaltsik ani
tayil tu pakabédha' enché':

—Max tatd'tsik a chalpayal ke nand' tsubax lej-
tal tu beldlich an Ajatiklab, ki K’aletsik tu K'ima'
abal ki koyoch taja'.

Ani tu t’ajtsiti chaplab abal ku koydch bin k'imad'.

16 Jun i K’ij, tam tu ne'ech ban kubtaldb xon
tu K’alel tu 0], i ela' jun i tsidhan xin ko'ol jun i
ejattalab xin wit’al kin exla' xowa'kich. Jeché' an
tsidhan in atdl t'ajat yan i tumin abal nin ajatiktsik
kom in wit’al kin exla' xowa'kich. 17Wawa' ani na
Pablo u wéwnd Kk’al an tsidhan ani kawidh in ulal
enché"

—TJeché' an pay'lomlabtsik, in t'ojndlil a Dios xi
pulek t'ajat ani ti Oltsaltsik xan ti ne'ech ki lo'ey.

18 Yan a K’itsd in t’aja' anchan!', asta ke jun i K’ij
na Pablo, it'ixbédhdjich, chaw'K’ilach ani in utsa'
enché' an ejattalab xi ta' ti k'wajat ba jachan' an
tsidhan:

—Tin bij na Jesukristo tu utsal abal ki kale ba
jachan'an tsidhan.

Ani tamk’i ti kale jachan' an ejattalab ban tsid-
han.

19 Por tam ti nin ajatiktsik jachan' an tsidhan
in chu'u abal yabich maés ne'ech kin ejto kin
atlomna', in yak’'wa'tsik na Pablo ani na Silas ani in
juna' ch’ejel bitsow xon ti k'wajat an awiltalabtsik.
20 Utwattsik ban awiltalabtsik ani in ulutsik enché'
Xi yak'wxinék:

—]Jeché' an iniktsik, xi ja'ich i judiotsik, exom in
péjéxlindhdl an atiklabtsik xi teché' ba ni bitsowil
21 ani exom in ok’tsixndl xowa'jajd'tsik in ujnamal
in t’ajal, por wawa' yab alwa' ki bach’u nibal ki
t'aja', kom u romano.

22 An atiklabtsik chakuy ani in adhik ti utey ba

na Pablo ani na Silas. An awiltalabtsik in abna'
ka Ko'tsin tin k'udhk'umil na Pablo ani na Silas
ani ka kwadhantsik k’al i wich’ate'. 23 Tam ti
ok’'on ti kwadhnaltsik yanil, balyat ban wik’axte'

ani utsan an belkol wik’axte' abal kin beletna'tsik
t'ajat alwa'. 24 Tam ti an belkol wik’axte' in ach’a'

utsan jeché', in baliy asta tin ok’ontalich in alt4jil
an wik’axte' aniin jila' mach’bintsidhtsik tin akan
k'alite'.

25 Por tam ti ch’ejelich i akal, na Pablo ani na
Silas k’'wajattsik ti 0l aniin ajatnaltsik i ajatlab abal
a Dios. Xi k’e'et an wik'néltsik k'wajat in ach’altsik.
26 Jun jik’'towal ti 1éwék’in chapik t’ajat an chabal
ani in dhiya' nin akanlabil an wik’axte'. Tamk’i
jachan', jak’pin ejtal an wi'lebtsik ani wilk’an an
pat’altsik xi k’al ti k'wajat wik’adh an wik'néltsik.
27 Ejech an belkol wik’axte' ani tam tin chu'u
abal ejtal nin wi'lébiltsik an wik’axte' jak’pinék, in
jix6na' nin machétil abal kin chemdha' tinba' kom
in chalpayal ke 4jlamadh ejtal an wik’'néltsik. 28 Por

tawna kawidh enché' k’al na Pablo:
—Yab xata' ka t’ajtsi taba', pos ejtal teché' u

k'wajat.

29 In konoy tdm jun i tajbaxtaldb an belkol
wik’axte', ochich adhik altd ani u wipipil kK’al i
jikib tudhlan tin tamét na Pablo ani na Silas.

30 Kaldhdtsik tdm eléb k’al an belkol wik’axte' ani
konyattsik enché':

—]Ja'ubtsik, ¢jant’éy yejat ku t'aja' abal kin lo'ey
neye?

31Jajd'tsik in tok’oy enché':

—XKa bela' an Ajatiklab Jesukristo ani ne'ech ki
lo'ey tatd' ani ejtal na kidhtaltsik.

32 T’iltsin tin kdwintal an Ajatiklab ani ejtal nin
kidhtaltsik jachan' an belkol wik’axte!', t'iltsintsik
jeye. 33Jachan'i ora bél akal, an belkol wik’axte'
in juna' na Pablo ani na Silas abal kin t’aktsi xon
ti ch’ojbédhats k’'al an wich’ate'. Tayil, pujan an
belkol wik’axte' ani ejtal nin kidhtaltsik. 3% Mas
tayil, an belkol wik’axte' in juna'tsik tin kK'ima' ani
in K’'apundha'. An belkol wik’axte' ani ejtal nin
kidhtaltsik, u kulbél t’ajat abal in bela'ichtsik na
Dios.

35 Tam ti tsudhey, an awiltaldbtsik in aba'
dhajawe i yak'waltsik abal ka utsan an belkol

wik’axte' kin walka'ichtsik. 36 Utsan tdm enché' na
Pablo k’al an belkol wik’axte":

—An awiltalabtsik in ulal abal tu walka'ichtsik;
jaxtam, awil ki k’aléchtsik ani yab ki kK’'wajaytsik ta
chalpax.

37Por na Pablo in ulu enché"

—Wawa' xu romano, tu kwadha' tin tamét
an atiklabtsik maske yab in exbayamaltsik ok’ox
xant’éy 1 waldmal, tu baliy ban wik’axte'; ani ¢xo'
tu walkal chinatk’i? jPos yaba'!l Ka tsichtsik x0'
jaja'tsik ti ku kdldha'.

38 An yak'waltsik in t’iltsi jeché' an awiltaldbtsik
ani an awiltalabtsik jik’ey tam tin cho'dbna'tsik
abal na Pablo ani na Silas u romano. 39 Pos k’ale
tam an awiltalabtsik abal kin kontsi ti pakwlantsix-
taldb na Pablo ani na Silas. Kaldhdjichtsik tam ani
kontsin ti alwa'talab abal ka kaléchtsik ba jachan'
an bitsow. 40 Tam ti kaléchtsik ban wik’axte',
k’ale bin kK’'ima' na Lidia. Tam tin alna'ich an
kidhablabtsik ani in utsa'ich abal yab kin jila'tsik
ti belom, k’aléchtsik tam.

17

An péjéxtalab xi Tesalonika

1Tam ti k’aléchtsik, na Pablo ani na Silas wat’ey
ban bhitsowtsik xi Anfipolis, Xi Apolonia ani ulicht-
sik ban bitsow xi Tesaldnika. Taja', ta' ti K'wajatjun
iatdxontianjudiotsikin t'ajal an junkuntalab. 2Na
Pablo, k’ale ban ata xon tu t’ajnal an junkuntalab
jelt xan tin ujnamalich in t'ajal ani 6x i semana
kawin K’al jaja'tsik tam in K’itsdjil an koyOxnich.
3 Anilk’i xan tin ulal an T’okat Dhuslab, anchan' tin
wiltsaltsik ke an Kristo ko'ol kin wat'na'i yajtsik-
talab, ko'ol ka chemdha ani ka ejech ti it. In ulal
enché':

—TJeché' na Jesus xin K'wajat tu t'iltsaltsik, ja'ich
an Kristo.

4Belmach tam taltsik an judiotsik ani junkuntsik
k’alna Pablo anina Silas. Belmachjeyeyanigriego
xin k’ak’naltsik t'ajat na Dios ani yan i mimlab xi
exlomtetsik t’ajat. 5> Por k’al jeché' tin kwenta, an
judiotsik xi yab belmémadh, tujeytsik ti it'ixbél ani
in junku chab 6x i iniktsik xi at’ax xi xe'echK’itsik
ti bél yab xata' in t'ojndl. In tujutsik ti péjex ani in
it'ixbédha' an atiklabtsik xi ba jachan' an bitsow.
K'aletsik ti péjex bin K'ima' na Jason, in ayaltsik
na Pablo ani na Silas abal kin kaldha'tsik ani kin
pidhna' ban atiklabtsik. 6 Por kom yab elantsik
taja' na Pablo ani na Silas, in juna'tsik bodhodhol
na Jason ani taltsik i kidhablabtsik tin tamét an
awiltalabtsik xi ba jachan' an bitsow ani in ulutsik
kawidh enché"

—TJeché'an iniktsik, xi xe'ech in ojtsal tin chalab
an atiklabtsik putdl an k’ay'la, tsi'mekich jeye xo!
teché'. 7Jeché' na Jas6n in koydhdmal tin K'ima'.

Ejtal jaja'tsik in ch’ikat t’ajtsal tin tak’ixtalabil an
lej pulek tak’ix romano abal in ulaltsik ke wa'ach
it i Pulek Tak’ix xu bijyab ta Jesus.

8 Tam tin ach’a'tsik ejtal jeché', an atiklabtsik ani
an awiltaldbtsik tujey ti it'ixbél. 9 Por na Jason ani
Xi K'e'ettsik jeye, in pidhna'tsik i jalbixtalab abal
ka walkatsik.

Tam ti k'wajattsik na Pablo ani na Silas ban
bitsow Berea
10 Jik’atk’i ti utsantsik na Pablo ani na Silas

k’al an kidhdablabtsik abal ka kale akal ani ka
Kk’aléchtsik Berea. Tam ti ulichtsik taja', K’'aletsik

ban ata xon ti an judiotsik in t'ajal an junkuntalab.
11Jeché' an judiotsik, alwa' iniktsik ja' ani yab jelti
xi Tesaldnika. In bach’utsik an alwa' t'ilab k’al yan-
tam 1 kulbétaldb ani tsudhey ka tsudhey in ajyalt-

sik ban T’okat Dhuslab abal kin chu'u max tsubax
lejtal xowa' u Oltsinaltsik k’al na Pablo ani na Silas.

12Taxtdm, yan belmdch xijaja'tsik ani an griegotsik
jeye. Belmdch jeye i mimlabtsik ani i iniktsik xi
exlomtetsik t'ajat. 13 Por tam ti an judiotsik xi
TesaloOnika in cho'dbna' abal na Pablo k'wajat in
t'ilal jeye nin kawintal na Dios ba jachan'an bitsow
Xi Berea, K’'aletsik jeye taja' ani in péjéxlindha' an
atiklabtsik. 14 Por an kidhablabtsik in aba' jik’atk’i
na Pablo abal ka k’ale bin waltsik an pujal. Na
Silas ani na Timoteo, jilk'ontsik Berea. 15 Juna
na Pablo K’al nin juniktsik asta ban bitsow xin
bij Atenas. Tam ti ulichtsik taja', an junkiltsik
witsly, por utsantsik k'al na Pablo abal ka witsiy

Berea ani kin utsa' na Silas ani na Timoteo abal ka
k’aletsik dhubat xon ti k'wajat na Pablo.

Tam ti K'wajat na Pablo ban bitsow xi Atenas

16 Lejat na Pablo k'wajat Atenas in aytsim na
Silas ani na Timoteo, u chalpax t’'ajat abal in
chu'tal an atiklabtsik Xi ba jachan' an bitsow in
K’ak'ndltsik t'ajat i ch’ilabtsik. 17 Jaxtdm na Pablo,
u k’alel kin t’ila' nin kawintal na Dios ban ata
xon tu t'ajnal an junkuntalab. U K'wajil jeye ti
kaw Kk’al taltsik xin k’ak’'nal a Dios ani tsudhey ka
tsudhey in t’iltsal tin kdwintal na Dios junax ch’ejel
bitsow xita'k’i kin ela'. 18 Taltsik an iniktsik xin
wewkdmtsal tin ok’tsixtalabil xu bijyab ti epikureos
ani taltsik jeye xin wewkomtsal tin ok’tsixtalabil an
estoikos, in tujutsik ti t'iloldl k’al na Pablo. Taltsik
in ulal enché"

—c¢Jant’éy awil tu utsal jeché' an inik xu kaw
t'ajat?

Ani taltsik in ulal jeye:

—In junwal jelti max xe'ech in dlnal i Ke'et
diostsik.

Jeché' tin ulaltsik, ja'ich abal in ach’altsik ke na

Pablo in t’ila]l an alwa' tilab k’al tin kwenta na
Jesus ani abal ne'ech ka ejdha ti it an chemélomtsik

k'al na Dios. 19 Jund tdm ba jun i kubtaldb xu
bijyab ti Aredpago, Xon tin ujnamal u junkunal an
tak’ixtsik ani konyat enché':

—c¢Alwa'xe' ki cho'Obna' weye jeché' an it
ok’'tsixtaldb xi tatd' a tsi'dhdl? 20 Pos wawad' i
ach’al a t'ilal xowa' yab i exbayal ani i 1é' weye ki
exbay xant’éy in 1é' kin ulu ejtal jeché'.

21 Pos ejtal xu k'wajiltsik Atenas ani an pil inik-
tsik jeye xu k'wajiltsik taja', yabtsik mas xowa'
in chalpayal, tokot kin ach’a' ani kin t’ila' an it
t'ilabtsik xu t'ilnal taja’'.

22 Kubey tam na Pablo junax ch’ejel xon ti
jaja'tsik k'wajat ban Areopago ani in ulu enché':

—Pay'lomlabtsik xi k'wajil Atenas, nand' u
chu'tal ke tatd'tsik a k’ak’ndl t'ajat a diosiltsik.
23 Abal tam tin xe'chin tin teloldl xon ta t'ajaltsik
an K'ak’naxtalab, u ela' ba jun xon ta K'wajbaltsik
an pikbaxtalab i dhuslab xin ulal enché': “Abal na
Dios xiyabiexlal.” Posjeché' na Dios xi tata'tsik a
k’ak’'nal maske yab a exldl, ja'ich na Dios xi nana'
tu t'iltsaltsik.

24’Teché' na Dios, ja'ich xin t’'ajamal an k’ay'ld ani
ejtal xowa' wa'ach; Jaja' in dhabal an walk’i' ani
ank’ay'la. Yab u k'wajil ban pulek atd xon ti Jaja'u
Kk’ak’'ndb xi t'ajadh k’al i iniktsik, 25 nibal in kd'yal
1 yejetaldb xi ne'ech ka ejtowat ka t’ajtsin k’al i
atiklabtsik. Pos Jaja' tu pidhal an ti xe'chintalab,
Jaja'tut’ajal ku dhutsumlach aniJaja' tu pidhal ejtal
xowa'iyéntsal.

26 'K’al jun tokot i inik tin t’ajamal ejtal an
atiklabtsik abal ka k'wajaytsik ba putal an chabal.
In ok’ox bijtsdmalich an ti K’ij ani an ti chabal xon
ti yejat ka k’'wajaytsik, 27 abal kin aliytsik na Dios,
jelti max baludhk’i ne'ech kin ejto kin ela'tsik,
maske tsubax K’ejle na Dios yab 6w ti kK'wajat k’al
wawa'. 28 Pos k’al tin awiltal na Dios tu xe'ech, tu
yoy'nal ani tu ejat; jun i chalpadh inik xi tata'tsik
a kidhtal in ulu enché": “Wawa' u kidhtalab k’al a
Dios.” 29Maxwawa'ukidhtalabk’al a Dios, yab ye-
jatkichalpay ke na Dios in junwal jeltijunich’ilab
xi t'ajadh k’al i oro, o k’al i plata, o k’al i t'ujub, xi
t'ajnék k’al i iniktsik xantik’i jaja'tsik kin chalpay.
30 Na Dios in kuxuy xowa' in t’aja' an atiklabtsik
xi ti we'él chabk’i' abal yab in cho'6b xant’éy in

t'ajaltsik. Por xo', in utsdl ejtal an atiklabtsik xi
putdlk’i abal kin jila'ichtsik ti walablom. 31 Pos
na Dios in bijydmalich jun i K’ij xowk’i ne'ech kin
lajundha' ejtal an atiklabtsik xi teché' ti k'ay'la k’al
ilujattalab. Ne'ech ka lgjundhatsik k’al jun i inik xi
Jaja' in takwyamal ani jeché', ejtalich in pidhamal
kin cho'ébna' xita' J&' tam ti Jajd' in ejdha’ ti it.

32Tam tin ach’a'tsik abal an chemélomtsik ne'ech
ka ejdha ti it, taltsik labidhnaxin ani taltsik in ulu
enché"

—Tayil juni ne'ech ki ontsi ki ach’a' jeché' xowa!'
a t’ilal.

33 Jilanichtsik tdm Kk’al na Pablo. 34 Por wéwnd
k’al taltsik i atiklabtsik ani belmachtsik. Jun ti éb xi
jaja'tsik, ja'ich na Dionisio, xu kidhtalab jeye k’al
xu junkunaltsik ban Aredpago. Belmach jeye jun i
mimlab xu bijyab Dadmaris ani ydn mas xita'.

18

Tam ti k'wajat na Pablo ban bitsow xi Korinto

1 Tam ti mas tayil, na Pablo kale Atenas ani
k’ale ban bitsow xin bij Korinto. 2 Taja', in ela'
jun ijudio xin bij Akila, xu chakam ban chabal xi
Ponto. Na Akila ani nin tomtal Prisila tdm t’ajat
it ti ulnektsik Korinto. Jaja'tsik tal ban chabal
Xin bij Italia, kaletsik ban bitsow xi Roma abal
an pulek tak’ix Klawdio in ulu ke yejat ka kale
Roma ejtal an judiotsik. Na Pablo kK’ale kin alna' na
Akila ani na Prisila 3 ani kom na Pablo in wit’al
jeye kin t’'aja' xowa' jaja'tsik in t’ajal, ke ja'ich
an t'ojmach k'udhk'um ata, K'wajay k’al jaja'tsik
abal ka t'6jon junax. 4 Ech’ek’i tam in K'itsdjil an
koyodxnich, na Pablo u k’alel ban atd xon tu t’ajnal

an junkuntalab, u kK'wajil kin t’ila' taja' an alwa'
t'ilab, in pakabédhal an judiotsik ani xi yabtsik u
judio jeye.

> Tam ti ulich na Silas ani na Timoteo Xi taltsik
Masedonia, na Pablo in Ontsich tam kin t’ila' an
alwa' t'ilab abal kin lej tsubk’antsi an judiotsik,
ke na Jesus, ja'ich an Kristo xi jaja'tsik K'wajat in
aytsim. 6 Por an judiotsik tujey ti it'ixbél ani ti
odhbijixtsik. In tiniy tdm nin k'udhk umil na Pablo
jelti jun i exol abal kin xalk’antsitsik ke yab alwa'
xan tin t'ajal ani in utsa'tsik enché':

—Tata'tsik ta walab max ka K'ibdha' na ejattal,
nand' yabich u kwenta. Xo'in ne'chich abal ku
t’iltsi an ti alwa' t'ilab xi yabtsik u judio.

7Kale tdm ban ata xon tu t'ajnal an junkuntalab
ani k’ale bin k'imd' jun i inik xin bij Justo. Jecheé!
aninik, in k’ak’'naljeye na Dios ani u k'wajil tin wal
an ata xon tu t'ajnal an junkuntalab. 8 Na Krispo,
xu ok’lek ban atd xon tu t’ajnal an junkuntalab
k'l ejtal nin kidhtaltsik, in bela'tsik an Ajatiklab.
Belmach jeye yan i atiklabtsik xi taja' Korinto tam
tin ach’a'tsik jeché' an alwa' t’ilab ani pujantsik.
9Juniakal, na Pabloin chu'ujunixalk’antsixtalab
xon ti utsan enché' k’al an Ajatiklab:

—Yab ki jik’ey, ka Ontsi ka t'ila' nu kdwintal ani
yab ki chamk’an. 10 Nand' in k'wajat k’al tatd'
ani yab xita' ne'ech kin ejto ti ki t’ajtsi jun xata'
yab alwa', pos u ko'ol yan i atiklabtsik ba jeché' an
bitsow xi ne'echtsik ti kin bela'.

11 Anchan', na Pablo k'wajay taja' Korinto jun i
tamub Kk’al ch’ejel, in ok’tsal an atiklabtsik an tin
kawintal na Dios.

12 Por jachan' i K’ij, tam ti na Galiéon k'wajat
ti pulek awiltaldb Akaya, an judiotsik junkun
abal kin péjey na Pablo. Juna xon tu t’ajnal an
ldjundhaxtaldb 13 ani utsan enché' an pulek aw-
iltalab:

—]Jeché' an inik xe'ech in utsdl an atiklabtsik ke
yejat kin k’ak’na' na Dios k’al jun i k’ak’'naxtalab xi
yab in junwal jelt xan tin ulal nin tak’ixtal na Dios
Xin jildm dhutsadh na Moisés.

14 Ne'chich jeye t’ajat ka kdwin na Pablo, tam ti
na Galion in utsa' enché' an judiotsik:

—Judiotsik, max ja'ichak jun i walastalab o jun i
at’axtalabxowa'int’ajdmal jeché'an inik, ne'ech tu
exbantsitsik xowa' ka ulu; 15 por kom i t'ilabk’i ani
1 bijlabk’itsik xowa' a kdwlixndl ani k’al tin kwenta
jeye na tak’ixtalabiltsik, awil ka lejkiy tata'k’itsik,
nand' yab u 1é' tin lgjundhom Kk’al jeché' xowa'
tata'tsik a kawlixndl.

16 Ani in utsa' tdm ka kaléchtsik eléb ejtal ti
éb. 17 Na Sostenes, an inik xu ok’lek ban ata xon
tu t'ajnal an junkuntaldb yak’'wan Kk’al xi ta' ti
k'wajattsik ani cha'wat taja' tin tamét an pulek
awiltalab. Por na Galidn yab in t’aja' ti K'ij ejtal
jeché'.

Na Pablo witsiy Antiokia ani in tujuch tin oxtsil ti
k’alel owdha' ti t'iltsix . ) ]
18 Na Pablo k’'wajay bél owat Korinto. Mas tayil,

in utsa'ich tdm an kidhdblabtsik abal ne'chich ani
balinich tam ban tan abal ka k’ale ban chabal
xi Siria junax Kk’al na Prisila ani na Akila. Ban

bitsow xi Senkrea, tam ti yabél balnék ban tan, na
Pablo olilin abal kin t’aja' jun xata' xowa'in ulumal
ne'ech kin t’aja'. 19 Tam ti ulichtsik ban bitsow xi

Efeso, na Pabloinjila'na Prisila ani na Akila. K’ale
ban ata xon tu t’ajnal an junkuntalab ani kawin
k’al an judiotsik xi taja' u junkunal. 20 Pakabédha
k’al an judiotsik xi taja' abal ka k'wajay nakat
i kKij k’al jaja'tsik, por na Pablo yab in le'na'.
21Chapnédhomdch tokot na Pablo abalne'chich ani
in utsa'tsik enché':

—XKao'ol kin K’ale Jerusalén abal ku ajibna' an ajib
xi exomich ti K'unel; por ne'ech juni kin witsiy
abal tu alna'tsik ti it, max na Dios anchan' tin 1é'.

Tayil, na Pablo balin ban tan ani kale Efeso.
22 Tam ti ulich Sesarea, na Pablo pa'ay ban tan ani
K’ale Jerusalén abal kin chapnédha' an belomtsik.
Tayil k’ale jeye Antiokia. 23 Tam ti k'wajach wé' i
K’ij Antiokia, kale juni ani xe'chin kin loniy juntsik
ti juntsik an bitsowtsik xu tak’nal Galasia ani xi
Frijia, in punk'untsaltsik abal yab kin jila' ti be-
lom.

Na Apolos xe'chin Efeso ti t'iltsix

24 Tam ti jachan' i Kij, ulich Efeso jun i judio
xu bijyab ta Apolos, xu chakam ban bitsow xi
Alejandria. Jeché' na Apolos, ja'ich jun i alwa'
t’iltsix tin kdwintal na Dios ani in exlal t'ajat alwa'
an T'okat Dhuslab. 25]aja' ok’'tsidh t’'ajat alwa' tin
tsubaxtalabil an Ajatiklab, u t’iltsix k’al yantam i
kulbétalab ani u ok’tsix k’al yantam i tajaxtalab
k’al tin kwenta na Jesus, maske jaja' tokot in exlal
nin pujaxtalabil na Juan. 26 Na Apolos k'wajay ti
t’iltsix ban ata xon tu t'ajnal an junkuntalab k’al
ni jun i jik'ib; por tam ti ach’an k’al na Prisila
ani na Akila, jund pilk’i ani wiltsin mads tajax tin
tsubaxtaldbil na Dios. 27 Tayil, tam ti na Apolos in

ulu abal ne'ech ban chabal xi Akaya, tolmiyat k’al
an kidhdablabtsik ani in abtsitsik jun i dhutsadh uw
abal an belomtsik xi taja', xon tin utsal abal kin
bach’utsik alwa' na Apolos tam ka ulich. Tam ti
ulich Akaya, in tolmiy t’ajat xi belmamadhichtsik
k’al tin kwenta nin alwa'tal na Dios. 28 Na Apolos
in xalk’al tin tamét an atiklabtsik abal uk’pinék ti
Kk’'wajat an judiotsik k’al tin kwenta na Jesus. In
xalk’antsalk’al junitsubaxtaldb xiyab xita' ne'ech
kin ejto kin ulu ke yab ani' ani in Oltsaltsik ban
T’okat Dhuslab, ke na Jesus ja'ich an Kristo xi
K'wajattsik in aytsim.

19

Tam tina Pablo ulich Efeso

1 Lejat na Apolos k’'wajat Korinto, na Pablo
wat’ey ban kwentsaltsik xi k'wajat ban ch’énlom
ani ulich Efeso, xon tin ela' chab 6x i belomtsik.
2 Konyattsik enché'k’al na Pablo:

—¢A bach’utsikxe' an T'okat Ejattalab tam ta
belmach?

Tok’ontsik enché'

—Nibal i ach’amal ela' max wa'ach i T'okat Ejat-
talab.

3Konyattsik tdm juni enché' k’al na Pablo:

—Pos, ¢jant’om pujaxtalab a bach Umaltsik?

Jaja'tsik tok’on enché":

—Wawa' u pujan jelt xan tin ulu na Juan.

4Utsantsik tdm enché' k’al na Pablo:

—Ani' K'ejle, na Juan in pujyamal xin jilalichtsik
ti walablom, por in utsaltsik abal yejat kin bela' xi
ne'ech ka tsich mas tayil ké jaja'. Jecheé' xi k'wajat
in t’ilal, ja'ich na Jesus, an Kristo.

> Tam tin ach’a'ichtsik jeché', pujyattsik tin bij
an Ajatiklab Jesus. 6 In k'wajba' tdm nin k'ubak na
Pablo bin éb jaja'tsik ani ulich an T’okat Ejattalab
ba jaja'tsik. Kawintsik k’al 1 k’e'et kawintalab ani
in tilaltsik i t'ilab xu pidhnal kin ulu k’al a Dios.
7Lajuchdab x6na' an iniktsik xin exbay xowa' utsan
k’al na Pablo.

8 Tin nakil 6x a ich’, na Pablo in Ontsi ka k’ale ban
atd xon tu t'ajnal an junkuntaldb. Taja'in wilal
ani in t'ilal nin kawintal na Dios k’al ni jun i jik’ib.
In pakabédhdl an atiklabtsik abal kin exbay xan tu
tak’ix na Dios. 9 Por taltsik in chapikmédha' nin
itsich ani yab in le'na'tsik ti belom, tokot in at'ax

t’ilaltsik an it ok’tsixtalab tin tamét an atiklabtsik.
Pilmé tdm na Pablo k’al jaja'tsik ani in juna' an

belomtsik ba jun i atd xon tu t'ajnal i exoblach.
Jeché' an atd, in dhabal jun in inik xin bij Tirano
ani taja' ti ok’tsixin na Pablo tsudhey ka tsudhey.
10 Anchan' tin éntsi kin t'aja' na Pablo tin nakil chab
1 tamub, jaxtdm ti ejtal an atiklabtsik xu kK'wajil
ban chabdl xi Asia, i judiotsik ani i griegotsik, in
ach’a' nin tsubaxtalabil an Ajatiklab Jesus. 11 Na
Dios in pidhal ti awiltalab na Pablo abal kin t’aja’
i pakdha'labandhaxtaldb. 12 Wat’ats t'ajat, ke asta
i panyuelotsik o i K'udhk’'umtsik xin takdmal o in
wetndmal na Pablo, u juntsinal an ya'ultsik. Tam
kin taka' an ya'ultsik, u jelél k’al an yaw'lach xin
ko'oltsik ani an at’ax ejattalabtsik u kalel jeye.

13 Por taltsik i judiotsik xi xe'ech ti kdldhax at’ax
ejattalab ban atiklabtsik, in lena' kin éntsi tin bij an
Ajatiklab Jesus abal kin kaldhaxna'. In utsal enché'
an at’ax ejattalabtsik:



HECHOS 19:14 Ixxxi HECHOS 19:22

—Tin bij na Jesus xi xe'ech in t’ilal na Pablo, tu
utsal ki kaletsik.

14 Jeché' ja'ich in t’ajal xi buk an iniktsik xu
chakamlabtsik k’al na Eseba, junijudio xija'ich jun
ti éb in ok’lékil an pale'tsik. 15 Por tam tin utsa'tsik
anchan', tok’oyat enché' k’al an at’ax ejattalab:

—Na Jesus u exldl ani u exlal jeye xitam ja' na
Pablo; por tata'tsik, ¢jita'tsik teye?

16 TAmk’i jachan', an inik xon ti K'wajat an at’ax
ejattalab, t'ikchon xon ti jaja'tsik kK'wajat ani kom
likat t’ajat, atatsik ejtal ti éb. Cha'wattsik t’ajat,
ch’ojbédha ani chilim ti kaletsik ti &dhil ba jachan'
an atd. 17 Ejtal an judiotsik ani an griegotsik xu
k'wajil taja' Efeso, in cho'dbna' jeché'; jaxtam ti
jik'eytsik t’ajat ani in pubédhantsaltsik tin bij an
Ajatiklab Jesus.

18 Anil jeye, yan xi belmamadhichtsik, u ulel kin
Olna' an walastalab xin t'ajamaltsik ti we'él chabk’i'.
19 Xu dhimantsikwi'ik, in tsi'dhal nin dhutsadh

uwiltsik ani in tsikal tin tamét an atiklabtsik. Tam
ti kaldhantsat xat'wa' in jalbil jachan' an dhutsadh

awtsik, in bajaw nin jalbil, chab inik laju mil i
tumin xi t'ajadh K’al i plata. 20 Ani anchan', nin
tsubaxtalabil an Ajatiklab ne'ech u buk’el u buk’el

ani u xalk’anal nin awiltal. .
21 Tam ti m4s tayil, na Pablo in ulu abal ne'ech

kin alna' an belomtsik xu k’'wajil ban chabal xi
Masedonia ani xi Akaya ani kin Ontsi an bél asta
Jerusalén. Inulujeye ke tam kin alna'ich Jerusalén,
ko'ol ka k’ale jeye Roma. 22In aba' tdm Masedonia
chab nin tolmiwaltsik, na Timoteo ani na Erasto,
lejatjaja'jilk’'on bél wé'iK’ij Asia.

An péjéxtalab xi Efeso

23 Tam ti jachan'i K’ij, wa'chin jun i kdwlixtalab
pulek k’al tin kwenta an it ok’tsixtaldb. 24Jachan'
an kawlixtaldb, in t’aja’ jun i inik xin bij Demetrio
xin t’'ajal i ch’ilabtsik k’al i plata. Jeché' an inik in
t'ajal i ts’itsik ch’ilab xin junwal jelti an ata xon tu
k’ak’'nab an ajatiklab xu bijyab Diana ani yandha'
t'ajat in 4tdl xu t'ojnaltsik k’al jaja'. 25 Pos in junku
nin t'ojnaliltsik k’'al xi k’e'ettsik xi jayéchk’i jeye in
t'ojlabil ani in utsa'tsik enché":

—Ja'ubtsik, a cho'Obichtsik ke k’al jeché' an t’ojlab
i 4tdl t'ajat an tumin; 26 por xo', a chu'taltsik ani a
ach’altsik, ke jeché' na Pablo xe'ech in ulal ke an
ch’ilabtsik xin t’ajal an iniktsik, yab i dios. Yanich i
atiklabtsik in t’ajamal kin bela' anchan', yab tokot
teché'k’i Efeso, anil jeye putalki ban chabal xi
Asia. 27Jeché'yab t'ajat alwa' abal ne'ech ti ku ojtsi
jeché' an ti t'ojlab xi ko'ol. Yab tokot jeché'k’i, an
ata xon tu K'ak’ndb an ajatiklab xu bijyab Diana,
yabich jeye ne'ech ka t’ajan ti k’ij tayil. Anchan',
ne'ech tam ka pojkantsatich tin pubil jeché' an
ajatiklab xu k’ak’nab k’al ejtal wawa' xu kK'wajil ban
chabal xi Asia ani k’al xu k’'wajiltsik jeye putalk’i an
k'ay'la.

28 Tam tin ach’a'tsik jeché', chakuytsik t’ajat ani
kawidh tin ulutsik enché"

—iPulek an ajatiklab Diana, xu k’ak'nab k’al
wawad' xu k'wajil teché' Efeso!

29Wa'chin tadm i péjéxtaldb ba jachan' an bitsow.
Yak'wan na Gayo ani na Aristarko, chab i iniktsik
xu k'wajil Masedonia xi junkimte k’'al na Pablo
ani bodhodhdl ti junatsik asta xon tin ko'yal an
junkuntaldb an atiklabtsik. 30 Na Pablo in 1é'wi'ik
ka ochich taja'abal ka kawin k’al an atiklabtsik, por

yab walka k’al an belomtsik. 31 Anil jeye, taltsik
nin ja'ub na Pablo xu awiltaldbtsik Asia, in abna'
ka pakabédha na Pablo abal yab ka ochich taja'.
32 Lejat ba jachan' an junkuntalab, an atiklabtsik
k’e'etich K’e'etich xant’éy in ulaltsik kawidh abal
u chakultsik ani yan an atiklabtsik xi yab in cho'ob
xant’ok’i ti junkunék. 33 Por taltsik xi ta' ti k'wajat
taja' in Oltsi na Alejandro xant’ok’i tin kwenta tin
t'ajaltsik anchan'. Jeché' na Alejandro, ja'ich xi
nixk’a ka ochich tin tamét an atiklabtsik k’al an
judiotsik. Na Alejandro in utsa' an atiklabtsik k’al
in K'ubakk’i abal ka chamk’an kom jaja' in 1é' ti
kaw ani kin ulu ke yab jaja' an judiotsik in tujum
jeché'. 34 Por tam ti chu'tat abal jaja' u judio jeye,
k'wajaytsik ti dhajnal enché' chab x6na'i ora:

—iPulek an ajatiklab Diana xu k’akmab k’al
wawa' xu k'wajil teché' Efeso!

35Tam ti an dhutsum xi ba jachan' an bitsow in
ejtoch kin chamk’a' an atiklabtsik, in ulu enché':

—Pay'lomlabtsik xi k'wajil Efeso, putal an K’ay'la
in cho'ob ke jeché' an bitsow xi Efeso k'wajat
punk’udh abal kin beletna' an ata xon tu k’ak’'nab
an ajatiklab xu bijyab Diana ani ka beletnantsat
jeye an tin ch’ilabil xi tdl ba na Jupiter. 36 Kom
yab xita' ne'ech kin ejto kin ulu ke jeché' yab
ani', ki chamk’antsik ani yab xata' ka t’'aja'tsik
max yab a chalpaydmaltsik ok’ox alwa'. 37 Pos
jeché' an iniktsik xi tata'tsik a tsi'dhamal, yab in
odhbijydmal nibal in at’ax t’ildmal ni ajatik Diana.
38 Max na Demetrio ani nin t'ojndliltsik waltsidh
k’'al jun xita', jaxtamich ti wa'ach i lGjundhomtsik
ban ata xon tu t'ajnal i Ijundhaxtalab; awil Kin
utsbiy taja' ani ka lejkintsik alwa' jelt xan tin

ulal an tak’ixtaldb. 39 Ani max a ko'ol bél K'e'et
xant’éy ka lejkiytsik, yejat ka le]klyt31k ba jun i

junkuntaldb; 49yab ta' ku utsan ke wawa'it’ajal ka
péjéxin an atiklabtsik k’al xowa' tdmun x0'. Pos yab
wa'ach ni jun i tsubaxtalab xi ne'ech ki ejto ki ulu
max ku konyat xant’6k’i tin kwenta ti t’ajan jeché'.

41 Tam ti ok’on kin ulu jeché', in utsa' tam an
atiklabtsik abal ka k’aléch.

20

Anbeldch xin t'aja' na Pablo ban chabdl xi Mase-
donia ani xi Gresia
1 Tam ti ok’onich an péjéxtaldb, na Pablo in
kaniy an belomtsik abal kin pidha' chab ox ti
tak’ixtalab. Tayil, tam ti ok’onich kin pidhna'
jeché' an tak’ixtalab, in chapnédha'ichtsik tam k’al
jun 1 muluk’'naxtalab ani k’aléch tam Masedonia.
2In alna' putdlk’i an kwentsaltsik xi ba jachan' an
chabal, in pakabédhdl t’ajat an kidhablabtsik k’'al
nin kawintal ani mds tayil ulich Gresia. 3 K'wajay
taja' 0x a ich’. Tam ti ne'chich t'ajat ka balin
ban tan abal ka k’ale Siria, na Pablo in cho'obna’
Xant’éy tu le'nab ka t’ajtsin k’al an judiotsik abal u
at’nal. Jaxtam tin chalpay abal mas alwa' ka witsiy
belal ani wat’ey juni Masedonia. 4 Junikna k’al
na Sopater xu k'wajil Berea xu chakamlab k’al na
Pirro, na Aristarko ani na Segundo xu k'wajiltsik
Tesaldnika, na Gayo xu k'wajil Derbe, na Timoteo,
na Tikiko ani na Tréfimo xu k'wajiltsik ban chabdl xi
Asia. >Jeché'an kidhablabtsik okxin ani tu aytsitsik
ban bitsow xi Troas. ¢ Tam ti ok’onich an ajib
xowK'i tu k’apnal an pan xi yab jilbédhats k’al an
jilbédhaxtalab K’'oye, u kale Filipos k’al i tan ani tin

bd'lab a K'itsa, 1 bajawtsik ban bitsow xi Troas. U
k'wajay taja' buk a K’itsa.
Na Pablo in dlna' an bitsow xi Troas

7 Tin jidhtal K'itsdjil an semana, u junkun abal
ki péjchixna' an pan ani na Pablo in ok’tsal an
belomtsik. Kom tam jun tsudhelom ne'ech ka
k’aléch, in Ontsi ti kaw asta ti ch’ejlan an akal.
8 Xon tu junkunék, ja'ich ba jun i altad xi k'wajat
ba jun i puntsix atd xon ti k'wajat let'ot’dl yan i
tajbaxtaldbtsik 2 ani jun i kwitdl inik xu bijyéb ta
Ewtiko, buxul ban bentana. Kom na Pablo owéch
t'ajat ti ok’tsix, an kwitdl in le'na' t'ajat ti wayal,
wayich uk’pidhk’i ani kwajlan ban puntsix ata.
Nin t'ek’l, ja'ich in oxtal in puntsil jachan' an ata
ani chemnek ti dhayan. 10 Pa'ay tdm na Pablo,
kwachiy xon ti k'wajat an kwitdl, in muluk’na' ani
in utsa' enché' an kidhablabtsik:

—TYab ki jik’eytsik, yab chemnek.

11 K’adhiy tam juni na Pablo, in peja' an pan, in
K’aputsik ani in Ontsi ti ok’tsix asta ti tsudhey. Tayil
k’aléch tam. 12 An kwitdl ejat ti jund ani ejtal u
kulbéltsik ti jilk’on.

Anbelach xin t'aja' na Pablo ban bitsow xi Troas
asta Mileto

13 Wawa' u okxin ani u k’ale k’al i tan asta Ason
abal ki iK’i' na Pablo abal anchan' tin ulumal kom
jaja' belal tin le'na' ka k’ale. 14 Tam tu élaxin
Ason K’al jaja', balin jeye ban tan k’al wawa' ani
u K'ale Mitilene. 15 U kale taja' ani tam ti jun
tsudhelom, u wat’ey tin tamét an chabal xin bij
Kio. Tam ti jun tsudhelom juni, u ulich Samos, xon
tu kubéltsik an tan. U koyoch Trojilio ani tam ti
jun tsudhelom tam tu beléch putal a K’itsa, u ulich

Mileto. 16 Anchan' ti t’aja' abal na Pablo yab ka
k'wajay nakat i K’ij Asia. Yab in le'na' ka k’ale
Efeso, pos jaja' in 1é' ka ulich jik’at Jerusalén ani
max in ejtowalak ka ulich jik’at, in 1é' ka k'wajay
taja' tam kin bajaw in K’itsajil an Pentekostés.

_Ant’ilabtsik xin t'iltsina Pablo an ok’lek belomt-
stk xi Efeso
17 Tam ti na Pablo k'wajat Mileto, in abna' ka
kanyat an ok’lek belomtsik xi Efeso 18 ani tam ti
ulichtsik, in utsa' enché':

—Tata'tsik a cho'ob alwa' xan tin kK'wajay asta
tin ulichk’i teché' Asia. 19 Ech’ek’i in kK'wajay
k’al tatd'tsik u t’0jontsal an Ajatiklab k’al yantam i
cha'attalab, k’al yantam i uk’il ani k’al yantam i
taktamixtalab xin t’ajtsin k’al an judiotsik abal in
1é' ti kin t’ajtsitsik xowa' yab alwa'. 20 Por yab
u jila' tu tiltsitsik ni jun xata' xowa' alwa' abal
tata'tsik, tu ok’tsitsik yanil ta éb ani ta K'imda'k’i
jeye. 21 Xu judiotsik ani xi yabtsik u judio, u
utsdmalichtsik ke yejatich kin jila' ti walablom,
kin alich na Dios ani kin bela'ichtsik ni Ajatik
Jesukristo. 22 Pos x0', in ne'ech Jerusalén kom
anchan'tin usnal k’al an T'okat Ejattalab aniyabu
cho'éb xant’éy ne'ech ku tamu taja'. 23 Xowa' tokot
u cho'db, ja'ich ke putalk’i an bitsowtsik xon ti kin
k’ale, an T'okat Ejattalab tin utsal abal in aytsimte
k’aliwik’axte' ani k’al yantam i yajtsiktalab. 24 Por
nand' yab in k'wajat tin chalpax k’al jeché' nibal
u ajyal tubd' max kin chemdha. Tokot u 1é' ku
ejto ku ok’oy k’al yantam i kulbétalab, an t'ojlab
Xi tin punk’'untsamal an Ajatiklab Jesus, xi ja'ich

abal ku t’ila' an_alwa' tilab kK’'al tin kwenta nin
k’anidhaxtal na Dios.

25°Xo' in k'wajat u chalpayal ke ni jun xita' xi
tata'tsik, xi tu t’iltsdmalichtsik xan tu tak’ix na Dios,
yab ne'ech ki witsiy ti kin chu'utsik. 26 Jaxtam,
tu utsdltsik xo', ke yabich u kwenta max jun xita'
xi tatd'tsik yab in bela', 27 pos tu t’iltsdmalichtsik
ejtal xowa'in 1é' na Dios kin chu'u ka cho'dbna'tsik
ani yab tu chintsamaltsik ni jun xata'. 28 Jaxtam tu
utsaltsik ka beletna'tabd'. Ka beletna'tsik jeye ejtal
an belomtsik xon ta k'wajbadh ta ok’lektsik k’al an
T’okat Ejattalab abal ka beletna' an kidhablabtsik
xin beldlich an Ajatiklab, xi Jaja' in ch’a'yamalich
k’al nin xich’al. 29 Nana' u cho'éb alwa', ke tam
kin k’aléch, ne'ech ka tsich K’e'ettsik xi ne'ech kin
le'na' kin ojtsi tin chalab an belomtsik. Jeché'tsik,
in junwal jelti an padhumtsik xin k’apal an bor-
rego. 30 Ani ba tatd'tsik a kidhtal, ne'ech ka kale
taltsik xi ne'ech kin ok’tsixna'i k’ambixtalab abal
jaja'tsik in 1é' ka wéwnd k’al an belomtsik. 31 Ka
ko'oytsik t'ajat 1 kwenta, ka chalpay abal tin nakil
Ox 1 tamub, akal i k’ij, yab u jildmal tu tak’iytsik
juntsik ta éb. Juntsikil asta k’al i uk’il in K'wajil tu
tak’iytsik.

32 ’Ani xo' kidhdablabtsik, tu k'wajbaltsik bin
k’'ubak na Dios ani bin tsubaxtalabil nin alwa'tal.
Na Dios in ko'ol in chép abal ti ki likedha'tsik ani
abal ti ki pidha'tsik teye xowa' in ultimal ne'ech
kin pidha' xu dhabaldabichtsik k’al Jaja'. 33 Yab u
lét’endhantsdmal tin tuminal nibal tin Kudhk umil
jun xita', yab u t'ajdmal anchan'. 34 Tatd'tsik a
cho'éb alwa' ke nand' in t'6jnék neye k’al u k'ubak
abal ku kd'oy xowa' u yéntsal ani abal ku ejto jeye

ku tolmiytsik xi k'wajat k’al nand'. 35 Ech’ek’i tu
ok’tsdmaltsik ke anchan' ti yejat ku t'6jon abal ki
ejto ki tolmiy an ch’ojontdltsik. Ka chalpomtsik nin
kawintal ni Ajatik Jesus, tam tin ulu enché': “Mas
t'ajat K’ijidh ki pidhna', ke ki bachu.”

36 Tam ti ok’onich kin ulu jeché', na Pablo
tudhlan ani 6lan Kal ejtal jaja'tsik. 37 K'al ej-
tal ti uKintsat t'ajat na Pablo, muluk'na ani
ch’'uch’bayat. 38 T’e'pintsik t’ajat abal in ach’a' ut-
san ke yabich mas ne'ech ka witsiytsik kin chu'u.
Tayil, junikndjich tam asta xon ti k'wajat an tan.

21

Tam tina Pablo K’'aléch Jerusalén

ITam tijila'ich an kidhablabtsik, u balin ban tan
ani u kK’ale in lujtal Kos. Tam ti jun tsudhelom, u
k’ale Rodas ani tam ti taja'ich tu k'wajat, u kK'ale
Patara. 2 Taja' Pdtara, i ela' jun i tan xi ne'ech
Fenisia, ubalinbajachan'antananiuk’ale. 3Tam
tu wat’elich, i chu'u an chabal xin bij Chipre xi
Kk'wajat ban ja'; u chaw'kK’in ti ejat ani i Ontsi an
belach asta Siria. Kom an tan ne'ech kin akiy
i kitalab ban bitsow xin bij Tiro, u ochich taja'.
4 Taja' Tiro, i ela' an belomtsik ani u k'wajay buk
a K’itsa k’al jaja'tsik. Jaja'tsik, ijtsidh k’al an T’okat
Ejattalab, in utsa'tsik na Pablo abal yab alwa' ka
k’ale Jerusalén. 5 Por tam ti kidhéch jachan' xi buk
a K’itsa, u kale. Ejtal an belomtsik, k’al nin tom-
taltsik ani nin chakamiltsik, tu junikna' asta tu kale
ban bitsow. Taja' tin wdl an pujal, u tudhlan ani u
Olan. 6 U chdpnédhdxin tdm K'al i muluk’'naxtalab,

u kK’adhich ban tan ani jaja'tsik, witsichtsik jeye tin
Kima'.

7U ulich Tolemayda xon ti ok’éch an belach ban
ja' xi tuju Tiro. Taja' Tolemayda, i chapnédha'
an kidhablabtsik ani u k'wajay Kk’al jaja'tsik jun a
K’itsd. 8 Tam ti jun tsudhelom, na Pablo ani xi ta' tu
k'wajat k’al jaja', u kale ani u k’ale ban bitsow xin
bij Sesarea. Tam ti taja'ich tu k'wajat, u K’ale bin
K'ima' na Felipe. Jeché' na Felipe, ja'ich an t’iltsix
alwa' t'ilab ani jaja', ja'ich jeye jun ti éb xi buk an
tolmix belomtsik. Taja' tu koydch tin kK'imd'. 9 Na
Felipe in ko'ol ché' in tsidhdniltsik yab tomkidh,
jachan' an tsidhantsik in t’ilal i tsubaxtalabtsik xu
ijtsinal k’al a Dios. 10 Tam tu k'wajinekich taja’
chdb o0x a K’itsd, ulich jun i t’iltsix xi tal Judea xu
bijyab ta Agabo. 11Jeché' an tiltsix, tsimek abal ti
ku alna'. In téyna' an ot’ xi K’al tin wik’al nin tsukul
na Pablo, in wik’a' nin akan ani nin k’'ubak jeye
k’al jachan'an 6t’ ani in ulu enché"

—An T'okat Ejattalab in ulal abal enché' ti
ne'ech ka wik’an k’al an judiotsik tuwa' Jerusalén
xin dhabal jeché' an 6t” ani ne'ech ka pidhna ban
pil iniktsik.

12 Tam ti ach’a' jeché', wawd' ani xu k’'wajiltsik
Sesarea, i pakabédha' na Pablo abal yab ka k’ale
Jerusalén. 13 Por na Pablo tok’on enché':

—¢Jant’0k’l ta uk’naltsik ani tin t'e'pindhaltsik?
Pos nana' u pidhnal tuba' yab tokotk’i abal kin
wik’an, asta abal kin chemdha jeye Jerusalén k’al
tin kwenta an Ajatiklab Jesus.

14 Kom yab i ejto ki tamk’uy, yabich mds xata' ti
utsa'. Tokot i utsa' enché"

—XKa t’ajan Xan tin 1é' an Ajatiklab.

15 Tam ti wat’éch chéab 6x a K’itsd, u t'ojojon ani
u k’aléch tdm Jerusalén. 16 U juniknd k’al chab 6x
i belomtsik xu k'wajil Sesarea ani k’al jaja'tsik,
ta' jeye ti ne'ech jun i inik xi Chipre tu chakam
Xu bijydb Mnason. Jeché' an inik, owenekich ti
belmamadh ani taja' tine'ech ku koydch bin K'ima'.

Na Pablo in dlna' na Jakobo

17 Tam tu ulich Jerusalén, an kidhablabtsik tu
bachu k’al yantam i kulbétaldb. 18 Tam ti jun
tsudhelom, na Pablo junax k’al wawa', u k’ale ki
alna' na Jakobo ani ta' jeye ti K'wajat taja' ejtal an
ok’lek belomtsik. 19 Chapnédhdtsik k’al na Pablo
ani t'iltsintsik ejtal xowa' in t’ajdmal na Dios k’al
jaja' ban atiklabtsik xi yabtsik u judio. 20 Tam tin
ach’a'tsik, in pubédhantsi tin bij na Dios ani utsan
enché' na Pablo:

—Alwa'ich at kidhab, a chu'tal ke wa'chich yan
I mil i judiotsik xu belomich, por ejtal jaja'tsik
in Ontsal kin ulu ke yejat ka Ontsin ka wéwna nin
tak’ixtal na Dios xin jildm dhutsadh na Moisés.
21 Usnékichtsik ke tatd', a ok’tsal an judiotsik xu
k'wajil ban pil bitsowtsik, ke yabich yejat kin
weéwna' nin tak’ixtal na Dios xin jilam dhutsadh
na Moisés. Ke a utsaltsik jeye ke yabich yejat kin
ex0liy nin chakdmiltsik nibal kin wéwna' xowa' in
ujndmal in t'ajal nin weje' pakéliltsik. 22 ;Jant’éy
a ulal k’al jeché? Pos an atiklabtsik ne'ech ka
junkun tam kin ach’a' abal teché'i ulnek. 23 Wawa'
i chalpayal abal mas xo' alwa' ka t’aja' enché':
Wa'ach teché' k’al wawad' ché' i iniktsik xin lej
tsubax utsamal a Dios ke ne'ech kin t’aja' xowa' in
ulumaltsik. 24 Ka juna'tsik k’al tatd', ka t'okedha’

taba' junax K’al jaja'tsik ani tatd' ka jalbiy xowa'
jaja'tsik ne'ech kin paku. Tayil awil ka olilintsik.
Anchan', ejtal ne'ech kin cho'6bna' ke yab tsubax

xowa' usnéktsik k’al tatd' ta kwenta. Ne'ech kin
chu'utsik abal a Ontsal teye ka wéwna' nin tak’ixtal

na Dios xin jildm dhutsadh na Moisés. 25 Por k’al
tin kwenta xi yabtsik u judio xi belmamadhich jeye,
1 dhutsuntsamalich ke yab yejat ka k'wajaytsik ti
chalpax Kk’al jeché'. Tokot yab kin Kaputsik in
t'u'al i ko'néltsik xi pikbantsidh an ch’ilabtsik, yab
kin k’aputsik i xich’, yab kin K'aputsik in t'u'ul an
ko'néltsik xi k'uch’édhatsk’i ani yab xita' ka junkun
k’al xi yab in tomtal.

Yak’'wan na Pablo ban pulek atd xon tu K'ak’nadb

na Dios

26 In juna' tdm na Pablo xi ché' an iniktsik ani ti
jun tsudhelom, in t'oko tinba' junax Kk’al jaja'tsik.
Tayil ochich ban pulek atad xon tu K'ak’'ndb na
Dios abal kin ulu xowk’i ti ne'ech ka ok’on an
t'okeltalab. Jeché', ja'ich xowk’i ti ne'ech kin
k'wajba'tsik an pikbantsixtalab juntsik ti éb.

27 Por tam ti wé'ich u k’ibel ka kidhey xi buk
a Kitsa, chu'tat na Pablo ban pulek ata xon tu
k’ak’'nab na Dios k’al chab 0x i judiotsik xu kK'wajil
Asia ani in péjéxlindha' an atiklabtsik. Yak'wan na
Pablo 28 ani in ulutsik kawidh enché':

—iPay'lomlabtsik xiIsrael, ti ku tolmiy! Jeché'an
inik, ja'ich xi xe'ech putalk’iin ok’tsal an atiklabtsik
abal kin pojka' ni at kidhtal, nin tak’ixtal na Dios
xin jildm dhutsadh na Moisés ani jeché' an pulek
atdxontuk’ak’nabnaDios. Aniljeye, in 6dhamalich
bajeché'an pulek atd xon tu k’ak’'ndb na Dios chab

Ox 1 griego ani anchan!, in ch’o'yalich jeché' an
t'okat alta.

29 Jeché' tin ulutsik anchan', kom chu'udh na
Pablo mas ok’ox ban bitsow junax k’al na Trofimo,
xu k’'wajil Efeso aniin chalpayaltsik ke na Pablo in
0dhdmal ban pulek ata xon tu k’'ak’'nab na Dios.

30 Ejtal an atiklabtsik xu k'wajil ba jachan' an
bitsow, ch’akay ani jik’atk’i ti tsichtsik. Yak’'wan
na Pablo, bodhyat ka kale bin elébil an pulek ata
xon tu K'ak’'ndb na Dios ani jik’atk’i ti mapyat an
wi'lebtsik. 31 Ule'ndbich t’'ajat ka chemdhad, tam tin
cho'ébna' an pulek ok’lek soldadotsik abal ejtal an
atiklabtsik xi ba jachan' an bitsow xi Jerusalén, u
chakul ti k'wajattsik. 32 Tam ti an pulek ok’lek sol-
dadotsik in cho'ébna' abal u chakul an atiklabtsik,
in junku an soldadotsik ani an ok’lek soldadot-
sik jeye ani adhik ti k’aletsik xon ti k'wajat an
atiklabtsik. Tam ti chu'tat an pulek ok’lek sol-
dadotsik ani an soldadotsik jeye, in kubdha'tsik ti
pewex an ta Pablo. 33 Utey tdm an pulek ok’lek sol-
dadotsik, in yak'wa' na Pablo ani in ulu ka wik’an
k’al chabipat’al. Tayil konyatich tam xitam ja'jeye
anixant’éyint’ajdmal. 34Por an atiklabtsik k'e'etich
Ke'etich xant’éy in ulaltsik kawidh, jaxtam an
pulek ok’lek soldadotsik yab xata' in ejtowal kin
exbay abal u xakwakwadl t’'ajat an atiklabtsik ani
in abna' ka juna na Pablo ban atad xon tu k’'wajil
an soldadotsik. 35 Tam ti ulich bin k’oydbil jachan'
an ata, kitna na Pablo k’al an soldadotsik abal
an atiklabtsik u cha'uxichtsik t'ajat; 3¢ kom an
atiklabtsik ejtal wéwnaxnék ani kawidh in ulaltsik
enché"

—iKa chemdha!

Na Pablo in lo'wal tinbd' tin tamét an atikldbtsik
37 Tam ti ne'chich ka 6dha na Pablo ban atd xon
tu K'wajil an soldadotsik, in utsa' enché' an pulek

ok’lek soldadotsik:

—¢Awilxe' tu utsa' jun xata'?

Tok’ oyat enché' k’al an pulek ok’lek soldadotsik:

—¢A ejtowalxe' ta kaw griego? 38 Tam, syabxe' pé
tata' an inik xi Ejipto in chabalil, xi jun i K’ij in tuju
jun i péjéxtalab ani in juna' ban chabal xon ti yab
k'wajtsidh che' mil i chemdhax iniktsik?

39In ulu tdm enché' na Pablo:

—Nanad' in judio ani in chakam ban yejche' bit-
sow xin bij Tarso. Jeché' an bitsow u tak’nal ban

chabal xi Silisia. Por tu kontsal ti alwa'talab abal ti
kin walka' ku tawna' an atiklabtsik.
40Walka tam ti kdw k’al an pulek ok’lek soldadot-

sik, kubey na Pablo ban k’oyob ani in utsa' k’al in

k'ubakk'i abal ka chamk’an an atiklabtsik. Tam ti
chamk’antsik, in tawna'tsik tdm k’al i kdwintalab xi
ebreo ani in utsa'tsik enché':

1At kidhtaltsik ani tata'labtsik, ka ach’a' xowa'
ne'ech ku ulu abal kulo'o tuba'. ]
2Tam tin ach’a'tsik abal k'wajat ti tawndb ebreo,

1c)h%{nk’antsik mas ani utsantsik enché' k’al na
ablo:
3—Nand' in judio. In chakam ban bitsow xin bij

Tarso xu tak’'nal ban chabal xi Silisia, por teché'
tin pubenek Jerusalén ani tam tin exoblomach, tin
ok’tsi na Gamaliel. U exobna' anchan' jelt xan tin
ulal nin tak’ixtal ni weje' pakéliltsik. Ech’ek’i u
t'ajalan chaplab k’al ejtal nu ejattal abal ku t’¢jontsi
na Dios jelt xan ti tatd'tsik a t’ajal xo'. 4 Ti we'él
chabk’i', u at’alwi'ik xin belaltsik an it tsubaxtalab,

uyak'wal an pay'lomlabtsik ani an mimlabtsik abal
ku baliy ban wik’axte' ani taltsik asta u chemdhal.
5> Nin ok’lékil an péle'tsik ani ejtal nin ok’lékil an
judiotsik in cho'6b jeché'. Pos jaja'tsik tin pidhdmal
jun i dhutsadh uw abal ku pidha' an awiltaldbtsik
xi Damasko ani anchan', ku ejto ku yak'wa' an
belomtsik, ku tsi'dha'tsik teché' Jerusalén ani ki
baliytsik ban wik’axte'.

Na Pablo in t'ila' xan ti tujey ti belom
(Hch. 9:1-19; 26:12-18)

6 "Por tam tin ne'ech ti bél ani k’'unatich kin
ulich Damasko, ch’ejel K’'itsd x6na', jun jik’towal tin
wiliyat kK’al jun i tajaxtalab xi tal walk’i' 7 ani in
kwajlan chabal. U ach’a' tdm jun i kawintaldb xi
tin utsal enché'": “Sawlo, Sawlo, ¢jant’0k’i tin at’al?”
8 U konoy tdm enché': “;Jita' pé teye, Ja'ub?” Ani
Jajd' tin utsa' enché': “Nand' in Jesus xi Nasaret,
xi tatd' a at’dl.” 9 Xi ta' ti K'wajattsik k’al nand', in
chu'u jeye an tajaxtalab ani jik’eytsik, por yab in
ach’a' an kawintaldb xi k’'wajat tin tawnal. 10 Nand'
u utsa' tdm enché": “;Jant’éy yejat ku t’aja' Ajatik?”
Ani an Ajatiklab tin utsa' enché": “Ki ch’akay,
ka Ontsi an bél abal ki ulich Damasko ani taja',
ne'ech ki utsan ejtal xowa' yejat ka t’aja'.” 11 Kom
tin jok'olbédhdmal an tajaxtalab, nu juniktsik tin
lot'ok’'na' asta tin ulich Damasko.

12°Taja' Damasko, ta' ti K'wajat jun i inik xin bij
ta Ananias. Jeché'aninik, in t'ajal t'ajat xan tin ulal
nin tak’ixtal na Dios xin jilAm dhutsadh na Moisés
ani exlomte t'ajat abal i alwa' inik k’al ejtal an
judiotsik xu k’'wajil taja'. 13 Na Ananias, ulich ti kin
alna' ani tam ti ulich, tin utsa' enché'". “Kidhablab

Sawlo, ki chu'xinich juni” Tamk’i jachan' tin
chu'xin juni ani u ejto ku chu'u jaja'. 14 Tin utsa'
tdm enché': “Nin Diosil ni weje' pakéliltsik, ti tak-
wyamal abal ti ki pidha' ka cho'ébna' xant’éy in
1é', abal ka chu'u an Ajatiklab ani abal ka axtsi tin
kawintal. 15 Pos tatd' ne'ech ka t’ila' Jaja' tin tamét
ejtal an atiklabtsik ani ne'ech ka tiltsitsik ejtal
xowa' a chu'imal ani a ach’dmal. 16 Ani xo', ¢jant’éy
bél a aytsal? Ki ch’akach, ki pujanich ani ka kontsi
na Jesus abal ti ki pakwlantsi an ta walastalabil.”

NaPablointila' xan ti aban kin dlna' xi yabtsik u
judio

17 "'Tam tin witsiy Jerusalén, in Kkale tin 06l
ban pulek ata xon tu K'ak'nab na Dios ani lejat
in k'wajat tin 6l, u chu'u jun i xalk’antsixtalab.
18 Ban xalk’antsixtaldb u chu'u an Ajatiklab ani
tin utsa' enché". “Ki kale jik’atk’i Jerusalén, pos
yab ne'ech ki beltsin teché' xowa' ka t’ila' k’al
Nand' tu kwenta.” 19 U utsa' neye tdm enché':
“Ajatik, jaja'tsik in cho'ob abal nand' in kK’alel ba
ejtal an atatsik xon tu t’ajnal an junkuntalab, u
junaltsik ti wik’nél xi ti beldl ani u cha'waltsik.
20 Tam ti chemdha jeye na Esteban, na t'6jontsixil
Xi ti t'ilal, ta' neye tin kubat taja' k'unat ani u ulu
abal alwa' ka chemdha. Asta u beletnantsamal tin
K'udhk’'umil an iniktsik xi chemdhaxin.” 21 Por an
Ajatiklab tin utsa' enché': “Ki k’aléch, pos Nana'
ne'ech tu aba' 6w xon tu k'wajil xi yabtsik u judio
abal ka t’iltsi an ti alwa' t'ilab.”

Tam ti K'wajat na Pablo tin k'ubak an pulek
ok’lek soldadotsik

22 Ejtal jeché', ja'ich tokot axtsin ani in tujutsik
juni ti dhajnal kawidh enché"

—iKa chemdhad jachan' an inik! jyab in tomnal
ka k’'wajay ejat!

23 Kom in Ontsal ti dhajnaltsik, ti petnax tin
K'udhk’timil ani ti kapul pojodh, 24 an pulek ok’lek
soldadotsik in ulu ka 6dha na Pablo ban ata xon
tu kK'wajil an soldadotsik ani in abna' ka kwadhan

abal kin 6lna' xant’ok’i tu atnal anchan' k’al an
atiklabtsik. 25 Por tam ti wik’adhich tu ké'yab abal

ne'ech ti kwadhnal, na Pablo in utsa' enché' an
ok’lek soldadotsik xi ta' ti k'wajat taja':

—¢A ko'oltsikxe' i awiltalab ka kwadha' jun i
romano tam yabél a ltjundhamal?

26 Tam tin ach’a' jeché' an ok’lek soldadotsik,
k’ale kin utsa' enché' an pulek ok’lek soldadotsik:

—¢Jant’éy ne'ech ka t’aja'? Pos jeché' an inik
ja'ich jun romano.

27 Utey tam an pulek ok’lek soldadotsik ba na
Pablo ani in konoy enché"

—¢Tsubaxxe' kwa' lejtal ke tata' i romano?

Tok’oyat enché' k’al na Pablo:

—Tsubax.

28 Utsan tdm enché' k’al an pulek ok’lek sol-
dadotsik:

—Nanad'yan t’ajatitumin u pakumal abal kin &jin
neye tin romano.

Ani na Pablo in ulu enché':

—Pos nand'in romano na' asta tin chakam.

29Tam tin ach’a' jeché' xi ne'echtsik ti kwadhax
an ta Pablo, 6wmétsik; asta an pulek ok’lek sol-
dadotsik jeye. Tam tin exbachtsik abal na Pablo i
romano, jik’eytsik abal in wik’amal k’al i pat’al.

Na Pablo tin tamét in Junkulom Awiltalabil an
judiotsik
30 Tam ti jun tsudhelom, an pulek ok’lek sol-
dadotsik, kom in 1é' kin exbay xant’ok’i tu at'nal
na Pablo k’al an judiotsik, in wixKintsi an ti
pat’altsik ani in abna' ka junkuwat nin ok’lékiltsik
an pale'tsik ani ejtal an Junkulom Awiltalab. In
kaldha' tam na Pablo ani in kK'wajba' tin tamét
jaja'tsik.

1Na Pablo in teloloy an Junkulom Awiltaldb ani

in utsa'tsik enché': o .
—At kidhtaltsik, nand' in k'wajinek asta xo'

tsububudh u itsich tin tamét na Dios.

2 Na Ananias, xi ja'ich nin ok’lékil an pdle'tsik,
in utsa'tsik tdm xi ta' ti K'wajat k'unat ba na Pablo
abal kin cha'aw bin wi'. 3 Por ték’'oyat enché' k’al
na Pablo:

—iK’ambixinik, na Diosne'ech tiki cha'aw tatd'!
I buxul tachan'abal ti kin 1jundha' jelt xan tin ulal
an tsubaxtalab. Max anchan!, ;jant’0k’i pé tam ta
ch’ikat t'ajal an tak’ixtalab abal a ulal kin cha'wat?

4 Utsan enché' na Pablo k’al xi ta' ti K'wajattsik
taja":

—¢Jant’0k’i ta odhbijyal anchan' nin oklek
pale'il na Dios?

5Na Pablo in ulu enché":

—At kidhtaltsik, nana' yab u cho'éb max jaja’
i ok’lek pale'tsik; pos ban T’okat Dhuslab in ulal
enché': “Yab yejat ka at’ax kawintsi jun xita' xu

tak’ix ba na bitsowil.” o _
6 Tam ti na Pablo in chu'u abal taltsik xi k’'wajat

ban Junkulom Awiltaldb, ja'ich in kidhtal an

saduseotsik ani taltsik, in kidhtal i fariseotsik, in
ulu kawidh enché'

—At kidhtaltsik, nand' in fariseo neye, in kid-
htalab k’al i fariseotsik ani exomtsik tin ldjundhal
abal u belal ke an chemélomtsik ne'ech ka ejdha ti
it.

7Tam ti ok’on kin ulu jeché', an fariseotsik ani
an saduseotsik in tuju ti kawlix ani k'é'axin xi
ta' ti junkunék. 8 Pos an saduseotsik in ulal ke
an chemélomtsik yabich u ejel ti it, nibal wa'ach
i tokat abatwaletsik nibal i ejattalabtsik; por an
fariseotsik, in beldl ja' abal wa'ach ejtal jeché'.
9 Tujey ti dhajnaltsik kawidh. Ch’akay tdm chab
Ox 1 ok’tsixtsik xin wildl nin tak’ixtal na Dios xin
jildm dhutsadh na Moisés xu tolmintsab k’al an

fariseotsik ani in ulutsik enché'

—]Jeché' an inik yab in t'ajamal ni jun xata'
walats ani max tawnadh k’al jun i ejattalab o k’al
junitokat abatwale, yab yejat ki tomna' na Dios.

10 Kom an kawlixtalab méas chapikméch, an pulek
ok’lek soldadotsik in chalpay max ka at’ax t’ajtsin
na Pablo. Jaxtdm tin aba'i soldadotsik abal kin
kaldha' na Pablo xon ti kK'wajat ani kin juna' juni
ban ata xon tu k'wajil an soldadotsik.

11 Jun tsudhelom, tam ti jik'wchinich, an
Ajatiklab in xalk’a' tinbd' abal ka chu'tat k’al na
Pablo ani utsan enché' na Pablo:

—Pablo, ka pubédha' na ejattal, pos anchan' jelt
xan ta t’iltsi an atiklabtsik xi teché' Jerusalén k’al
Nana'tukwenta, anchan'jeye yejatkat’aja' Roma.

T'ajanikawabal ka chalpayat xantikachemdhda
na Pablo



HECHOS 23:12 Xcix HECHOS 23:20

12 Tam ti tsudhey, taltsik an judiotsik in t’aja' i
kaw xan ti kin uwa' abal kin chemdha' na Pablo.
In lej tsubax ulutsik k’al i at’axtalab abal yab

ne'ech kin k’aputsik nibal kin uch’a' xata' asta

kin chemdha' ok’'ox. 13 Wat'ats Xona' chab inik i
iniktsik xin ulu anchan'. 14Pos jeché'tsik k’ale ban

ok’lek pale'tsik ani bin ok’lékil an judiotsik ani in
utsa'tsik enché':

—Wawa' 1 lej tsubax ulumal kK’al i at’axtalab, ke
yab ne'ech ki kK’apu ni jun xata' asta ki chemdha!'
ok’ox na Pablo. 15 Ani xo' tatd'tsik, junax k’al an
Junkulom Awiltalab, ka kontsitsik an pulek ok’lek

soldadotsik abal kaldm kin tsi'dha' na Pablo ta
tamét tata'tsik. Ka utsa'tsik abal a 1é' ka Iujundha’

k’al mas i kwenta ani wawa' ne'ech ku k’'wajay
t'ojojodh abal ki chemdha' ti bél tam u tsi'dhabich.

16 Por nin chakamil nin ixdm na Pablo in
cho'Obna' jeché' ani k’ale kin 06ltsi na Pablo ban ata

xon tu k'wajil an soldadotsik. 17 In tawna' tdm na
Pablo jun ti éb an ok’lek soldadotsik ani in utsa'
enché"

—Ka juna' jeché' an kwitdl ban pulek ok’lek
soldadotsik, pos jaja' in tsi'dhdal jun xata' xant’éy
in]é'kin utsa'.

18 An ok’lek soldadotsik in juna' tdm an kwitdl
ban pulek ok’lek soldadotsik ani in utsa' enché"

—An wik’nél xin bij Pablo, tin tawna' ani tin
pakabédha' abal tu tsi'dhantsi jeché' an ti kwitdl,
pos an kwitdl in ko'ol jun xata' xant’éy in 1é' ti ki
utsa'.

19 Lot'ok’'nd tdm an kwitdl k’al an pulek ok’lek
soldadotsik, juna pilk’i ani konyat enché':

—¢Jant’éy a 1é' ti kin utsa'?

20 Utsan tdm enché' k’al an kwitol:

—An judiotsik in t'ajdmal i kdw abal ki pakabédha
ka juna' kaldm na Pablo ban Junkulom Awiltalab.

In ulaltsik abal ne'ech ti ki utsa' ke in 1é' kin
ldjundha' k’al més i kwenta. 21 Por yab ka beltsitsik,

pos wat’ats XOna' chab inik i iniktsik xi jaja'tsik in
kidhtal ne'ech ka k’'wajay ti aytsix chinat. Jaja'tsik
inlejtsubaxulumalk’aliat’axtalab abal yab ne'ech
kin k’aputsik nibal kin uch’a'tsik xata' asta kin
chemdha' ok’ox na Pablo. Ani xo', tokot k’'wajat in
aytsimtsik xant’éy ka ulu.

22 Tam tin ach’a'ich jeché', an pulek ok’lek sol-
dadotsik, in aba'ich tdm ka k’ale an kwitol; por in
utsa' abal yab kin t’iltsi ni jun xita' max an pulek
ok’lek soldadotsik Oltsidh jeché'.

Abna na Pablo tin tamét an pulek awiltalab xin
bij ta Félix
23 An pulek ok’lek soldadotsik in kaniy tdm chab
1 ok’lek soldadotsik jeye ani in utsa'tsik abal kin
t'ojojoy chab i bo' inik i soldadotsik xi Kal in
akank’i, ox inik 1aju xi k’al i bitsim ani chab i bo'
inik xi K’'al i ch’upidh pat’altsik abal ka k’aletsik
Sesarea tam jayk’ich beléju i akal. 24In ulu jeye
abal ka t’ojojoyat i bitsim xi ne'ech kin puna' na
Pablo. In ulu abal ka beletna alwa' ani ka uldha
alwa'asta ban pulek awiltalab Félix. 25 Aniin abna'
jeché'an dhutsadh uw k’al jaja'tsik xin ulal enché'
26 “Nand', xu bij Klawdio Lisias, tu abtsal ti
chapnédhomtaladb. Tu abtsal jeché' an ti dhut-
sadh uw, pulek awiltaldb Félix. 27 An judiotsik
in yak'wamal jeché' an inik ani ne'echwi'ik kin
chemdha!, por tam ti nand' u cho'dbna' abal jaja'
iromano, in K’'ale k’al nu soldadojiltsik ani u lo'o.

28 Kom u le'na' ku cho'dbna' xant’ék’i tu at’nal, u
juna' bin Junkulom Awiltalébil an judiotsik. 29 Taja'
u ach’a' ke u atnal abal in ch’ikat t'ajal nin
tak’ixtalabil an judiotsik, por yab in t’ajdmal ni jun
xata'xin tomnadl kin jalbiy k’ali chemld, nibal abal
ka k'wajay balidh ban wik’axte'. 30 Por kom u
cho'ébna' abal an judiotsik in ko'ol chalpadh kin
chemdha!', jé' tu abtsal ani u kontsamal jeye xi k’al
tuat’nal abal ka k’ale tachan' kin lejkiytsik xant’éy
in ko'ol k’al jaja'.”

31 Tam ti an soldadotsik in ach’a'ich xan ti ut-
san, in kaldha' na Pablo ani jik'wax tin juna'tsik
asta Antipatris. 32 Tam ti jun tsudhelom, an sol-
dadotsik xi belal, witsiy ban ata xon tu t’ajnal an
IGjundhaxtalab ani xi punattsik k’al an bitsim, in
Ontsi an bél junax k’al na Pablo. 33 Tam ti ulichtsik
Sesarea, in pidha'tsik an ti dhutsadh aw an pulek
awiltalab ani in pidha' jeye an ta Pablo. 34 Tam
ti an pulek awiltalab ok’on kin ajay an dhutsadh
Uw, in konoy xon tu k’'wajil na Pablo. Tam tin
cho'ébna'ich abal Silisia uk’'wajil, 35in utsa' enché':

—Ne'ech tu lgjundha' asta tam ka tsich xi ti uts-
biyaltsik.

An pulek awiltalab, in ulu tdm abal ka beletna na
Pablo ban ata xon tu ldjundhom na Erodes.

24

In lo'wal tinbad' na Pablo tin tamét an pulek aw-
iltalab Félix
1B¢' a kK’'itsd m4s tayil, ulich Sesarea na Ananias,
nin ok’lékil an pale'tsik. Ulich jeye k’al jaja' chab
Ox in ok’lékil an judiotsik ani jun i kawintsix xin
bij Tértulo. Jeché'tsik, k’ale tin tamét an pulek

awiltalab abal kin utsbiy na Pablo. 2 Tam ti uldha
na Pablo, na Tértulo, tujey kin dlna' ban pulek
awiltalab. Enché' tin utsa' na Félix:

—Juntam jalbintsich t’ajat pulek awiltalab abal
u k'wajat k'ijjidh ani yab u k'wajat tu péjéx. Ej-
tal k'wajat belkomte alwa' k’al tatd' na chalpad-
htal. 3 Pulek awiltalab Félix, ejtal jeché' ech’ek’i
i bach’wal putalki k’al yantam i jalbintsixtalab.
4 Por abal yab mas tu lej t'ojliy owat, tu kontsal
ti alwa'taldab abal ti ku exbantsi junwé' xowa'
ne'ech ki ulu. >Pos wawa'i chu'imalich abal jeché'
an inik, exom in ojtsal tin chalab an atiklabtsik.
Putalk’i teché' an chabal exom in t’ajal ka k’é'axin
an judiotsik ani jaja', u ok’lek k’al an junkunéltsik
xu bijyab ti nasareno. 6 Asta in le'namal kin ch’ikat
t'aja' an pulek atd xon tu k’ak’nab na Dios. Jaxtam
ti yak'wa' ani i le'na' ki IUjundha' jelt xan tin ulal
ni tak’ixtaldbil; 7 por ochich an pulek ok’lek sol-
dadotsik xin bij Lisias ani tu K’antsi k’al yantam i
chapldb. 81In ulu abal an utsbixtsik yejat ka tsich
teché' k’al tata'. Tatd' ne'ech ka ejto ka lujundha’
ani ka cho'obna' xant’ok’i tin kwenta ti utsbiyal.

9 An judiotsik xi ta' jeye ti k'wajat, in ulal abal
ejtal jeché' tsubax. 10 An pulek awiltaldb in utsa'

tdm na Pablo k’al in k'ubakk’i abal ka kdwin ani na
Pablo in ulu enché":

—XK’al yantam i kulbétalab ne'ech kin kawin ta
tamét abal ku lo'o tuba', pos u cho'db abal yanich
i tamub ta lUjundhom ba jeché' an chabdl. 11 Pos
jelt xan ti ne'ech ka ach’a', in ko'olich lajuchab a
K’itsa, in k’ale Jerusalén abal ku k’ak’'na' na Dios.
12Yab in elnék tin kawlix k’al ni jun xita', nibal u
péjéxlindhdmal an atiklabtsik ban pulek ata xon tu

k’ak'nab na Dios, nibal ban atatsik xon tu t’ajnal
an junkuntaldb, nibal ba jachan' an bitsow. 13 Yab
jeye ne'ech kin ejto kin ulutsik ke tsubax xowa'
tin utsdltsik u t'ajamal. 14 Por xowa' ne'ech tu utsa'
ja'ich jeché': Nand' u t'gjontsal nin Diosil nu weje'
pakélil jelt xan tin ulal an it tsubaxtalab xi jaja'tsik
in utsal ke yab tsubax. Pos nand', u beldl ejtal
xowa' k'wajat dhutsadh ban tak’ixtalab ani xowa'
in dhutsamal jeye an t’iltsixtsik. 15 Nand' jayéchk’i
neye u beldl xowa' jaja'tsik in beldl, ke na Dios
ne'ech kin ejdha' ti it an chemélomtsik, xi alwa'
iniktsik ani xi yab alwa' iniktsik. 16 Jaxtam tu 1é'
ku ko'oy tsububudh nu itsich ech’ek’i tin tamét na

Dios ani tin tamét an iniktsik. ] ]
17°Tam tin xe'chinich chab 6x i tamub pil chabal,

in witsiy ba nu chabalil abal ku pidhna'i tolmix-
taldb ani i pikbantsixtalab. 18 Ja'ich in k'wajat u
t'ajal jeché', tam tin elan ban pulek ata xon tu
k’ak’'nab na Dios k’al chab 0x i judiotsik xi tal Asia.
Jeché'tsik, tin ela' tam tin ok’nékich ku t’aja' an
t'okeltalab jelt xan ti yejat ka t'ajan. Por yab k’al
yan i atiklabtsik nibal k’al i péjéxtalab. 19 Ja'ich
jachan' xi yejat ka tsichtsik ani ka utey kin ulu
max ani' lejtal tu waltsdmaltsik. 20 Ani max yaba/,
ke xi jeché' k'wajattsik kin ulu max in eltsin tu
walab tam tin Ijundhd tin tamét nin Junkulom
Awiltaldbil an judiotsik. 21 Nand' tokot u ulumal
kawidh encheé': “Tatd'tsik exom tin lujundhdl abal
u beldl ke an chemélomtsik ne'ech ka ejdha ti it.”

22 Tam tin ach’a'ich na Félix ejtal jeché', kom
Oltsidhich alwa' xan ti kK'wajat jeché' an it tsub-
axtaldb, in jila' jeché' abal kin lejkiy tayil ani in
utsa'tsik enché':

—Tam Kka tsich na Lisias, nin pulek ok’lékil an
soldadotsik, tdm ne'ech ku ok’oy tu lejkintsitsik an
ti utsbixtalab xa tsi'dhal.

23 Utsan tdm an ok’lek soldadotsik k’al na Félix
abal yab kin walka' na Pablo ani kin belkom, por

kin walka'ka alna ani ka tolmiyat k’al nin ja'ubtsik.

24 Tam ti wat’enekich chab 6x a K’itsd, ulich juni
na Félix, junax k’al na Drusila, nin tomtal. Jeché'
na Drusila, 1judio jeye. Na Félix in abna' ka kanyat

na Pablo abal ka t’iltsin an ti belomtalab K’al tin
kwenta na Jesukristo. 25 Por tam ti na Pablo in

t’iltsi abal yejattsik kin t’ajal ech’ek’i xowa' alwa',
kin kuxyal xowa' in le'ndl nin t'u'ul ani K’al tin
kwenta jeye an Iujundhaxtalab xi ne'ech ka wa'chin
tin ok’ontal an k'ij, ji

enché' na Pablo:

—Xo' ki k’aléch. Tam kin jolk’an, tdm juni ne'ech
ku abna' ki kanyat.

26 Na Félix yanil t'ajat in abna' ka kanyat na
Pablo ani u kaw k’al jaja' abal in 1é' kin chu'u max
ka pidhan ti tumin k’al na Pablo ani anchan', ka
walkd na Pablo. 27 Chdb i tamub mas tayil, kale ti
pulek awiltalab na Félix ani ochich na Porsio Festo.
Kom na Félix in 1é' ka jilk’on alwa' k’al an judiotsik,
yab in walka' na Pablo.

25

Na Pablo tin tamét na Festo
1Ulich tdm na Festo ban chabdl xi Sesarea abal
ka ochichich an ti pulek awiltaldb ani 0x a K’itsa

mas tayil, kale Sesarea abal ka K'ale Jerusalén.
2Taja' Jerusalén, an ok’lek pdle'tsik ani an judiotsik
xi mas ultalab, k’aletsik ba na Festo kin k’'wajba'

jun i utsbixtalab abal na Pablo. 3 Pakabédhd na

Festo abal kin abna' ka ik’tat na Pablo ani ka
tsi'dha Jerusalén. Por xowa' jaja'tsik in ko'ol chal-

padh, ja'ich ke in 1é' kin abna' ka chemdha ti bél
na Pablo. 4 Na Festo in ték’oytsik abal na Pablo
k'wajat ti wik’nél Sesarea ani ke jaja' ne'ech ka
k’'ale taja' k'unat i K’ij. > In utsa'tsik jeye enché':

—An awiltalabtsik xi tata'tsik a kidhtal, awil ka
k’ale Sesarea k’al nand' xita' kin ejto ani max
jachan'an inik in waldm, awiltsik ka utsbiy taja’'.

6 Na Festo k'wajay Jerusalén waxik o 1aju x6na'
a K’itsa ani tayil, witsiy Sesarea. Tam ti jun tsudh-
elom ti ulnek Sesarea, buxkan ban k’'wajtalab xon
tu buxkanal an l4jundhom ani in abna' ka ik’tat na
Pablo. 7 Tam ti ochich na Pablo, utey an judiotsik
Xi tal Jerusalén ani in ulutsik abal na Pablo yan
i pakdha' walastalab in t'ajamal. Por ni jun xata'
xowa' k’'wajattsik in ulal, yab in ejto kin xalk’a'
max tsubax. 8 Na Pablo in ulu tdm enché' abal kin
lo'o tinba':

—Nand' yab u t'ajamal ni jun xata' walats ban
pulek atd xon tu kK’'ak’'ndb na Dios. Yab u ch’ikat
t'ajdmal nin tak’ixtalabil an judiotsik, nibal nin
tak’ixtal an lej pulek tak’ix romano.

9 Por kom na Festo in 1é' ka jilk'on alwa' k’al an
judiotsik, in konoy enché' na Pablo:

—¢A 1é'xe' ki K'ale Jerusalén abal tu lujundha’
taja'?

10 Na Pablo ték’on enché':

—In k’'wajatich tin tamét an awiltalab xu tak’nal
k’al an lej pulek tak’ix romano xon ti yejat kin
ldjundhd. Pos jelt xan ta a cho'dbich alwa', nand'
yab u waltsdmal ni jun xata' nu at kidhtaltsik.

11 Max u t'ajdmalak jun i walastalab xi yejat ku
jalbly K’'al i chemla, awil kin chemdhad; por xo',
kom yab tsubax xowa' K’'wajat tin usnal, ni jun
xita' yab in ko'ol i awiltaladb ti kin pidhna' k’al
jaja'tsik. Nana'ulé'kejaja't’ajat anlej pulek tak’ix
romano ti kin Idjundha’.

12 Na Festo in konoy tdm ok’ox nin tolmiwaltsik
xant’éy kin t’aja'. Tam ti ok’on ti t’iloldltsik, in utsa'
enché' na Pablo:

—Kom a konyal abal a 1é' ki 1djundha k’al jaja'
t'ajat an lej pulek tak’ix romano, pos taja' ne'ech
tu aba'.

Na Pablo tin tamét an pulek tak’ix Agripa

13 Chab 6x a k’itsd mds tayil, an pulek tak’ix
Agripa ani na Berenise, ulichtsik Sesarea abal kin
chapnédha' na Festo. 14 Kom k'wajaytsik taja' yan
a K’itsd, na Festo in t’iltsi an pulek tak’ix romano
XE[)W:':l' wa'ach k’al tin kwenta na Pablo. Enché' tin
utsa':

—Teché' k'wajat jun i inik ti wik’nél xi jiladh al
wik’axte' k’al na Félix. 15 Tam tin K’ale Jerusalén,
an ok’lek pale'tsik ani nin ok’lékil an judiotsik tin
k’'wajbantsitsik jun i utsbixtaldb k’al tin kwenta
jeché'an inik, tin utsaltsik abal ku ulu ka chemdha.
16 Nand' u ték'oytsik ke an awiltaldb xi Roma
yab in ujndmal kin pidhna' ka chemdha ni jun
xita', max yab ka walka ok’ox kin lo'o tinba' tin
tamét an utsbixtsik k’al tin kwenta xant’ok’al tu
utsbiyab. 17 Jaxtdm, tam ti jaja'tsik tsich teché’,
yab in kK'wajay owat tin chalpax. Tamk’i jun tsud-
helom tin buxkan ban k'wajtalab xon tu t’ajnal
an lujundhaxtalab ani u abna' ka ik’tat jachan' an
inik. 18 Por xi ulichtsik ti utsbix, yab in ulu ni

jun xata' xi K’alpidhich t’ajat ti walats jelt xan ti
nand' u chalpayamal. 19 Xowa' tokot in ulaltsik,
ja'ichk’al tin kwenta in belomtaltsik ani in t’ilaltsik
jun i inik xin bij ta Jesus xi chemnekich, por na
Pablo in ulal abal ta' k'wajat ejat. 20 Kom yab u
cho'éb xant’éy ku t'aja' k’al jun xata' jelti jeché', u
konoy na Pablo max in 1é' ka k’ale Jerusalén abal
ka lUjundhd taja' k’'al jeché' tin kwenta. 21 Por kom
na Pablo in konoy abal in 1é' ka 1djundhd k’al an lej
pulek tak’ix romano Awgusto, u ulu abal ka ko'yat
ban wik’axte' asta ku abna' taja’'.

22Utsan tdm enché' na Festo k’al na Agripa:

—U 1é' neye ku ach’a' xant’éy in ulal jachan' an
inik.

Tok’oyat enché' k’al na Festo:

—Kaldm ne'ech ka ach’a'.

23 Tam ti jun tsudhelom, na Agripa ani na
Berenise ulichtsik t'ojojodh ani ochich ban alta
junax k’al nin ok’1€ékiltsik an soldadotsik ani k’al an
ultalab iniktsik xu k’'wajil ba jachan' an bitsow. Na
Festo in abna' ka ik’tat na Pablo 24 ani in ulu tdm
enché".

—Pulek tak’ix Agripa ani pay'lomlabtsik xi
junkunék teché' k’al wawad', jé' k'wajat jeché'
an inik. Yan an judiotsik tin utsal ke jaja' yab
i alwa' inik. Anchan' in ulal an judiotsik xu
k’'wajil Jerusalén ani xi teché'tsik Sesarea. Yab in
kubdhaltsik kin ulu ke yejat ka chemdha jeché' an
inik. 25Por nand' yab u eltsal ni jun i walastalab
pulek xi yejat kin jalbiy k’al i chemld. Kom tin
kontsamal abal in 1é' ka IUjundha k’al na Awgusto,
an lej pulek tak’ix romano, u ulumalich abal ne'ech
ku abna' taja'. 26 Ani kom yab u ko'ol chalpadh

xant’éy ku dhutsuntsi nu ajatik an lej pulek tak’ix
romano k’al tin kwenta na Pablo, u tsi'dhamal
ta taméttsik. Tatd', pulek tak’ix Agripa, awil ka
lGjundha' abal ku chu'u max anchan' ku ela' jun
xata' xant’éy ku dhutsuntsi an lej pulek tak’ix
romano. 27 Pos yab u ach’al alwa' ku abna' jun i
wik’nél, max yab ku dhutsa' xant'om walastalab
in t'ajamal.

26

NaPablo in dltsi an pulek tak’ix Agripa xantok’al
tu walbiyab
1Utsan tdm enché' na Pablo k’al na Agripa:

—Awil ki kdwin abal ka lo'o tabd'. S
In dhaya' tdm nin k’'ubak na Pablo ani in tuju ti

kaw enché' abal kin lo'o tinba': o
2 —In kulbél t’ajat abal ne'ech ku ejto tin kaw

ta tamét pulek tak’ix Agripa abal ku ejto ku lo'o
tubd'k’al ejtal xowa' in usnal k’al nu at kidhtaltsik.
3Postatd'a exlal ejtal xowa'in ujnamal kin t'aja' an
judiotsik ani k’al tin kwenta jeye xowa' u k'wajat
x0' 1 kdwlixnal. Jaxtadm tu kontsal abal ti kin axtsi
k’al i Kayamtalab.
Xowa'in t’ajamal na Pablo tam ti yabél u belom
4 ’Ejtal an judiotsik, xi ja'ich nu kidhtaltsik,

in cho'ob xan tin xe'chinék ba nu chabalil ani
Jerusalén tam tin kwitole. >In cho'dbtsik jeye jeche!

ani ne'ech kin ejto kin ulu abal tsubax, max in
1é'. Ke nand' in fariseo neye asta tin kwitdle ani
in kidhtaldbwi'ik k’al an junkunél xi mas lujattsik
tin beldhdl an belomtalab. ¢ Xo' in tsi'dhats teché'
abal kin lujundha k’al tin kwenta abal u belal ke
na Dios ne'ech kin ejdha’ ti it an chemélomtsik, jelt

xan tin utsdmal ni weje' pakéliltsik. 7 Xilajuchéab an
kidhtalab xi Israel xi wawad'ikidhtal, in aytsim kin
t’aja'na Dios xan tin ulumal. Jaxtam tin k’ak’naltsik
na Dios ani in t'6jontsal akal i K’ij. Ja'ich k’al jeché'
an aytsixtalab, pulek tak’ix Agripa, tin utshiyaltsik
x0' nu at kidhtaltsik. 8 ;Awxe' tatd'tsik yab a beldl
ke na Dios in ejdhal ti it an chemélomtsik?

Xan tina Pablo ti xe'chinék in at’dl an belomtsik
9’Nand' u chalpayalwi'ik ke yejat ku t’aja' yan
xata' abal ku tamk'uy xin beldlichtsik na Jesus xi
Nasaret. 10Jeché' u t'aja' jeye anchan' ban bitsow
Jerusalén. K’al tin tak’ixtal an ok’lek pale'tsik, yan
i belom u baliy al wik’axte'. Tam u chemdhab an
belomtsik, u ulal neye abal alwa'. 11 Yanil u at’ax
t'ajtsamaltsik abal u 1é' ku t’'aja' kin odhbijiy na
Jesus. Jeché' u t'ajamal putalk’i ban atatsik xon tu
t'ajnal an junkuntalab ani u at’altsik t’ajat ke asta
in k’alel ku aliy pil bitsow abal ku at’ax t’ajtsitsik.

Na Pablo in t'ila' juni xan ti tujey ti belom
(Hch. 9:1-19; 22:6-16)

12’K’al jeché' tin kwenta tin ne'ech ban bitsow xi
Damasko, in abnék ani in pidhnék ti awiltalab k’al
nin ok’lékiltsik an pale'tsik. 13Por ti bél, pulek tak’'ix
Agripa, tam ti ch’ejelich x6na' a K’itsd, u chu'u
jun i tajaxtalab xi tal walk’i'. Jeché' an tajaxtalab
mas tajax ke nin tajax na K’itsa ani tu wiliy k’al
nin tajax. 14 Ejtal tu éb u kwajlan chabdl ani u
ach’a' tin tawndab enché' k’'al jun i kawintalab xi
ebreo: “Sawlo, Sawlo, ¢jant’0k’l tin at’al? Exom
a yajlombédhdl tatd'k’i tabd', jelt xan tin t’ajal
an ko'nél tam in chochbiyal an ch’upidh pat’al.”
15 U ulu tdm enché': “gJita' pé teye, Ja'ub?” An

Ajatiklab tin utsa' encheé': “Nand' nin Jesus, xi tatd'
a at’al. 16 Por ki ch’akach ani ki kubey, pos Nana'

u xalk’dm tubd' ti kin chu'u abal tu utsa' ti kin
t'0jontsi ani ka t’ila' xowa' exom a chu'tal xo' ani

xowa'ne'ech jeye ka chu'ukut’aja' mas tayil. 17 Xo'
ne'ech tu aba' ka tiltsi xi yabtsik u judio an ti

tsubaxtalab xi k’'al Nana' tu kwenta. Ne'ech tu
beletna' abal yab xata' ki t’ajtsin k’al an judiotsik

ani k’al xi yabtsik u judio jeye. 18 Tu abdl taja'
abal ka lamtsitsik an tin wal ani yabich mas ka
xe'chintsik ban jik'waxtalab. Ka xe'chinichtsik
jeye ban tajaxtalab abal kin bela'ichtsik na Dios
ani yabich ka k’'wajaytsik teykomte k’al nin chap
an lej atax. Ti kin bela'ichtsik abal ka pak-
wlantsatich tin walastalabil ani kin bach’utsik jeye
xowa' ne'ech ka pidhan k’al na Dios junax k’al xu
dhabalabich k’al Jaja'.”

Na Pablo in t'aja’ xowa' utsan k’al an Ajatikldb
ban xalk’antsixtaldb

19 ’Jaxtam, pulek tak’ix Agripa, yab u ch’ikat
taja' xowa' in utsan Kkal an Ajatiklab ban
xalk’antsixtalab xi tsich walk’i'. 20 OKk'ox tu
t'iltsitsik an ti alwa' t'ilab an atiklabtsik xu k'wajil
Damasko. Tayil u tiltsitsik xi Jerusalén, xi putalk’i
ban chabal xi Judea ani xi yabtsik u judio jeye.
U utsaltsik abal kin jila'ichtsik ti walablom ani
kin bela'ich na Dios, kin t’aja'ichtsik xowa' alwa'
abal kin xalk’a' ke in jilamalichtsik ti walablom.
21 Ja'ich Kk’al jeché' tin kwenta nu at kidhtaltsik
tin yak'wamal ban pulek ata xon tu K'ak’'nab na

Dios ani in 1é'tsik ti kin chemdha'. 22 Por k’al tin
tolmintsixtal na Dios u Ontsal ku t’ila' jeché' asta

xo0'. Ejtalk’itsik u t’iltsal an ti alwa' t'ilab, ts’itsik



HECHOS 26:23 cxi HECHOS 26:30

ani pakdha'. Yab u jalk'untsal ni jun xata' xowa'
an t’iltsixtsik ani na Moiseés in ulumaltsik ke ne'ech
ka tdmun. 23Jajd'tsik ja'ich nin ulumal ke an Kristo
ne'ech ka chemdhd ani ke ja'ich xi ne'ech ka okxin
ka ejech ti it abal kin t’iltsi xan ti ne'ech ka lo'ey ni
kidhtaltsik ani xi K’e'et jeye an atiklabtsik.

Na Pablo in utsadl an pulek tak’ix Agripa abal ka
belmdchich jeye

24Tam ti na Pablo in ulu ejtal jeché' abal kin lo'o
tinba', na Festo kawidh tin ulu enché':

—iPablo, Tatd' i olmanal! A Ontsamalich t’ajat ta
ex0bal, jaxtam ta olmanékich.

25 Por na Pablo ték’on enché"

—Yab in olmanal, pulek awiltalab Festo; lujat
ani tsubax xowa' in k'wajat u ulal. 26 Jé' k’'wajat
an pulek tak’ix Agripa, xin exlal alwa' ejtal jeché'.
Jaxtam tin K'wajat tin kaw tin tamét jaja' k’al ni
junijik’ib. U cho'éb alwa' ke jaja' in cho'éb alwa'
ejtal jeché', pos yab chinat ti tdmnék. 27 Pulek
tak’ix Agripa, ¢a belalxe' jeché' xowa' in ulimal an
t’iltsixtsik? Nand'u cho'éb alwa' abal a belal.

28 Utsan tdm enché' k’al na Agripa:

—W¢é'ichwi'ik t’ajat ti kin t’aja' ku bela' neye na
Kristo.

29In ulu tdm enché' na Pablo: )
—Pos max weé'ich o yaba', u lé'ak max na

Dios kin le'na' ke yab tata'k’i, ejtal xi kK'wajat in
ach’al xowa' u ulal, ka belmdchaktsik jeye jelti
nand' maske yabtsik ja' wik’adh k’al jelti jeché' an
pat’altsik.

30 Tam ti na Pablo in ok'oy kin ulu jeché',
ch’akay an pulek tak’ix ani an pulek awiltalab
jeye. Ch’akay jeye na Berenise ani ejtal xi ta' ti

buxutsik, 31 k’ale pil abal kin t’ila'tsik jeché'. Ani
u utsaxtsik enché' jaja'k’itsik:

—]Jeché' an inik yab in t'ajdmal ni jun xata' xi
yejat kin jalbiy k’al i chemld, nibal ela' yejat ka
ko'yat balidh ban wik’axte'.

32 Ani na Agripa in utsa' enché' na Festo:

—Awilichakwi'ik ka walka jeché' an inik max
yabak in konyamal ka ldjundha k’al an lej pulek
tak’ix romano.

27

Na Pablo abndjich Roma

1 Tam ti ulwatich abal ne'ech ku abna Italia,
na Pablo ani xi k’e'et jeye an wik’'néltsik, pidhna
ba jun i ok’lek soldadotsik xu bijyab ta Julio, xin
tak’yal jun kwene'isoldadotsik. Jeché'jun kwene'
an soldadotsik, u bijyab Awgusto. 2 Pos u balin ba
jun i tan xi tal ban bitsow xu bijyab Adramitio, xi
ne'ech ban bitsowtsik xi Asia. Ta' jeye ti K'wajat
na Aristarko k’al wawa', jaja' u k'wajil Tesaldnika,
an bitsow xu tak’nal Masedonia. 3 Tam ti jun tsud-
helom, u ulich ban bitsow xi Sidon. Taja', ko'yat
na Pablo k’al na Julio k’al yantam i k'ak'naxtalab,
pos walka ka k’ale kin alna' nin ja'ubtsik abal ka
tolmiyat k’al jaja'tsik. 4 Tam tu kaléch Sidodn, i
jila' ti k'watab an chabal xi Chipre kom an ik’, ti
tamét tu waw'nal. >I wat’na' an pujal tin tamét in
waltsik an ja' xi Silisia ani xi Panfilia ani u ulich
ban bitsow xin bij Mira, jun i bitsow xu tak’nal
Lisia.

6 An ok’lek soldadotsik in ela' taja' jun i tan xi
tal Alejandria ani ne'ech Italia. Taja' tu utsa' ku
balin abal ki 6ntsi an bél. 7 Yan a K’itsa tu belal

k’ayumk’i ani k’al yantam i t’0jlab tu ulich tin tamét

an bhitsow xi Gnido. Kom bél ti tamét tu waw'nal
an ik’, u wat’ey tin tamét Salmon ani i malintsi

an chabal xi Kreta. 81 dntsi tu belal k’al i chaplab
tin waltsik an ja', u ulich ba jun i kubtalab xin bij
Buenos Puertos, k’'unat ban bitsow xi Lasea.

9 Kom i Kibdhdmalich t'ajat yan i Kij ani
k’ak’adhich t’ajat ku beley ban pujal abal exomich
ti k'unel nin chamay, jaxtdm na Pablo in tak’iytsik
10 ani in utsa'tsik enché':

—TJa'ubtsik, nana' u chu'tal abal jeché' an belach
ne'ech t'ajat ka k'ak’adhmé, ne'ech ki kK'ibdha' an
tan ani an kitalabtsik. Yab tokot ja'k’i, asta ta' weye
ku chemech.

11 Por an ok’lek soldadotsik mas in exbantsi

an dhabal tan ani an beldhom ké xowa' in ulu
na Pablo. 12 Kom ba jachan' an kubtaldb yab

alwa' abal kin watna' taja' nin chamady, yan an
atiklabtsik xin chalpay abal mas alwa' ku kale taja'
ani ki chu'u max ki ejto ku ulich Fenise, jun i
kubtalab xi Kreta xi K'wajat in lujtal xon tu kalel
na K’itsd ani ki wat'na' taja' nin chamay.

Anik’ladh ab xi ulich ban pujal

13 Kom tujey tdm ti waw'nal K’'aydm an ik’ xi tal
aldl, in chalpaytsik abal alwa' ki Ontsi an belach.
Pos u kale ani i Ontsi tu belal tin waltsik an ja' xi
Kreta. 14 Por lej wé' mas tayil, tujey ti waw'yab
an tan K’al jun i chapik ik’ xu bijyab Ewrokliddn,
xi tal ebdl. 15 Jeché' an ik’, tujey kin juna' an tan.
Kom yab i ejtowal ku beley abal tu tamk’uyal an
ik, i walka' ti ku juna'. 16 U wat’ey tin kux jun
i chakam chabal xu bijyab Klawda, taja' yab lej
k’alpidh chapik tiwa'udh anik’anik’al yanit'ojlab

ti ejto ki k'adhba' an chakam tan xu tal i kinkom.
17 Tam tu okonich ki k’adhba' an chakam tan,
malyat an tan abal ka likey ani yab ka pakchun.
Kom i ch’ejndl ka xak’pan an tan ban kidhiblom
xu bijyab Sirte, pa'bantsat an ti K'udhk'um xi k’al
tu beldhab an tan ani in walka'tsik ka juna k’al an
ik’. 18 Tam ti jun tsudhelom, kom bél t’ajat chapik
an ik’ladh ab, in tujutsik kin pet'na' ban pujal an
kitalab xin ne'dhdal an tan. 19 Tin 6xlab a K’its4a, i
petna' jeye k’al i k'ubak ejtal xowa' u éynab ban
tan. 20 Owéch t’ajat yab u xalk’anal na K’itsa nibal
na Ottsik ani kom in Ontsal an ik’ladh ab, yabich i
chalpayal max ne'ech ki ejto ku lo'ey.

21 Kom nakatich i k’ij yab xata'i k’aptimal, kubey
na Pablo junax ch’ejel xon tijaja'tsik K'wajat aniin
ulu enché':

—TJa'ubtsik, masakwi'ik alwa' max tin
exbantsdmalaktsik ani u jilk’'onékak Kreta. Anchan'
yabak i tamumal ejtal jeché', nibalak i k'ibdhdmal
an kitalab. 22 Por xo', tu utsaltsik abal yab ka jila'
taba', pos ni jun xita' xi tatd'tsik yab ne'ech ka
chemech, tokot ne'ech ka k’'ibchon an tan. 23 Pos
jeché'i akal, u chu'u jun in t'okat abatwalejil na
Dios. Jeché' na Dios, ja'ich xi nand' u k’ak'nal ani
u t'Gjontsal. 24 An t'okat abatwadle tin utsa' enché"
“Pablo, yab ki jik’ey, pos tata' ko'ol ki utey ban lej
pulek tak’ix romano ani k’al tatda'k’i ta kwenta, na
Dios yab ne'ech kin walka'ka chemech ni jun xita'
xi kK'wajat junax k’al tatd' ban tan.” 25 Ja'ubtsik,
jaxtam tu utsaltsik abal yab ka jila' tabd', pos nana'

u beltsal xowa' in ulal na Dios ani u cho'db alwa'
abal anchan' ne'ech ka tdmun jelt xan tin utsa'

an t'okat abatwale. 26 Ko'ol ki ela' jun i chakam

chabdl teché' ban pujal.

27Tun i akal, tam tin chablabich i semana tu belal,
u k'wajat ban pujal xu bijyab Adriatico ani u junab
tuk’i tak’i K’al an ik’. Tam ti ch’ejelich i akal, an
iniktsik xu t'ojnal taja' ban tan in chu'utsik abal
exomich tu ulel ba jun i chabdl. 28 In lejbantsitsik
nin owtsik an ja'aniin chu'uabaljuninik lajuakak
i metro in ko'ol. Mas tayil in lejbantsitsik juni ani
in chu'u abal jun inik bukich tdm i metro in ko'ol.
29 Kom in ch’ejndltsik kin tamu an pakdha' t'ujub,
in baliy ban ja' tin kux an tan, ché' i pat’altsik
xin kubdhal kK’'al an tan ani kom u jik'éltsik, in
1é'ich t’ajat kin chu'utsik ka tsudhey. 30 Por an
iniktsik xi taja' u t'ojnal ban tan, in chalpayaltsik
ka &jlach, jaxtam tin tujutsik kin pa'ba' an chakam
tan ban ja', in waynaltsik jelti max exom in balyal
an pat’altsik xi ok’ox xi k’al tin kubdhal an tan.
31Por na Pablo in 6ltsi an ok’lek soldadotsik ani an
soldadotsik jeye. Enché' tin utsa'tsik:

—Max jeché'tsik ka k’ale, yab ne'ech ka ejto ki
lo'eytsik.

32 An soldadotsik in kotsi tdm tin wik’db an
chakam tan aniin walka' ka kwajlan ban ja'.

33Tam ti exomich ti tsudhél, na Pablo in utsa'tsik
ejtal abal ka K’apuch. Enché' tin ulu:

—In ko'olich chab i semana ke tata'tsik yab i
wayal nibal a K'apumaltsik xata'. 34 Jaxtdm, tu
kontsaltsik ti alwa'talab abal ka k’apu ela' wetsik
i Kapnél abal tatd'tsik ta alwa'bil. Pos ni jun xita'
yab ne'ech kin k’ibdha' ni jun in xi'il Xin ko'ol bin
ok’

35Tam ti na Pablo in ulu jeché', in téyna' an pan
ani in pidha' ti jalbintsixtaldb na Dios tin tamét

ejtal xi ta' ti K'wajattsik. In peja'ich tam ani in tuju
kin k’apu. 36 Ejtal in pubédha'tsik nin ejattal ani
Kapuchtsik jeye. 37 Nin yanil xi taja' tu k'wajat ba
jachan'an tan, chabibo'inik k’al ox inik lajuakak
i atiklabtsik. 38 Tam ti ajwéchtsik, in pet'na'tsik an
trigo ban pujal abal ka ik'owmé an tan.

Ju'chun an tan banja'

39 Tam ti tsudhey, an iniktsik xu t'ojnal ban
tan, yab in exla'tsik an chabdl xin chu'tal. Por in
chu'utsik jun i kubtaldb ba jachan' an ja' xon ti
yab lej owtsik ani in ulu abal ne'ech kin chu'utsik
max kin ejto kin utu taja' an tan. 40 In kotsi tdm
tin wik’db an pat’al xin kubdhal kK’'al an tan ani
taja' tin jila'tsik alk’idh ban ja'. In polk’antsi an ti
xaltsixtalab xu éynal abal ka beldha k’al an tan. In
paltsi jeye t’ek’at an tan an ti K'udhk'um xi ok’ox
abal ka waw'yat k’al an ik’ ani in tujuch tdm ka
utey an tan xon ti yab owtsik an ja'. 41 Por ulich
asta xon tu tdmux anja'xu adhil ani taja' ti xak’pan
ban kidhiblom. Nin 6k’ an tan jilk’'on xapat ban
kidhiblom, nibal ela' u ejtowab ka yoywat ani nin
kux, tujéch ti pakwab k’al in chdp an mulak’ ja'.
42 An soldadotsik in lema' tdm kin chemdha' an
wik’'néltsik abal yab ka ajlachtsik kowal. 43 Por an
ok’lek soldadotsik, komin1é'kinlo'o na Pablo, yab
in walka' kin t’aja'tsik anchan', tokot in ulu ke xin
wit’altsik ti kowal, ka okxintsik kin pet'na' tinba'
ban ja'abal ka ulich kowal asta ban chabdl. 44 Ani
xiyabinwit’altsik ti kowal, in utsa' ka puneytsik ba
okcha' o bin pejmats an tan. Anchan' ti ulichtsik
ejtal juntam anik’i ban chabal.

28

Na Pablo ban chabal xi Malta

1 Tam tu lo'enekich ejtal tu éb, i cho'dbna' ke
jachan' an chabdl in bij Malta. 2 An K'wajiltsik xi
taja', tu bach’utsik t’ajat alwa'; pos in jok’pa'tsik i
k’amal abal exom an ab ani chamay ani tu kaniy
ejtal tu éb ku utey tu dhilal. 3In pena' tdm na Pablo
we'iwaynek dhi' ani k'wajat in umtsal an k’amal,
por jun jik’towal ti kale jun i chan k’al in k’ak’il an
Kk’amal ani palk’an bin k'ubak na Pablo. 4 Tam ti
an atiklabtsik xu k'wajil taja'in chu'u palatan chan
bin k’'ubak na Pablo, utsaxintsik enché':

—]Jeché' an inik i chemdhax inik X0na', pos
maske in jek’a' an chemla ban pujal, bélk’i ne'ech
ka chemech abal ch’ik’an k’al an chan.

5Por in tinina' an chan ban k’amal ani na Pablo
yab xata' in tamu. 6 Ejtaltsik k'wajat in aytsim kin
chu'u ka malin o jun jik'towal ka kwajlan chem-
nek; por tam ti owéch ti aytsixtsik aniin chu'u abal
yab xata' in tamu, in jalk'uytsik nin chalab ani in
tuju kin ulutsik ke na Pablo ja'ich jun i dios.

7Kunat ba jachan' an kubtaldb xon tu k'wajat,
ta'ti k'wajat nin chabalil na Publio, an ultalab inik
xibajachan'an chabal xi Malta. Jaja'tubach’u ani
tu koydha' 6x a K’itsd tin K'imd'. 8 Tam ti jachan'i
K’ij, nin tata' na Publio ta' ti kwachat abal u k’ak’él
ani in ko'ol i kotox tsukul. Kale ti alndb k’al na
Pablo; tam ti na Pablo ok’on kin kontsintsi, in
k’'wajba' nin kK'ubak bin éb an ya'ul ani in jeldha'.
9 Tam ti an atiklabtsik in ach’a' jeché', ulich jeye
ba na Pablo an ya'ultsik xu k'wajil ba jachan'
an chabdl ani jeldhdtsik. 10 Yan xowa' alwa' u
t'ajtsin k’al jachan' an atiklabtsik. Mas tayil, tam

tu balinich juni ban tan, u pidhan kidhat xowa'
ne'ech ki yéntsi abal an belach.

Na Pablo ulich Roma _
1 Tam tu k'wajdach 6x a ich’ ba jachan' an chabal,

ubalin ba junitan xin wat'namal taja' nin chamay;
jachan' an tan, ja'ich jun i tan xi Alejandria ti tal
ani in ko'ol ch’ilbadh an diostsik xu bijyab Kastor
ani Pélux. 12 Tam tu ulich ban bitsow xi Sirakusa,
u k’'wajay taja' 6x a K’'itsd. 13 Tam tu kale Sirakusa,
1 Ontsi an beldch tin waltsik an ja' asta tu ulich
Rejio. Tam ti jun tsudhelom, wa'un an ik’ xi tal alal
ani tin chablab a K’itsd u ulich Puteoli. 14 Taja', i
ela' chab oOx i kidhablabtsik xi tu pakabédha' abal
ku k'wajay k’al jaja'tsik jun i semana; mas tayil,
u k’aléch tdm Roma. 15 An kidhdablabtsik xi Roma,
in ach’amalichtsik abal ne'ech ku ulich; jaxtam ti
kaletsik abal ti ku tamu ban bitsow xin bij Foro de
Apio ani ban kubtalab jeye xu bijyab Tres Taber-
nas. Tam ti na Pablo in chu'utsik, in pidha' ti jal-

bintsixtalab na Dios aniin ach’a' aballikedhantsat
t'ajat tin ejattal. 16 Tam tu ulich Roma, an ok’lek

soldadotsikin pidhna'an wik'néltsik bin ok’lékil xu
belkoltsik an ti wik’axte', por na Pablo walka ja'ka
k'wajay pil, belkomte k’al jun i soldado.

Na Pablo in t'ila' Roma an alwa' t’ilab

17 Tam tin Oxlabich a K’itsa ti ulnek na Pablo, in
abna' ka kanyat an judiotsik xi mas ultalab xi taja'
Roma ani tam ti junkuntsik, in utsa' enché':

—Atkidhtaltsik, nand' yab xata' tu waltsdmal an
judiotsik nibal u ch’ikat t’ajtsdmal tin tak’ixtal ni
weje' pakéliltsik, por in pidhna Jerusalén abal kin
wik’an kK’al an romanotsik. 18 Tam ti ok’on ti kin
lajundha'tsik, in 1é'wi'ik ti kin walka' abal yab tin

eltsitsik ni jun i walastalab xi yejat ku jalbiy k’al
i chemla. 19 Por an judiotsik yab in le'na'. Jaxtam
tu konoy abal kin IGjundha kK’al an lej pulek tak’ix
romano, por yab abal u ko'ol jun xata' xant'ok’al
ti ku utsbiy nu kidhtaltsik. 20 Ja'ich k’al jeché' tin
kwenta tu kanyamaltsik. Abal tu chu'utsik ani abal
ku t’ilololach. Pos teché' in k'wajat wik’adh k’al
1 pat’al k’al tin kwentak’i an aytsixtalab xi ko'ol,
wawa' xu israelita.

21Utsan tdm enché'

—Wawa' yab i bach’mal ni jun i dhutsadh uw
Xi tal Judea abal ku 0ltsin xant’éy wa'ach k’al tata'
ta kwenta, nibal tsimek ni jun i judio xi tuwa'

abal ti ku t’iltsi max tatd' i utsbidh. 22 Por i1é' ki
ach’a' xant’éy a chalpayal k’al tin kwenta jeché!

an it junkuntaldab, pos i ach’amalich abal putalk’i tu
at’nal.

23 Anchan' pé, bijtsin junik’ij xowK’i ti ne'ech ka
t’iltsin xowa' nin 1é' kin cho'obna'tsik ani junkun
yan 1 a atiklabtsik xon ti k'wajat na Pablo. Dhajaw
tin tuju ti t'iltsix K’'al tin kwenta xan tu tak’ix na
Dios asta dhamuy. In tiltsaltsik an ta Jesus ani

in Oltsaltsik xan tu t'ilnal bin tak’ixtal na Dios xin
jildm dhutsadh na Moisés ani bin dhuslabil an

t'iltsixtsik. 24 Taltsik in belal xowa'in ulal na Pablo
ani taltsik, yaba'. 25 Ani kom yabtsik jununul nin
chalab, in tuju ti K’aleltsik. Utsantsik tdm encheé!
k’al na Pablo:

—Tsubax t’ajat ti utsan k’al an T'okat Ejattalab
ni weje' pakéliltsik, tam ti utsantsik enché' k’al an
t’iltsix Isaias:

26 Ki k’ale ani ka utsa' enché' nu' na at kidhtaltsik:
Ne'ech ka ach’a'tsik, por yab ne'ech ka exbay;
ne'ech ka chu'utsik, por jelti max yab a chu'tal.

27 Abal nin itsich jeché' an atiklabtsik, in
chapikmédhamal t’ajat,

wetsik t'ajat tin ach’altsik k’al nin och’oxtal.

Mut’utsik tin ko'ol nin wal;

abal yab ka chu'xintsik k’al nin wal,

nibal ka och’xintsik k’al nin och’oxtal.
Yab kin exbaytsik k’al in itsich,

nibal ka uteytsik k’al Nana' abal ku jeldha'.

28 Ka cho'ébna'tsik pé, ke x0', jeché' nin lo'oxtalabil
na Dios ne'ech ka tiltsin xi yabtsik u judio ani
ne'ech ja' kin exbaytsik.

29 Tam ti na Pablo in ok’'oy kin ulu jeché', k’ale
an judiotsik ani u kawlixtsik t'ajat jaja'k’itsik.

30 K'wajay na Pablo ba jachan' an matidh at4,
chab i tamub ani in bach’'wal ejtaltsik xu ulel ti
dlnax. 31K’al ni jun i jik’ib tin 6ltsal an atiklabtsik
xan tu tak’'ix na Dios, in ok’tsaltsik k’al tin kwenta
an Ajatiklab Jesukristo ani yab u tamk’uyab k’al ni
jun xita'.

